
ӘОЖ  81                                                             Г.ДӘРКЕНБАЕВА, 
А.АБДЫҚАДЫРОВА,

                                                     С.Ж.Асфендияров атындағы
Қазақ ұлттық медицина  

университеті.                                                               
                                                    

  ҚАЗАҚ ТІЛІН МОДУЛЬДІК 
ҮЛГІМЕН ОҚЫТУ

                                                          
Мақалада қазақ тілін оқытып-үйретудегі коммуникативтік 

дағдылар туралы айтылған. Авторлар қазақ тілін модульдік 
үлгімен оқытып-үйрету үдерісі туралы баяндайды.

Түйін сөздер: коммуникативті дағдылар, оқытып-үйрету, 
модульдік оқыту, қатысымдық мақсаттар, құзыреттіліктер, жаңа 
бағдарлама, деңгей.

Қазақстан Республикасының білім беруді дамыту 
тұжырымдамасында: «Қазір педагогикалық қоғамдастықтың 
алдында білім берудің жаңа моделін құрудың, сынақтан өткізу мен 
енгізудің ауқымды міндеттері тұр. Білім берудің негізгі мақсаты- 
білім алып, білік пен дағды-машыққа қол жеткізу ғана емес, 
солардың негізінде дербес, әлеуметтік және кәсіби біліктілікке – 
ақпаратты өзі іздеп табу, талдау және ұтымды пайдалану, жылдам 
өзгеріп жатқан бүгінгі дүниеде лайықты өмір сүру және жұмыс 
істеу болып табылады»  - деп көрсетілген [1]. Қазіргі ақпараттарға 
толы, жылдам өзгермелі, жаңалыққа толы заманда адамның жеке 
басының жан-жақтылығына үлкен мән беріледі. Заманауи  дара 
тұлға жаңа заман талабына ілескіш, сауатты, құзырлы, кәсіпқой, 
ой-өрісі кең, шығармашылықпен ойлай білетін, тез шешім шығара 
алатын, іскер маман болуы қажет. Ол үшін жас маман білімді 
болуы шарт. Адамның білімді болуы дегеніміз - әлемнің моделі 
мен өмір сүру тәртібінің белгілі бір жүйесі. Ол жүйе білім, білік, 
дағдылармен ерекшеленеді. Заманауи қазақстандық білім беру 
үрдісінде жаңа бағыттағы шығармашылықпен ойлайтын, керек 
жерінде шешім қабылдай алатын, мемлекеттік тілде еркін сөйлеп, 

іс-қағаздарын сауатты жүргізе алатын жеке тұлға болуы қажет. Бұл 
жас мамандарды оқыту технологиясының мазмұнына байланысты. 
Қазіргі заман талабы – мемлекеттік тілге деген  қажеттіліктің 
артуы, тілді оқыту мен үйретудің әдістемелерін жақсарту, тілдерді 
үйретудің жаңа технологияларын меңгерту [2].

Кейінгі жылдары тілді меңгеруде қатысымдық құзыреттілік 
мәселесі лингвистердің, психолингвистер мен әдіскерлердің 
назарын аударуда. Құрылымы жағынан өте күрделі болып 
келетін осы бір үдерісті зерттеуде көптеген теориялар бар. Олар 
тіл үйренушіге қазақ тіліндегі сөздер мен сөз тіркестерін дұрыс 
меңгере білуі үшін тілді әр түрлі жағдаяттарда қолдану нормасын 
білуді қамтамасыз етеді.

Қазіргі бағдарламаларда көрсетілген мақсаттар мен міндеттер 
ұлттық білім беру жүйесінің ерекшеліктерін және қазақ тілін 
меңгерудің құзыреттіліктерін ескеріп құрылған. 

Оның ішінде қатысымдық мақсаттар нақтылы қарым-қатынас 
жасау жағдаятында ең тиімді әдістерді таңдап қолдану арқылы 
іске асырылады. Осыдан шығатын қорытынды қарым-қатынас 
жасау жағдаятының түйінін қатысымдық мақсаттар құрайды. 
Қазақ тілін меңгертуге назар аударылып, оның танымдық бағыты 
білім алушының ойлау қабілетінің дамуын, танымдық және 
қатысымдық әрекет жасауға мүмкіндік беретін нақты когнитивтік 
тәсілдерін игеруді талап етеді. 

Қазақ тілін модульдік үлгімен оқып-үйрену оқу үдерісін 
ұтымды жоспарлауға мүмкіндік береді. Модульдік оқыту үлгісінің 
арқасында әр сабақта тіл үйренушінің тілді қаншалықты деңгейде 
меңгергенін, қол жеткізген жетістіктері жайында анық түсінік 
алуға болады. Демек, қазақ тілін оқып-үйренудің бастапқы 
деңгейінде қарым-қатынас жасау аясында  қазақ тілін жеке және 
өзара қатынас құралы ретінде пайдалануға мүмкіндік береді. 
Сөз тіркесіне және сөйлемге байланысты болатын қатысымдық 
жаттығулар ауызша оқыту арқылы, жазбаша жұмыстар жасату 
арқылы, көрнекіліктерді пайдалану арқылы т.б. жолдармен іске 
асырылады. Қатысымдық дағдылардың дамуын қамтамасыз ететін 
жаттығулар тіл үйренушілердің өз бетімен жаңа сөздерді рөлдік 
ойындарда, сұхбаттарда дұрыс пайдалануына байланысты. Тіл 
үйретуде жүйелілік пен қарапайымнан күрделіге өту жолдары 
сақталады. Оны төмендегі деңгейлерден көруге болады:

1) Бірінші деңгей –  қазақ тіліне тән дыбыстарды дұрыс 

айтуға дағдыланады;
2) Екінші деңгей – сөздерден сөйлемдер құрайды,  қарым-

қатынас жасау арқылы жағдаяттық тапсырмалар орындайды;
3) Үшінші деңгей – тақырыптарға байланысты мәтіндерді 

меңгереді.
Бұл деңгейлердің нәтижесі:
1) Түсінеді.
- Қарапайым күнделікті өмір тақырыбына жазылған мәтіндерді 

түсінеді;
- Күнделікті өмірге қатысты таныс сұрақтардың негізгі ой 

желісін түсінеді;
- Қысқа әңгімелердің басты фактілерін түсінеді;
- Таныс тақырыпқа, нормаға сай жазылған қысқа әрі жеңіл 

мәтіндерді түсінеді;
- Баяу ырғақпен таныс тақырыпқа радио немесе таспа арқылы 

жазылған ең оңай қарапайым мәтіндердің негізгі ой-желісін 
түсінеді.

2) Әрекеттерді іске асырады.
- Деректі және дерексіз тақырыпқа байланысты сөйлеу;
- Айналасында айтылып жатқан сөздің көбін түсіну және 

талқылауға қатысу;
Қазіргі таңда  қазақ тілін оқыту жүйесі жан-жақты дамыған 

түрде қарастырылуда. Пән оқытушылары жұмысын жаңаша 
ізденіс, жаңа әдіс-тәсілдермен, озық тапсырмалармен түрлендіруі 
қажет. 

Модульдік оқыту бойынша, әрбір деңгейдің өз әдістемелік 
мақсаты, әрбір деңгейдің тілдік, әлеуметтік, лингвистикалық және 
дискурсивтік қызметі болады.

Модульдік оқытудың негізгі ерекшелігі - білім беру, оқыту, 
үйрену үрдістері жүйеленіп, жіктеліп, әр деңгейдің өзіндік 
лексикалық-грамматикалық минимумы болып, үйренуші әр 
деңгейдегі білімін өзі анықтап, оқыту материалдары да бір 
деңгейден, екінші деңгейге өтуде күрделеніп отырады. Яғни, бұл 
технологияның нәтижесінде тіл үйренуші оқу барысында өзінің 
тілді меңгеруде жеткен жетістіктері мен жіберген кемшіліктері 
туралы біліп, өз еңбектеріне талдау жасауға мүмкіндік алады. 

Модульдік оқытудың негізгі ұстанымы - тілдік материалдарды 
кәдімгі өмір шындығындағы жағдайлардың негізінде 

ұйымдастырып, сөйлеу жағдаятында қолдану және грамматикалық 
материалдарды таңдау.  

Оқушының сұхбаттық сөйлеу тілі нақты қатысымдық, 
психологиялық және лингвистикалық ерекшелігімен сипатталады. 
Сұхбаттық сөйлеу – жағдаяттық-тақырыптық және қатысымдық 
сөйлеудің екі немесе одан да көп адамдар арасындағы қарым-
қатынасты білдіреді.

Сондықтан сұхбаттық сөйлеуді қатысымдық құзыреттілік 
ретінде қарастыру керек, өйткені сұхбат нақты жағдаяттық қарым-
қатынастан туады. 

Тіл сабақтары адамның түсініп сөйлеуіне әсер етіп, оны 
жеке тұлға ретінде қалыптастырады, оның жеке тұлғалық 
мүмкіндіктерін іске асыруға көмектеседі. Тіл арқылы адамдардың 
қарым-қатынасы пайда болады. Қарым-қатынаста психологиялық 
деректердің болмауы мүмкін емес. (дауыс ырғағы, дикция, 
мимика, т.б.). Қазақ тілін өзге тілді тіл үйренушілерге қатысымдық 
құзыреттілікті қалыптастыру тұрғысынан оқытуда өзге ұлт 
өкілдерінің психологиялық ерекшеліктерімен санасу, оларға 
екінші тіл үйренуге жағдай жасау керектігі анық. Осы кезеңдегі 
оқытуымызда өзге ұлт балаларына тілімізді үйрету үшін 
психологиялық зерттеулер кеңінен қолданылып, қажетті идея 
ретінде алынып келеді. 

Оқушының айналасын танып-білуі түйсіктен басталады. 
Сонымен бірге түйсік – білімнің бастауы. Түйсік сезім мүшелерінің 
қызметіне байланысты және сыртқы әсердің күшінен туындайды. 
Ол жөнінде психолог-ғалым М.Жұмабаевтың «Адамның білімді 
болуына сыртқы сезімдердің көбінің қатысуы әсер етеді. Бір затпен 
танысқанда сыртқы сезімдер қатынасса, ол таза ұмытылмайды. 
Балаға бір нәрсені білдіру керек болғанда, осы жолды ұстау 
керек. Яғни, мүмкін болғанша баланың сыртқы сезімдерінің көбін 
қатынастыру керек. Мысалы, бір заттың түрін де көрсет, дыбысын 
да естірт, ұстатып та көр, иіскет, дәмін татқыз, сипат, суретін 
салғыз. Баланың жаратылысының өзі осыны тілейді. Бала өзінің 
көрген нәрсесін ұстағысы келеді, естіген нәрсесін көргісі келеді. 
Осы жолды ұстағанда, баланың білімі берік болады. Мысалы, 
дұрыс жазу үшін құр ережелерді білу жетпейді. Қолдың, көздің, 
құлақтың әдеттенуі шарт», - деген пікірі бүгінгі күн талабымен 
үйлесіп жатыр [3].  Тілдегі дыбыстарды айырып түсіну үшін нәзік 
сезгіштік қажет. Сондықтан тіл үйренушінің жан-жақты дамып, 

сөйлеуі үшін үйренетін тілді тәжірибеде қолданып, пайдаланудың 
нәтижесінде қол жеткізеді.

Адамның мүддесіне, өмірге қатынасына, білімі мен бұрынғы 
тәжірибесіне тәуелді заңдылықтың бірі – қабылдау.  Кез келген 
білімді дұрыс қабылдау үшін сөздің мән-мағынасын жақсы түсіну 
керек. Есте сақтау, түсіну, талдау, салыстыру, жинақтау әрекеттері 
арқылы адам қабылдаған затының мағынасын нақты ұғады. Ғалым-
психолог М.Жұмабаев өз зерттеуінде психологиялық үрдістерді - 
көру есі, есту есі, қозғалу есі деген түрлерге, ал сақтау қабілетін 
қысқа мерзімді және ұзақ мерзімді деп бөледі. Естігенін оқушы ой 
елегінен өткізе алса, оның ұғымы қалыптасады. Ал естігеніне көңіл 
қоймаса, ойлау үрдісі жұмыс істемейді. Ғалымның пайымдауынша 
естің жоғары деңгейде қалыптасуы:

1) Эмоция;
2) Жаңа білімді бұрынғы білгенімен ұштастыру;
3) Қайталау, пысықтау болып табылады[3]. 
Дегенмен, адамның жан қуаттарының ішінде зейін, ес, ойлау 

ерекше орын алатыны белгілі. 
 Тіл үйренушінің тілде сөйлеуге деген қызығушылығын оята 

білу оның зейінін тұрақтандырудың кепілі.
Оқытушының берген тапсырмасын орындау үшін оқушы 

ынтасын, зейінін осы әрекетке бағыттайды. 
Оқытушы студенттің зейінін неге аудару қажет екенін және бір 

тапсырмадан екінші тапсырмаға  қалай аудару қажет екенін анық 
білгені жөн. Мысалы: Қазақша мәтін беріледі де, оған мынадай 
тапсырма, жаттығу беріледі. 

Осы айтылғандарға сөзді, сөйлемді, мәтінді оқушының толық 
түсініп қабылдауы, мұғалім өз ойын оқушыға жеткізе білуі, 
сабағын қызықты, жан-жақты өткізуі, мұғалім мен оқушының 
арасындағы жақсы қарым-қатынастың болуы да әсер етері сөзсіз.

Бұрынғы оқытудағы қарым-қатынас бойынша оқытушы 
ақпарат беруші, ал білім алушы осы ақпаратты тек қабылдаушы 
ретінде өзгермейтін үдеріс болып келді. Қазіргі кезде мұндай 
оқыту жолдарының біржақты екендігі көрсетілуде және студент 
пен оқытушының арақатынасы жеке тұлғалық ұстанымға 
сүйенуді талап етеді. Сондықтан кез келген оқытушы  өзінің 
қызметінде кәсіби міндеттерін шешу үшін қажетті білім, білік 
және дағды кешенін қазіргі қоғам жағдайына сәйкес толықтырып, 
шығармашылық мүмкіндіктерін дамытып жақсартуды үздіксіз 

үрдіске айналдыруда. 
Бүгінде оқытудың жаңаша технологияға бетбұрыс шағында
Студент тыңдаушыдан (дайын білімді қабылдаушыдан) 

әңгімелесушіге (бірлесіп үйренушіге) айналады. 
• Оқытушы дайын ақпарат берушіден  білім алуды 

ұйымдастырушыға айналады.
Біз осы пікірге қосыла отырып, қазақ тілін өзге тілді оқушыларға 

үйретуде мына сияқты мәселелерге көңіл аударғанымыз жөн:
- Өз ойын қажетті ситуацияға байланысты анық және түсінікті 

жеткізу;
- Ойын ұғымды түсіндіру;
- Жазбаша сауатты жазуға бағыттау;
Ж.Аймауытов «Тәрбиеге жетекші» (1924) еңбегінде 

«білімдендіру» сөзін жиі қолданатынын психолог-ғалым 
Қ.Жарықбаев өзінің «Ж.Аймауытовтың психологиялық 
көзқарастары» (2000) еңбегінде қарастырып, «Білімдендіруді 
жүзеге асыратын – мұғалім. Білімдендіру – баланы кітаби әсерге 
елітпей, оны өмірлік айқын бағыт бағдарға баулу деген сөз. 
Оқушыға ғылым негіздерін, ұлағатты тәлімді ұғындырумен қатар, 
алған білімді тәжірибеде пайдалана білу – білімдендірудің басты 
мақсаты» - деп көрсетеді[4]. 

Сөйлемдерді бірте-бірте қысқарту, бірте-бірте толықтыру 
жолдарына үйретудің, жаттықтырудың маңызы өте зор. Айталық, 
«Мен және менің достарым» модулінде «Досым келді» деген 
қысқа сөйлемді бірте-бірте кеңейту үлгісін беріп, оны кеңейтуге 
мұғалімнің  көмектесуімен оқушыға жасатуға болады. 

Үлгі.
Мұғалім: -Кім келді?
Оқушы: -Досым келді.
Мұғалім: -Кімнің досы келді?
Оқушы: -Менің досым келді.
 Мұғалім: -Сенің досың қайда келді?
Оқушы: -Менің досым сабаққа келді.
Мұғалім: -Сенің досың қай сабаққа келді?
Оқушы: -Менің досым «Қазақ тілі» сабағына келді., т.с.с.
Осыларды әрекет жүзінде игерген студент оған дағдыланады 

да, оны өмірінде пайдаланады. Осының нәтижесінде студенттің 
қатысымдық құзыреттілігі қалыптасады. Мысалы,  ұсынылатын 
тапсырмалар мен жаттығуларды сабақ арасында кішкене 

қиындатып, күрделендіріп отыру жұмысы екінші тілді үйрету 
барысында да кездеседі. 

 Құзыреттіліктер белгілі бір білім мен біліктіліктермен 
айқындамайды, ол әр түрлі жағдайларға байланысты айқындалады. 
Құзыреттілік - өзінің кәсіпқойлық рөліне дайындық және шешім 
қабылдай білу қабілеттілігі болып есептеледі.

Модульное обучение казахского языка
                                                          
В статье рассматриваются коммуникативные навыки обучения 

казахского языка. Авторы доклада рассматривают процесс 
обучения казахскому языку в виде модулей.

Ключевые слова: коммуникативные навыки, обучение, 
модульное обучение, коммуникативные цели, компетенции, новый 
уровень приложений.

Modular training Kazakh language
                                                        
The article deals with communication skills training of the Kazakh 

language. The report examines the process of teaching the Kazakh 
language in the form of modules.

Key words: communication skills, training, modular training, 
communication objectives, competencies, new application level.

                                              Қарағанды облысы,

Қарқаралы ауданы 

   ӨЗГЕРІСКЕ БАТЫЛ ҚАДАМ 
                                                                 
Бүгінгі таңда басты мәселе  – бәсекелестікке қабілетті ұрпақ 

тәрбиелеу. Қоғамның әрбір даму кезеңі, ең алдымен, сол қоғамға 
сәйкес жаңа адамды қалыптастыруды  көздейтін  ешқашан 
маңызын жоймайтын тарихи құбылыс. Қазіргі оқыту жүйесінде 
жаңа мазмұн-жас ұрпақтың әлемдік сапа деңгейіндегі білім, білік 
негіздерін меңгеруінің басты нысаны. Тұлғаға бағытталған білім 
оның   жан-жақты дамуына ықпал етеді. Қазіргі таңдағы педагогика 
жаңалықтарын  екшеп, пән ерекшеліктеріне қарай қолдана білсек  
одан ұтарымыз көп. Өйткені жеке тұлғаға бағытталған білімнің 
бүгінде нәтижесіз болмайтыны тәжірибе жүзінде дәлелденгені 
анық. Осы орайда өз тәжірибемді   нәтижеге қол жеткізу үшін 
алдыма мынадай мақсат қойдым: заман талабына сай білімді 
дүниетанымы кең, шығармашылық қабілеті дамыған жеке тұлға 
қалыптастыру. Нәтижеге бағытталған бүгінгі заман талабы 
қажеттіліктің қайнар көзі болса, нәтижеге жету жолында іздену 
-әрбір мұғалімнің азаматтық борышы. Бағдарлама мазмұнына 
сай оқушыларға қалай оқу керек екендігін үйретудің мақсаты 
-оқушының пәнді терең түсіну қабілетін дамыту,алған білімді 
сыныптан тыс жерде өзгермелі өмір талаптарына сай тиімді 
пайдалану. Оқушыларды сыни тұрғыда дамытуда сыни тұрғыдан 
ойлануға бағытталған тапсырмалар қолдандым. Сондықтан оқушы 
орындаған тапсырма оның өзіндік ойлануы арқылы, өзіндік пікір 
қалыптастыруы арқылы көрінетіндігін байқадым. Былтырғы оқу 
жылында  Назарбаев интеллектуалдық мектебi мен ағылшындық 
КЭМБРИДЖ универcитетi бiрiгiп жаcаған  жоба барыcында 
ұйымдаcтырылған Деңгейлі бағдарламалар бойынша Қазақстан 
Республикасының педагогикалық қызметкерлерінің біліктілігін 
арттыру ІІІ деңгейлік курсын бітірдім.

Бұл бағдарламаның жеті модулін басшылыққа ала отырып 
 1. Оқыту мен оқудағы жаңа тәсілдер. 
2. Сыни тұрғыдан ойлауға үйрету. 
3. Оқыту үшін бағалау және оқуды бағалау. 
4. Оқытуда ақпараттық-коммуникациялық технологияларды 

қолдану. 

5. Талантты, дарынды балаларды оқыту. 
6. Оқушыларды жас ерекшелігіне сәйкес оқыту. 
7. Оқытудағы  басқару және көшбасшылық. 
Кейбір сабақтар оқушыларға жаңа тақырыпты өздеріне  

дайындауға мүмкіндік беруге оқушыларды өздігінен білім 
алуға жетеледі және басты өзгеріске де жетеледі десем болады. 
Оқушылар жазған кері байланыс парағында осындай сабақ кезінде, 
біраз мағлұмат алдық дейді. Рөлдік ойындар жиі ұйымдастырылып 
отырса, жақсы болар еді деген тілектерін білдіріпті. Осы өткізген 
сабақтарымның барысында сұхбаттық сөйлесу арқылы оқытудың, 
дарынды және талантты балаларды оқытуда маңызды және тиімді 
екеніне көзім жетті.

Оқушылардың қабілеттілік деңгейлері зияткерлік дамудағы 
белгілі бір өзгешеліктерге көңіл аударта отырып, жастардың 
оқуындағы айырмашылықтарды, сондай-ақ олардың жетістіктерін 
көрсетеді. Қабілеті шамалы деп сипатталатын адамның қабілеттері 
орташа немесе жоғары деп бағалағандармен салыстырғанда, әлеуеті 
төменірек болады деп болжанады. Бұндай айырмашылықтардың 
нәтижесі болашақта олардың оқу үлгеріміндегі айырмашылықтан 
көрінетін болады. Оқуға қабілеттілік білім алуды түрлендіруге 
ықпал ете отырып, оған қолдау көрсете алады, ол оқушының 
оқудағы мүмкіндіктеріне қарай ерекшеленеді. Оқуға қабілеттілік 
ішкі және сыртқы факторлардың әсер етуінен болады. 

Сыртқы факторлар                                   Ішкі факторлар                                         
                                                  ықпал етеді

                                                     Оқуға қабілеттілік  

Оқу мүмкіндіктерінің әралуандығы мен сапасы және оқу 
мүмкіндіктерін қалыптастыратын әрі қолдайтын қарым-
қатынастар кез келген жағдайда оқу қабілеттерін қалыптастыратын 
ішкі факторлармен өзара байланыста болады.

Әр түрлі әдіс-тәсілдермен топқа бөлдім. Әрине топқа бөлініп 
отыру оқушыларыма ұнады. Дәстүрлі сабақ беруде әр түрлі 
қиындықтарға кездескенмін. Ал топпен жұмыс істеу барысында 
қиындықтар азайғандай болды. Сабағымды бастамас бұрын 

Төмендегілерден туындайтын 
мүмкіндіктер мен шектеулер
-Оқу бағдарламасының мазмұны
-оқу модельдері
-жоспарлау тәсілдері
-Ұжымдық, топтық тәжірибе 
және таным
Бейресми бағалау әдістері
-Сыныпта қолданылатын тіл
 және өзара іс-қимыл

-Ойлау жағдайы/когнитивті, 
эмоциялық, әлеуметтік/мысал
-Құзыреттілік сезімі немесе оның 
жоқтығы,
-сенімділік пен қауіпсіздік
-алда табыс не күйреу күтіп тұр
-сенімділік сезімі не үрей 
-қатыстылық немесе
қатыстылық сезімі
-мүдделі, креативті немесе 
-енжар, селқос
-Ресурстрарды пайдалану
-алдыңғы білімі, дағдылары
-алдыңғы тәжірибесі

ынтымақтастық атмосферасын қалыптастыру үшін әр сабағымда 
тренингтер өткіздім, бір-біріне тілектерін білдіріп, жақсы 
қасиеттерін айтты. 

Ынтымақтастық оқыту жағдайында оқушылар түрлі 
көзқарастағы пікірлерді естіп, өздерінің идеяларын дұрыс 
қалыптастыруды және оны қорғай білуді үйренетіндіктен, 
оқушылар құрбы-құрдастарымен қарым-қатынасқа түсуге, өз 
пікірлерін айтуға және оны қорғауға мүмкіндік алды.

Оқыту үшін бағалау және оқытуды бағалаудың тиімділігі 
тізбектелген сабақтар топтамасының барлық сабақтарында айқын 
көрінді.  Сабақтарды өткізу кезінде байқағаным, оқушылар сабақ 
соңында өзінің сабаққа қалай қатысқаны туралы білгендіктен,  
сабақ соңында  «Бүгінгі сабақта мен неше алдым?» деген сұрақты 
қоймайтын болды. Бағалау сабақ үрдісінде әрбір тапсырмаларды 
орындау кезінде қолданылды. Топтық жұмыстарда топтың 
жұмысына мадақтау сөздер айтып, алғыс білдіріп немесе 
ескерту жасау кезінде оқушылардың келесі тапсырмаларда ол 
қателіктерді жібермеуге немесе жақсы жасаған жұмысын одан 
әрі қарай жандандыру мақсатында берілген тапсырманы аса 
қызығушылықпен, белсенділікпен орындағандарын көрдім. 
Топтық жұмысты мұғалімдер ұйымдастырады, әрі олар қолдау 
көрсетіп отыруға тиіс, оңтайлы нәтижелерге қол жеткізуге ықпал 
ету керек.

Жақсы ұйымдастырылған топтық жұмыс оқушылар арасында 
әлеуметтік өзара қарым-қатынасты, тиімді  араласу және 
проблемаларды шешу дағдыларын дамытуға ықпал етеді. Бұл, өз 
кезегінде  оқушыларды өздерінің оқуларына белсенді қатысуға 
итермелейді.

Өткізген сабақтарда формативті бағалауды, жиынтық бағалауды  
жүргіздім. Мен үшін маңыздысы - алдымда отырған оқушы 
сапалы білім алуы, болашақта сол алған білімін қолдана алуында.      
Білім беру-шын мәнінде, баланың өзінің дербес мүмкіндіктерін 
ескере отырып, белсенді іс-әрекет жасауына, жақсы көруі мен 
қорғанушылығын еркін көрсете білуіне, оқушының тұлға ретінде 
үнемі дамуына, өзін-өзі тәрбиелеп дамытуына, жас және жеке 
ерекшеліктерін ескеруге жағдай туғызу деген сөз. 

Бұрынғы ойымша қазақ тілі пәніне көп технологиялар және 
басқа әдіс-тәсілдер қолданғанда оқушыларға қиындықтар 
туғызады, сабақты түсінбей қалады деп есептегенмін. Осы 
бағдарламаның жеті модулін пайдалануда байқағаным 
сабақтардың сәтті өткен жерінде бұрынғы ойымда түсінбестіктер 
болғанын байқадым.  Болашақта осы Бағдарлама идеялары мектеп 
пен оқушы жетістіктерінің  көрсеткіші болатынына сенемін. 

                                                                    Д.НҰРҒАЛИЕВА, 
Дарынды балаларға арналған 

мамандандырылған гимназия.
 Павлодар облысы, 

Ақсу қаласы

      

ЖАҢАША ОҚЫТУҒА – ЖАҢАША 
КӨЗҚАРАС

                  
Бұл мақалада «Оқыту мен жазу арқылы сын тұрғысынан 

ойлауды дамыту» технологиясының қазақ тілі мен әдебиеті 
сабақтарында заман талабына сай тиімді әрі орынды қолдану 
жолдарын тәжірибе жүзінде дәлелденгені сөз етіледі. Оны 
тәжірибе барысында қолданған нақты мысалдармен дәлелдейді. 
Аталған әдістің ең басты өлшемі – оның тиімділігі, нәтижелілігі, 
жаңашылдығы. 

Түйін сөздер: жаңаша оқыту, әдеби шығарма, кейіпкер болмысы, 
шығармашылықты дамыту, жаңа технология, жеке жұмыс. 

Қазіргі кездегі білім берудегі негізгі мақсат – жан-жақты 
білімді, өмір сүруге бейім, адамгершілігі жоғары, қабілетті жеке 
тұлғаны қалыптастыру.

Әрбір мемлекеттің өсіп-өркендеуінің, бәсекеге қабілетті 
болуының ең басты ошағы ұстаз берген білім.

ХХІ ғасырдың жан-жақты зерделі, дарынды, талантты адамын 
қалыптастыру бағытындағы білім беру мәселесі мемлекетіміздің 
басты назарында. Қай кезеңде, қай заманда болмасын мектептегі 
басты тұлға мұғалім десек, дүниежүзілік даму деңгейінен кем 
түспейтін, иық тірестіре алатын, алған білімі мен тәрбиелік 
қазынасын туған еліне, адамзат игілігіне жұмсай алатын қазақтың 
ой танымының иесі, саналы азаматты жетілдіруге үлес қосатын 
қазақ тілі мен әдебиетін оқыту үдерісі, оны ұйымдастырушы 
мұғалімге жауапты міндет жүктеледі. Бүгінгі мектептегі қазақ 
тілі мен әдебиеті пәндерін оқыту алдындағы басты міндет – 
әдебиет сабағында сын тұрғысынан ойлау жобасын басшылыққа 
ала отыра, оқушылардың тілін дамытып, сыни тұрғыдан ойлауға 
жағдай жасау.

Әдебиет сабақтарында сын тұрғысынан ойлау жобасын қолдану 
арқылы оқушылардың тілін дамытудың теориялық тұжырымдарын, 
әдістерін, қорытындысын мектеп іс-тәжірибесінде осы саладан 
білім, білік, дағдыларын жетілдіру. 

Қазіргі уақыттың  негізгі талаптарының бірі - білімді 
әлемнің бүтіндей бейнесін қабылдай алатын, логикалық ойлауы 
дамыған жаңаша, тәуелсіз ойлай алатын шығармашыл тұлғаны 
қалыптастыру. 

Қазақ тілі мен әдебиеті пәнін оқыту мынадай міндеттерді 
қамтиды:

1. Жан-жақты әдістемелік шеберлік тұрғысынан ізденіс 
жасай отырып, бағдарламада көрсетілген сағат аясында тақырып 
бойынша мүмкіндігінше мағлұмат қарастыру;

2. Сабақ барысында оқушылардың қазақ тілі мен әдебиетіне 
деген қызығушылығын арттыру;

3. Қазақ тілі мен әдебиеті сабағы арқылы оқушыларды 
эстетикалық әсерге бөлендіру;

4. Әдеби шығарма, ондағы идея, кейіпкер болмысы, 
ақындық толғау, суреттеу орамдарына орай ұлтжандылыққа, 
отансүйгіштікке, халықтық дәстүрді, ұлттық салт-сананы біліп 
өсуге тәрбиелеу, ықпал ету;

5. Оқушыларды адамгершілікке баулу, эстетикалық тәрбие 
беру;

6. Оқушының бойына жақсылық пен ізгілік негізін сіңдіру;
7. Шәкірт санасына асқақ арман, берік сенім, әсемдік пен 

сұлулыққа құштарлық қасиеттерін ұялату. [1]
Осы орайда жаңа технологиялар сабақты әр түрлі формада 

өткізуге мүмкіндік береді, пәнді оқытудың тиімділігін арттырады. 
Пәнді оқытудың тиімділігін арттыру ең алдымен, күнделікті оқу 
үрдісін жақсартудан, сабақтың сапасын арттырудан туындайды. 
Оқушылардың белсенділігі мен танымдық іс-әрекеттері арқылы 
шығармашылығын дамыту, қажетті жағдайда айрықша шешім 
қабылдай алатын жеке тұлғаны дайындау, осыған орай оқытуды 
ізгілендіру ұстаз алдында тұрған үлкен міндет екені белгілі. Уақыт 
талабына сай оқушылардың шығармашылық қабілетін дамыту 
үшін, оқытудың жаңа ақпараттық технологиясын пайдаланған 
жөн деп ойлаймын. Қазіргі кезеңде елімізде әлемдік білім беру 
кеңістігіне енуге бағытталған жаңа талаптарға лайықты білім 

беру жүйесі жүзеге асып келеді. Бұл бағыт оқу-тәрбие үрдісінің 
педагогикалық теориясы мен іс-тәжірибесін мәнді өзгерістермен 
халықаралық білім беру деңгейіне көтеруді көздейді. Осы негізде 
ақпараттық жаңа технологияны қолдану мұғалімге не береді? деген 
сұрақ туындайды. Ақпараттық технологияны қолдану мұғалім 
үшін тиімді. Оқушының білімін қысқа уақытта бағалай алуына,  
білім сапасын арттыруға көмектеседі. Оқушының білімін кез 
келген уақытта бағалай алады. Ал ақпараттық жаңа технологияны 
қолдану оқушыға не береді? Оқу материалдарын жиі қайталау 
мүмкіндігінің өсуімен қатар шығармашылық шеберлігінің артуына 
жағдай туғызады. Көрнекті түрде тапсырмаларды орындай 
алады. Ғылыми-зерттеу жұмыстарымен айналысуға көмектеседі. 
Уақытты ұтымды, үнемді пайдалануға үйретеді. Қайталау 
мүмкіндігі кеңейеді. Орындаған жұмыстарының қателерін бірден 
көруге мүмкіндік тудырады. [2]

Мұғалім, ең алдымен, сыныпта шығармашылық көңіл-күй 
тудыру үшін баланың назарын бір нәрсеге бағыттауы керек. 
Әрбір шығармашылық тапсырманы оқушыға ұсынудың мазмұны 
жеткіншектердің жас ерекшелігіне, қызығушылығына үйлесуі 
қажет. Оқушының шығармашылықпен айналысуына мектепте, 
сабақ үстінде, үйде қолайлы жағдай туғызып, шығармашылық 
бағытқа баланы жүйелі, саналы түрде қалыптастырып отыру 
қажет. Сондықтан баланың шығармашылығын дамытуда 
ұстаз көп еңбек сіңіру керек деген оймен толық келісемін. 
Оқушылардың белсенділігін, қызығушылығын     арттыра   түсу 
үшін, шығармашылық қабілеттерін сабақта дамытуда әр түрлі 
әдіс - тәсілдерді қолдануға болады. Жеке тұлға  бойындағы 
шығармашылықты дамыту үшін қазақ тілі мен әдебиеті 
сабақтарында төмендегідей жұмыстарды ұйымдастыруға болады:

- жеке жұмыс;
- әр кезде өлеңдеріне көңіл бөлу;
- шығарма кейіпкерлеріне хат жазу;
- ақын - жазушылар туралы мәлімет жинау, талқылау;
- шығарманы өз бетінше аяқтау;
- мақалаларын, өлеңдерін баспасөз беттерінде жариялау;
- мектепішілік, қалалық, облыстық,республикалық сайыстарға 

қатысу;
- сабақ тақырыбына байланысты кездесу ұйымдастыру, 

мұражай, көрмеге, ескерткіштерге саяхат жасау;
- ғылыми-зерттеушілік әрекетке баулу;
-шығармашылық ойлауын дамытатын ойындар өткізу, сайыстар 

ұйымдастыру және тағы басқалар.[3]
Сабақ барысында ақынның жанды тұлғасын шынайы және 

айқын көрсеткен өмір эпизодтары мен деректерді, өмірбаянына 
қатысты шығармаларды, замандастарының естелігін, түрлі сурет 
-картиналарды ұтымды пайдалануда ақпараттық технологияның 
мүмкіндігі зор, әрі дамыта оқытуда көмегі көп. Бүгінде көркем 
туындыны саналы түрде оқуға деген қызығушылықтың төмендеуі 
ұстаздар қауымын ойландырып жүрген жайт. Қазақ тілі мен 
әдебиеті пәнін дамыта оқытуда дамытушылық жаттығулармен 
жұмыс сөз байлығымен қатар танымдық қасиеттерді дамытып, 
өзіндік ізденіске жетелейді. Оқушылардың әуезді, ырғақты мәнерлі 
сөйлеуі мен оқығанын, көргенін, тыңдағанын, ойлағанын, жүйелі, 
түсінікті етіп баяндауы және адамдармен әдепті әңгімелесуіне 
сабақтан тыс шаралардың көп көмегі бары баршамызға аян. 
Пән үйірмелерінде «Өлең-сөздің патшасы» көркем оқу сайысы, 
«Ән-көңілдің ажары» ақындар өлеңіне жазылған әндер жарысы, 
«XXI ғасыр әдебиетшісі» интеллектуалдық ойыны, «Мақал – 
сөздің мәйегі» атты сайыс, «Сахна сәні» әдеби қойылымдар мен 
көріністер, «Өнерге әркімнің-ақ бар таласы» көңілді тапқырлар 
сайысы және т.б. іс-шаралар ұйымдастыра отырып, оқушылардың 
теориялық білімді меңгеруде ізденімпаздықпен бірге жеке 
тұлғалық қадір – қасиетін дамыту да көзделеді. [4]

 Қазіргі кездегі өзекті мәселенің бірі – оқушылардың көркем 
шығармаларды оқуға қызығушылығын ояту. Бұл мәселе кез келген 
әдебиет пәнінің мұғалімін айналып өтпейтіні анық. Бірақ  бір нәрсе 
қатты мазалайды. Ол оқушылардың поэзиялық шығармаларды 
оқуға құлықсыздығы,осы жерден мәнерлеп оқу сайысына оқушы 
таңдау мәселесі туындайтыны белгілі.

Балалар неге өлең оқуға қызықпайды?  Бұл мәселені қалай 
анықтай аламын? Қандай әрекеттер жасауға болады?

Оқушылар өздері оқыған көркем шығармалар жайлы ой 
бөліскенде өлеңмен жазылған шығармалар жайлы сөз қозғамайды. 
Ал бағдарламалардағы өлеңді оқу, талдау кезінде менің көмекші 
сұрақтарым мен жекелеген сөздерге түсінік беруіме сүйенеді. 

Мен жұмысымды «Балалар неге өлең оқуға қызықпайды?» 
деген сұрақты анықтаудан бастадым. Ол үшін оқушылармен 
төмендегідей  сұрақтар төңірегінде әңгіме жүргіздім.

1. Әдебиеттің қай жанрын көбірек оқисың?
Поэзиялық шығармаларды оқуда неден қиналасың? Бұл сұраққа 

мынадай жауаптар берілді:
- Негізгі ойды бірден анықтай алмаймын.
- Кейде түсінбеймін.
- Өлеңде кейбір жекелеген сөздер қиын.
- Мәнерлеп оқи алмаймын.
2. Өлеңді жеке оқыған жеңіл ме, топпен оқыған жеңіл ме? Бұл 

сұраққа 12 оқушы «топпен», 6 оқушы «жеке оқыған жеңіл» деп 
жауап берді.

3. Өзіңе ерекше әсер еткен өлең, оның авторы есіңде бар ма? 
4 оқушы ғана оқыған өлеңдері мен авторларын атап, қалғандары 
жауап айтуға қиналды.

Алғашқы жұмысты   сыныпта  бағдарламалық  материалды  
оқудан бастайтынымыз белгілі. Біздің алдымызда 
Ы.Алтынсаринның шығармашылығы бойынша «Өзен» өлеңін оқу 
тұрды. Бұл өлеңді оқу үшін мынадай тапсырмалар бердім:

1. Жеке оқып, өзіңе қиын болған сөздер, сөз тіркестері, 
сөйлемдерді анықта.

2. Сол сөз тіркестері мен сөйлемдерді топта талдап, бір-біріңе 
түсіндір.              

3. Топта жауап ала алмаған жағдайда сыныпқа ұсын.
4. Өлең бойынша талдау сұрақтарын дайында.
«Өзен» өлеңін жеке оқығаннан кейін топ ішінде ұсынылған 

сөздер, тіркестер:
А) Айнадай сәуле беріп жарқырағын;
Ә) Өксіген оттай жанып жануарлар;
Б) Аралап тау мен тасты арқыраған;
В) Ел қыстап күн көреді жанабында.
Топта талдау аяқталғаннан кейін «Мен жеке оқыған кезде 

көптеген сөздерді түсіне алмадым. Топта талдау барысында 
көптеген нәрселерге түсінік алдым»,- деген ойлар айтылды.

Оқушылар кейбір сөздер мен тіркестерді сөздіктен қарауға 
тапсырма алды. «Өзен» өлеңі бойынша балалар мынадай сұрақтар 

мен тапсырмалар әзірледі.
Оқушылар дайындаған сұрақтар 
1. Өлеңдегі негізгі ой не?
2. Бұрын оқыған өлеңдерден осы өлеңнің ерекшелігі неде?
3. Өзенді қалай сипаттайсың?                                                                                                
4. Өлең арқылы ақын бізге не айтқысы келді?                                                                                       
5. Ақынның көңіл күйі  қандай?
Оқулықтағы сұрақтар: 
1.Өлең өздеріңе ұнады ма? Ұнаса несімен ұнады?
2.Өзен көрінісін беруде ақын қандай сөздерге, дыбыстарға 

сүйенеді?
3. Өлеңде қандай сөз тіркестерін  қолданған?
Топтық жұмыс     
1-тапсырма. 1-топ. Өлеңдегі көркемдегіш сөздерді табу
                      2-топ.  Өлеңді құрылысына талдау
2-тапсырма.1-топ. Біздің өлкедегі өзендер туралы не білеміз? 

(үйге берілген)                                                                                                                                            
2-топ. Бүгінгі экологиялық мәселелер.                                                                                      
3-тапсырма. 1-топ. Өлеңнің 1-2 шумақтарында өзенді қалай 

суреттейді (ақын сөзімен айт)                                                                                                                               
2-топ. Өлеңнің 3-4 шумақтарында өзенді қалай суреттейді? 

(ақын сөзімен айт)      
Сөздік жұмыс: өксіген-шөлдеген, қынарда-жағасында, жай-

қоныс, орын, жанабында-жанында, дерт-ауру.
Тұрақты сөз тіркестерін тапқызу. Тілсіз тұрған-үнсіз. Күн 

көреді-тіршілік етеді.  
Ойтолғау. «Өзен-ел байлығы». Өзен туралы мақал-мәтелдер 

айту.                     
Оқушы шығармашылығы. Ертіс өзені туралы шағын өлең 

жазғызу. (Өлеңнің екі жолын беріп, жалғастыру тапсырылады.)                                                                  
Ертісім-әсем өзенім,                                                                                                                
Жалаң аяқ кеземін.                                                                                                                            
Суы мөлдір аспандай
Ертісімді сүйемін.                                                         (Әмина)
Жаз айларын сүйемін,                                                                                           
Күнге ұзақ күйемін.                                                                                               
Жазда жылы болғанда,                                                                                                    
Көлде менмен күйесің                                                                                               

Достармен бірге күлесің.                                            (Әйгерім)
Ертіс                                                                                                                               
Ертісім-әсем өзенім,                                                                                                       
Жалаң аяқ кеземін                                                                                                                  
Суыңа мен шомылсам,                                                                                                            
Кеткім келмей жүремін.                                                                                                  
Көкпеңбек мөлдір аспан,                                                                                         
Көктемде күркіреп тасқан.                                                                                     
Жаңбыр жауып көктемде,                                                                                            
Адамдар су болып сасқан.                                                                                                       
Жаз айларын сүйемін,                                                                                                           
Гүлдерді мен үйемін.                                                                                                           
Жаз айлары болмаса,
Қалай ғана жүремін.                                  (Аяулымның өлеңі)   
Өлеңдермен жүргізілген осындай жұмыстардан кейін 

оқушылардан не өзгеріс байқадым? Бір-біріне, өзіне деген сенімі 
артты. Сөздің астарына үңілу қажеттігін түсінді. Сөздіктермен 
жұмыс жасау мүмкіндігі артты. Өздері дайындаған сұрақтарға 
жауап беру әрі жеңіл, әрі қызықты болды.  Тіл білімінің барлық 
салаларында және көркем шығармаға сатылай кешенді талдау 
технологиясын пайдалану өз нәтижесін береді.Оқушы теориялық 
білімін талдау кезінде толықтырып, білім-білік дағдысын 
жетілдіре түседі. Мұғалімнің оқушыларды шығармашылыққа 
үйретуі оқушының өз дербестігін арттырып, пәнге, тіл әлеміне, 
сөз өнеріне, әдебиеттану ғылымына қызығушылығын арттырады. 
Оқушының өзін-өзі тануы мен дүниеге көзқарасын, өзіндік 
пікір қалыптастыруда шығармашылық жұмыстың мәні зор. 
Шығармашылық жұмыста, әсіресе, бала қиялының орны ерекше.                           

Сөз соңында, Елбасы Нұрсұлтан Әбішұлы Назарбаев 
«Болашақта еңбек етіп, өмір сүретіндер – бүгінгі мектеп 
оқушылары, мұғалім оларды қалай тәрбиелесе, Қазақстан сол 
деңгейде болады. Сондықтан ұстазға жүктелетін міндет ауыр» 
дегені белгілі. Сонау ХХ ғасырдың басында Ж.Аймауытов: «Сабақ 
беру – үйреншікті жай ғана шеберлік емес, ол – жаңадан жаңаны 
табатын өнер» деген екен. Сондықтан қазіргі таңда педагогика 
жаңалықтарын, қазіргі қолданып жүрген пән ерекшеліктеріне 
қарай қолдана білу – оқыту мақсатына жетудің бірден – бір жолы. 

                         Новому обучению - новый подход
В данной статье рассмотрены пути применения критического 

мышления на уроках казахского языка и литературы. Использование 
критического мышления позволяет развивать творческие 
способности учащихся. Самым главным преимуществом 
критического мышления является то, что знания полученные на 
уроках учащиеся могут применять в жизни.

Ключевые слова: обучение личности, творчество, новые 
технологии, развитие творчества, индивидуальная работа, характер 
литературного героя.

                           New learning - a new approach
   The ways of critical thinking’s application at lessons of Kazakh 

language and literature are investigated in given research. The use 
of critical thinking develops students’ creative abilities. The main 
advantage of critical thinking is knowledge which students obtain at 
given lessons and they can use it in their lives. 

Key words: teaching personality, creativity, new technologies, 
development of creativity, individual work, the nature of the literary 

К.КӨПЕШ,
Назарбаев университеті.

Астана қаласы.

ҚАЗАҚ ТІЛІ САБАҚТАРЫНДАҒЫ 
ТИІМДІ ӘДІС-ТӘСІЛДЕР ЖҮЙЕСІ 

Тілді оқытудағы тәсілдер педагогикалық әдебиеттерде 
және тәжірибеде нақты жағдайлардағы  оқу әдістерінің жүзеге 
асырылуы  деп қарастырылады. Суреттегі заттардың аттарын айту, 
сөздерді дауыстап оқыту, қиын орфограммаларды жазу-бұлардың 
барлығы тәсілдер болып табылады. 

Әдіс білім алу мақсатындағы оқытушы мен оқушының іс-
әрекетінің өзара байланысын қарастырады. Әдіс – оқытуға арналған 
бағыт, яғни, ол сөйлеу әрекетін тудыратын оқыту стратегиясы. Тіл 
үйрету барысында жаңа материалды түсіндіру, үйрету, меңгеруді 
ұйымдастыру мен бақылау, үйрету, көрсету, таныстыру, ойландыру, 
жаттықтыру  әдістерін қолдана отырып, тіл үйренушінің бойында 
ауызекі сөйлеу, сауатты жазу, өз ойын жеткізе білу, қарым-
қатынасқа түсе алатындай дағды мен біліктілік қалыптастыра 
аламыз. Осындай әдістер мен тәсілдер тек қана сабақ барысында 
іске асады. Оқытушының сөзі маңызды рөл атқарады. Кез келген 
әдіс пен тәсіл оқу мақсатына сай таңдалып алынады.

Бүгінде тілді оқытуда мынадай әдіс-тәсілдер белсенді 
қолданылады. Қазақ тілін өзге тілді аудиторияда оқытудың 
жалпы әдістері: аударма, тікелей оқыту, аралас әдістер деп үшке 
бөлінеді. Аударма әдісі ана тілінің көмегімен екінші тілді оқытуға 
негізделген. Аударма әдісінде екінші тіл сөздерінің мағынасы 
ана тіліне аударылып, грамматикалық құрылысы ана тілінің 
грамматикалық құрылысымен салыстырылып беріледі. Тікелей 
оқыту әдісінің мәні-тіл үйренушілерге сөздерді аудармай, нақтылы 
заттармен көрсетіп, оның атын атап, оларды қайталап отыру болып 
табылады. Оқытушы бұл әдісті қолданғанда тіл үйренушінің есту, 
көру қабілетіне сүйенеді. Екінші тілді тікелей оқытуда  сабақтар 
сұрақ-жауаптар, слайдтар, сызбалар, тірек сөздер суретімен 
(мүмкін болса) көрсетіледі. Бұл әдістің сабақта қолданылуы  тіл 
үйренушілердің сабақтағы белсенділіктерін арттырып,  сөздік 

Қызықты грамматика

БЕС ӘРІП, СЕГІЗ СӨЗ

Әрқайсысы бес әріптен құралған сегіз сөз ойлап, бірінің 
астына бірін келтіріп жазыңдар. Ортаңғы (үшінші) әріптерін 
тігінен оқығанда фонетикалық деген сөз шығатын болсын.

қорларын толықтыру үшін тиімді болып табылады.
Қазіргі кезде екінші тілді оқытудағы тиімді әдістердің бірі 

ретінде коммуникативтік әдіс танылып жүр. Тіл үйренушінің 
коммуникативтік қабілетін дамыту қазақ тілі оқытушысының 
маңызды мақсаты болып табылады. Ол үшін, біріншіден, сөйлеу 
әрекетінің төрт қызметін (тыңдау, оқу, жазу, сөйлесу) дамытуға 
арналған жаңа әдістерді меңгеру керек, екіншіден, қазақ тілінде 
еркін сөйлеуге үйрететін жаңа оқу материалдары жасалауы тиіс. 
Тіл үйренушілерге қазақ тілін оқыту үшін оның көптеген шарттары 
орындалуы тиіс. Олар: шарттар, жағдаяттар, қарым-қатынас 
мәдениеті, сөйлеу әдебі, сөйлеу мінез-құлқы, фондық білімді 
білу және т.б. Бүгінде ұсынылып отырған көптеген әдістердің 
негізінде қызметтік тұрғыдан келу басымдылық танытып отыр. 
Қазақ тіліндегі ақпаратты танып, оны пайдалану үшін, көптеген 
жағдайда тіл үйренушілердің жасы, мамандығы, тілді білу деңгейі 
ескеріледі. Ол үшін оқытушы оқу үдерісін ұйымдастырғанда 
берілетін материалдардың нақты логикалық құрылымына назар 
аударуы тиіс және де оқу үдерісін ақпараттарды қолданып 
мәселелендіру материалды игеруге жол ашады. Бүгінде жоғары 
белсенділікті дамыту бағытында жасалып жатқан көптеген әдістер 
бар. Олардың қатарына интерактив, мультимедиалық, жобалау 
және т.б.әдістерді жатқызуға болады . Қазақ тілін белсенді 
игерудегі тағы бір коммуникативтік әдіс – пікірсайыс әдісі және 
рөлдік ойындар әдісі.

Тілді оқытудағы пікірсайыс әдісі қойылған мәселені шешуге 
саналы түрде келуді көздейді. Ол талқылау, сөйлеу мәдениетін 
дамытады. Бұл жерде сыни ойлау ұстанымы, тіл үйренушілердің 
өз беттерінше мәдени шығармашылық жедел ойлауын 
қалыптастырып, өздерінің алған білімдерін күнделікті өмірлерінде 
қолдана білуіне жол ашады. 

Сонымен қатар, рөлдік ойындар әдісі де тіл  үйренушілердің  
танымдық қызметін белсенділендірудің бір көзі болып табылады. 
Оны жеке немесе жобалау әдісімен бірге жүргізуге болады. Белгілі 
бір рөлге кірген тіл үйренуші мәселелік жағдаяттарды шешеді. 
Өзінің коммуникативтік құзыреттілігін сол рөл арқылы көрсетеді. 

Сонымен біз қазіргі кезде тілді үйретуде маңызды рөл атқаратын 
және тілді игеруде жоғары белсенділікті дамытатын үш әдісті, 
жобалау,  коммуникативтік, рөлдік ойындар әдістерін қысқаша 
сипаттап өттік. Бұлардың барлығы тілді оқытудағы жеке әдістер 

деп алуға болады. 
Ал жалпы дидактикадағы әдістерді алатын болсақ, оларды 

сабақтың түріне, қойылатын мақсаттарына сай алуға болады. 
Оларды оқытуды ынталандыру, уәждемелеу әдістері, оқу 
қызметтерін ұйымдастыру, бақылау және өзін-өзі бақылау әдістері 
деп алып, олардың ішінара жеке әдістерін былай ажыратуға 
болады: әңгімелесу, көрнекілік, аудиовизуалды, практикалық, 
мәселелік-іздеу, оқу қызметін өз бетінше басқару, бақылау әдістері. 
Практикалық әдістер түрлі жаттығулар мен тапсырмалар орындау 
арқылы іске асырылады. Әңгімелесу әдісінде тақырыптық сұрақтар 
дайындап, солар бойынша әңгімелесу, мәселелік сұрақтарға жауап 
беру, т.с.с. арқылы жүзеге асырылады. Көрнекілік әдісте түрлі 
сюжеттік суреттер, кинофильмдер, бейнефильмдер көрсетіледі. 
Аудиовизуалды әдіс мультимедиалық сабақтарда толығымен 
қолданылады. Бұл жерде бейне мен дыбыс бірдей жұмыс істейді. 
Мәселелік іздестіру әдісі жоғарыда атап өткен коммуникативтік, 
жобалау, рөлдік ойындарда іске асырылады. Ал оқу қызметін 
өз бетімен басқару әдісі тіл үйренушілердің коммуникативтік, 
жобалау, рөлдік ойындардағы орындалатын тапсырмалар 
жүйесімен көрінеді. Бақылау және өзін-өзі бақылау әдісі, тесттер, 
бақылау жұмыстарын орындауда іске асырылады. 

Қазақ тілін игертудің сапасын арттыруда ерекше рөл атқаратын 
оқыту тәсілдері. Олар: сөздерді семантизациялау тәсілдері, жаңа 
лексиканы бекіту тәсілдері, грамматикалық материалды түсіндіру, 
грамматикалық материалды бекіту, сөйлеуді тыңдау арқылы 
дамыту, дайын және дайын емес сөйлеуді  (монологтік, сұхбаттық 
сөйлесу) дамыту тәсілдері, оқу техникасын дамыту тәсілдері, 
мағыналық оқумен жұмысқа арналған тәсілдер, жазбаша сөйлеуді 
дамыту тәсілдері, қазақша сөйлеуді есту арқылы түсінуге арналған 
тәсілдер, айтуды тексеру тәсілдері, оқыған мәтінді түсінуді тексеру 
тәсілдері.

Сөздерді семантизациялау тәсілдерінде тақырыптық-суретті 
көрнекіліктер қолданылады. Оны, әсіресе, электронды оқу 
құраларында пайдалануға болады. Сөздерді салыстыру арқылы 
семантизациялауда екі тілдегі сөздердің мағыналары ашылып 
көрсетіледі. Синоним, антонимдерді қолдануға болады. Мағынасы 
қиын, бұрын кездеспеген сөздерді аудару арқылы семантизациялау, 
бір түбірлі сөздерді таңдау, контекст бойынша мағынасын түсіну 
сияқты тәсілдерді қолдануға болады. 

Жаңа лексиканы бекіту тәсілдері сөздерді, сөз тіркестерін, 
сөйлемдерді, байланыстырылған мәтінді аудару, берілген сөздерді 
пайдаланып сөз тіркестерін, сөйлемдер құру, формасы өзгертілген 
мәтінді сөздерді дұрыс пайдаланып қайта құру, сөйлемдерді 
толықтыру, жаңа лексиканы пайдаланып, сұрақтарға жауап 
беру, сөздерді айтып, дұрыс мағыналарын пайдалануға жаттығу. 
Мысалы (бастауыш деңгей үшін):

1) Көрнекілік арқылы жаңа лексиканы бекіту.
2) Берілген суреттер мен сөздерді мағынасына қарай 

сәйкестендіру.
оқу

отыру
 сыйлау

жазу
Грамматикалық материалды түсіндіру және  бекіту 

грамматикалық материалды (бастауыш деңгейде) ана тілінде 
түсіндіруге болады. Жаңа грамматикалық материалды таныс тілдік 
құбылыс арқылы түсіндіру. Тілдік модель және дайын ережелерді 
пайдалану, ойын арқылы түсіндіру, белгілі бір жағдаяттарды таңдау 
арқылы түсіндіру. Мысалы, есім сөздердің түрлену парадигмасын 
былай түсіндіруге болады. 

«Есім сөздер сияқты түрленетін (көптік, септік, тәуелдік 
жалғауды қабылдайтын) қимылдың мезгілге, шаққа қатысын 
білдіретін етістіктің түрін есімше деп атаймыз. Есімшенің жасалу 
жолдары:

1. -ған, -ген, -қан, -кен: барған, келген, көрген, айтқан т.б.
2. -атын, -етін, -итын, -итін: баратын, келетін, көретін, айтатын, 

т.б.
3. -ар, -ер, -р: барар, келер, көрер, айтар, т.б.
4. -с: бармас, келмес, көрмес, айтпас, т.б.
Есімше жұрнақтарынан кейін: -ша, -ше (алғанша, көргенше), 

-дық,-дік, -тық, -тік (оқығандық,білгендік), -дай,-дей (сөйлегендей, 
болғандай) жұрнақтары жалғанып, туынды сөз жасалады». 

Түсіндірілген грамматикалық материалды бекіту тәсілдері 
мынадай болады: берілген үлгі бойынша сөз тіркесін, сөйлем 
құрастырыңыз, мәтіннен өтілген грамматикалық тұлғаны табу, 
т.с.с. 

1) Қарамен жазылған сөздерге назар аударыңыз
• Айтқанға сене салатын, еш нәрсені байыптап 

байқамайтын адам? (аңқау)
• Жан-жағына жақсылық жасап жүретін адам? (мейірімді)
• Қолында барын аямайтын адам? (жомарт)
• Қыста қар сұрап ала алмайтын адам? (сараң)
• Көп сөйлеп, айналасындағылардың мазасын алатын 

адам? (мылжың)
• Қиыстырып, тауып сөйлейтін сөзге шебер адам? (шешен)
• Біреуге жамандық, пәле ойлап жүретін адам? (арам)
• Тез ашуланатын адам? (ашуланшақ)
• Жан аямай жұмысты жақсы, саналы істейтін адам? 

(еңбекқор)
• Әркімнің сыртынан жаман сөз айтып жүретін адам? 

(өсекші)
2) Берілген мәтіннен  есімшелерді  теріп жазыңыз
3) Берілген мәтіндегі етістіктерге есімше жұрнақтарын 

жалғап сөз тіркестерін құрыңыз
ҮЛГІ: дараланады – дараланған – дараланатын –дараланар 

– дараланбас. Дараланған тұлға, ...
4)  Көрсетілген грамматикалық тұлғаны пайдаланып, 

сұрақтарға жауап беріңіз.
5)  Берілген мәтіннен қажетті  грамматикалық тұлғаны табыңыз.
Сөйлеуді тыңдау арқылы дамыту, дайын және дайын емес 

сөйлеуді  (монологтік, сұхбаттық сөйлесу) дамыту тәсілдері. 
Мұғалімнің ауызша  тапсырмаларын орындау, мәтінді дыбыстық 
жазбадан тыңдау, мәтінді дыбыстық жазбадан жазба мәтінге 
қарап, қарамай тыңдау, өзгелерді тыңдау, оқығанын айтып беру, 
оқығанын немесе тыңдағанын қысқаша айтып беру, оқығанын 
немес тыңдағанын таңдау бойынша айтып беру, грамматикалық 
тапсырмаларды орындай отырып мазмұндау, тақырып бойынша 
сөйлемдер құрастыру, суреттер бойынша сөйлемдер құрастыру.

• Берілген  суреттермен сөйлем құрастыру.
• Берілген суреттер бойынша сабақтың тақырыбына болжам 

жасау. Оларға ат қою.
• Мәтінді зейін қойып тыңдау. 
• Мәтін мазмұны бойынша берілген сөйлемдерге сұрақ қою
• Мәтін бойынша сұхбаттасу. 
Оқу техникасын дамыту тәсілдері, мағыналық оқумен 

жұмысқа арналған тәсілдер. Дұрыс айту үшін үлгіні тыңдау және 
оны қайтадан жаңғыртып айту, мәтінді толық үлгі үшін тыңдап 
шығу, мәтіндегі кейбір сөйлемдерді тыңдап, айтып шығу, мәтінді 
толық немесе мағыналы үзінділерді оқу, мәтіннен керек 
айтылымдарды табу, оқығаны бойынша сұрақтарға жауап 
беру.

• Мәтін мазмұнын тыңдап, қажетті айтылымдарды табу.
• Мәтін мазмұны бойынша қойылған сұрақтарға жауап беру, 

т.с.с.
Жазбаша сөйлеуді дамытуға арналған тәсілдер. Мәтін бойынша 

сұрақтарға жауап беру, тақырып бойынша сұрақтарға жауап беру, 
берілген суреттер бойынша сұрақтарға жауап беру, жоспар құру, 
мінездеме жазу, тірек сөздер арқылы әңгіме құрастыру, берілген 
тақырыпқа әңгіме жазу, тыңдаған мәтін бойынша әңгіме жазу, 
қысқаша мазмұндау, толық мазмұндау, мәтінді өз бетінше аяқтау. 

• Мәтінді тыңдай отырып, бос орындарға қажетті сөздерді қою.
•Мәтінді еске түсіріңіз және берілген сөздер мен сөз 

тіркестерінің баламасын жазу.
• Мәтіннен тірек сөздерді теріп жазу, т.с.с.
Қорыта айтсақ, осы мақалада тәжірибеден алынған біршама 

әдіс-тәсілдермен бөлістік. Әр оқытушы өзінің біліктілігі мен 
мүмкіндігіне қарай дамытуы мүмкін.

Әдебиеттер

Астана қаласы

ТЫҢДАЛЫМДЫ ӘН ТЫҢДАТУ 
АРҚЫЛЫ МЕҢГЕРТУ АМАЛДАРЫ

       
Бұл мақалада тілді оқытудағы әдістемеге байланысты зерттеу 

еңбектері біршама сипатталған. Олардың ерекшеліктері жүйеленіп, 
талданған. Автор қазақ тілін екінші тіл ретінде үйренушілерге 
ыңғайлы тәсілді жинақтап ұсынып отыр. Сабақта тыңдалым 
материалдарын пайдаланудың озық әдістеріне сүйене отырып, ән 
арқылы үйретудің мысалдарын келтіреді. 

Кілт сөздер: тыңдау әрекеті, коммуникативтік қызмет, қазақ 
тілін ән арқылы үйрету, қызығушылығын арттыру, тыңдалым 
материалдарын ұсыну.

Оқушының тіл үйренуге деген қызығушылығын арттыру, 
оқыту үрдісін оңтайландыру мақсатында тілді оқыту жұмыстарын 
жандандыру-бүгінгі күннің талабы. Бұл мәселеге барлық 
тілші мамандардың жұмылдырылуы да қазақ тілін оқытудың 
жандануына себеп болып отыр.  Сол себепті тілді үйретуде жаңа 
технологияларды пайдалану маңызды болып табылады. Сондықтан 
біз грамматикамен немесе құрғақ мәтінмен шектеліп қалмауымыз 
керек. Өйткені адам баласы өз өмірінде оқу әрекетінен гөрі, тыңдау 
әрекетінде көбірек болады. Тыңдау – адам баласының тілдік қарым-
қатынасқа түсу кезіндегі басты құралдардың бірі. Біз тыңдау 
арқылы қоршаған орта, ондағы болып жатқан оқиғалар туралы 
ақпараттарды ала отырып, тілдік қорымызды байыта отырып, 
қабылданған ақпаратқа талдау жасап, өз пікірімізді білдіреміз. Сол 
себепті де тіл үйренушіге тыңдау арқылы тіл үйрету жолы тиімді 
амалдардың бірі болып табылады. Тіл үйренуші тыңдап түсіну 
үшін, оның белгілі бір дәрежеде сөздік қоры болуы керек. Демек, 
тыңдау әрекетін тіл үйретудің кезеңдеріне байланысты қолдану 
керек. Haileybury Astana мектебінің қазақ тілі пәнінің оқытушысы 
Қ.Балабеков өз мақаласында тыңдау әрекеті сабақ үрдісінде 
төмендегідей көрініс табады деп жазған:[1]

              Сызба. Тыңдау әрекетінің сабақ үрдісіндегі көрінісі
Жалпы алғанда, тіл үйренушілердің сөзі де, оқытушының 

айтқан сөзі де тыңдалым болып саналады, дегенмен тыңдалымның 
жоғарыда көрсетілген 4 түрінің үнемі тек екеуі ғана жүзеге асады.

Қазіргі таңда қазақ тілін оқытуда тыңдау әрекеті (аудиомәтіндер 
арқылы оқыту, бейнематериалдарды көрсету) арқылы оқыту белгілі 
бір жүйеге түсіп келеді. Тыңдап үйрету жаттығулары тіл үйрету 
сабағында техникалық құралдарды тиімді пайдалану арқылы 
іске асады. Тілдік қатысымның экрандық, аудио, визуальдық 
құралдары адам танымына жақсы әсер ететіні дәлелденіп отыр. 
Дыбыстық сезім арқылы, көру сезімі арқылы, тыңдау арқылы 
қабылдау мәселесіне қазіргі зерттеушілер үлкен мән беріп отыр. 
Мысалы: бейнеклиптен немесе фильмнен алынған үзіндіден алған 
әсерін немесе ойға түйгенін жазу; жаңалықтар сайтынан тыңдаған 
материалымен жұмыс істеу, т.с.с. тапсырмалар оқушының ойды 
тиянақты етіп, байланыстырып жазуына мүмкіндік ашады. Мұны 
әр түрлі, үн таспа, бейне таспалар, радио, телеарналарды тыңдау, 
сөйлеу тілі зертханаларында жұмыс істеу, шет тіліндегі әндер 
тыңдату, аудиокітаптар және басқа да практикалық жолдардан 
өту арқылы іске асырады. Тыңдау шет тілін оқытуда да, қазақ 
тілін екінші тіл ретінде үйреніп жүрген орыстілді оқушылар 
үшін де таптырмас құрал. Ол оқылып жатқан тілдің дыбысталу 
жағын үйренуге, дұрыс айтылу, екпінді дұрыс қоюды үйренуге 
мүмкіндік береді. Тыңдалым арқылы тілдің лексикалық құрамы 
мен грамматикалық құрылымы үйреніледі. Және де тыңдалым 
оқу мен жазуды меңгеруді жеңілдетеді.Тыңдау қабілетінсіз адам 
оқып жатқан тілде қарым-қатынас жасай алмайды. Тыңдалым 
оқушыларды айтылып жатқан сөзді назар сала тыңдауға үйретеді. 
Тыңдалыммен бірге балада  есте сақтау қабілеті дамиды. 
Оқушы шет тіліндегі сөзді тыңдай отырып, сөздердің дұрыс 

оқылуына жаттығады және кейінгі кезде өзі сол сөзді айтқан 
кезде дұрыс айтатын болады.Тыңдалым тілді оқытып үйретудің  
барлық кезеңінде, әсіресе алғашқы кезеңдерінде өте маңызды 
рөл атқарады. Тыңдалым сөйлеушілердің шынайы сөзін естуге 
мүмкіндік береді. Тыңдау арқылы  түсінуге берілетін аудиомәтіннің 
тақырыбын таңдау өте маңызды. Әдетте ол материал оқушылардың 
қызығушылықтары мен жас ерекшеліктеріне сай таңдалады. 
Қазіргі таңда қазақ тілін оқытуда оқушылардың тыңдап-түсіну 
қабілетін қалыптастыру –оқытудағы өзекті мәселелердің бірі. 
Оны жетілдірудің нақты әдістемесі жасалмаса да, әр оқытушы өз 
бетінше жұмыс жүргізіп жатқандығы белгілі. Тыңдап-түсінумен 
жұмыс жасауды жеңілдететін оқытушыларға арналған ғылыми 
әдістемелердің аздығы бұл мәселеге аса назар аударуды қажет 
етеді. Сол себепті де қазақ тілін оқытудағы тыңдап-түсінуде 
кездесетін қиындықтарды шешу жолдарын табу және практикада 
оның әдістемесін ұсыну –бүгіндері өзекті мәселе болып отыр. 
Сонымен бірге қазақ тілін үйретудің мазмұнын жаңарту және 
тыңдау үрдісін жаңаша ұйымдастырудың ғылыми негіздерін терең 
зерделеу қажет. Н.В.Елухина  тілді оқытып үйретудің  алғашқы 
сатысында тыңдайтын  мәтіннің ұзақтығы 1,5-2 минуттан  аспауы 
керек, ол бірте-бірте артып, шетел тілін оқытудың  ақырында 
3-5 минутқа дейін жетуі  керек деген пікір айтса [12,40], 
Н.Н.Пруссаков аудиомәтіннің ұзақтығы тілді оқытып-үйретудің 
бастапқы кезеңінде-ақ 3 минуттан кем болмауы керек деген пікірді 
қолдайды.[9,61] Бұл екі пікірдің қайсысы дұрыс екенін айту қиын, 
өткені ешқайсысы тәжірибе арқылы тексерілмеген. Дегенмен, 
оқушылардың алғашқы сатыда тез шаршайтынын ескере отырып, 
1,5-3 минуттік ұзақтық дұрыс деуге болады. Одан артық болса, 
оқушылар шаршайды да, тыңдай алмайды, түсінбейді.[2,83] 
Жоғары деңгейде, яғни, жетілдіруші деңгейлерде тыңдалым 
ұзақтығы 4-5 минут болу керек, ал одан ұзақ болса студент 
жалыға бастайды. Соның ішінде  әнге тоқталатын болсақ, әнді де 
тыңдату арқылы тіл үйрету де тыңдалым әрекетінің бір көрінісі 
болып табылады. қазақ тілін ән тыңдату арқылы үйрету – жаңа 
әдістің бірі. Ән тыңдату Аутенттік  материал ретінде әннің түрлері  
алуан түрлі.  Олар лингвистикалық  қиындық жағынан, стильдік 
және  тарихи қатынастық жағынан өзгешеленеді. Сондықтан, 
оқушылардың білім деңгейіне қарай, сабаққа қойылған  мақсатқа 
қарай түрлі әндер  қолданылады. Тілді оқытып үйретудің бастапқы 

Тыңдау әрекеті

Оқытушы сөзі

Тіл үйренушілер

Аудиомәтін

Бейне

Тіл үйренуші

кезеңінде әнді қолдану  өте тиімді болып есептеледі. Бұл  бәріне 
белгі, қалыптасқан  пікір. Бірақ бұл тек бастапқы кезеңге ғана 
қолданылуы керек  деген сөз емес. Әнді кез келген адам тыңдайды, 
бірақ тілді оқып-үйретудің  әр кезеңіне  сай  әнді таңдай білу керек. 
Әнді таңдағанда оқытушы келесі өлшемдерді ескере отырып 
таңдауы керек:

Ән радиода, теледидарда өте атақты және интернетте үлкен 
қызығушылыққа, сұранысқа ие болуы керек;

• Ол қазіргі заманға сай  болуы керек;
• Әннің аты мен мазмұны өтіліп жатқан сабақтың тақырыбына 

сай болуы керек немесе әннің мәтіні өтіліп жатқан грамматикаға 
сай болуы керек;

• Ән таңдаған кезде білімділік дәрежесі мен қоса, әннің 
дыбыстарының анық айтылуын және әнді орындаушының 
артикуляциясын ескеру керек;

• Міндетті түрде тыңдаушылардың жас ерекшеліктерін ескеру 
керек, т.б. Жалпы, музыка адамның сезімі мен эмоциясына әсер 
етеді. Сонымен қатар, тіл үйренушінің сана-сезіміне ғана емес, 
сондай-ақ оның эмоциясына да әсер еткен жағдайда оқытудың 
практикалық, білімділік, тәрбиелік және дамытушылық 
мақсаттарын шеше аламыз. 

Қорыта келгенде қазақ тілін үйренуде әннің орны:
• Ән коммуникативтік қызмет атқара отырып, адамның ақыл-

ойына ықпал етеді; 
• Бұл тек жеке сөздерді ғана емес, сөз тіркестері  мен сөйлемдерді 

есте сақтауға мүмкіндік береді ;
• Музыка арқылы дауыс ырғағы мен дұрыс дыбыстауға 

үйренеді; 
• Ән тілдесім ретінде сөздік қорды меңгерудің басты құралы 

болып табылады;
• Ән үйренуде грамматикалық құрылымдар жақсы игеріледі;
• Ән тіл үйренушінің музыкалық қабілетін арттырады және 

әнді дұрыс орындауға әсер етеді;
• Мәтіні шағын, әуені күрделі емес әндерді таңдау өте маңызды;
• Ырғақ ерекшеліктерін, т.с.с. дағдыларды бекітуге мүмкіндік 

туғызады;
• Ән тыңдаған кезде тіл үйренушінің көңіл-күйі жақсарады;
• Тілді үйренуге деген қызығушылығы арта түседі;

• Ән үйретудің басты идеясы тіл үйрету, лексикалық қорын 
байыту; 

• Сөйлеу дағдысын қалыптастыру;
Сабақ барысы:
Әнді тыңдату.
• Әнді үйретпес бұрын алдымен тыңдаушыларға әннің 

бейнетүсірілімін көрсетемін (дыбыссыз көрсету)
Оқылым.
• Мәтіналды жұмыс түрлерін жүргізу.
• Алдымен, мәтінді мәнерлеп оқу, төл дыбыстарын дұрыс 

дыбыстау, дұрыс оқуға назар аударамын, оқу дағдысын 
қалыптастырамыз. Тыңдаушыларға ән мәтінін бірнеше рет 
оқытып, әнді бірнеше рет қайталау арқылы дұрыс дыбыстауға 
жаттықтырамыз 

Аударма жұмысы.
• Аудиторияда өзге ұлт өкілдері болғандықтан ән мәтінін аудару 

жұмысы жүргізіледі:
Лексикалық жұмыс.
• Тыңдаушыларға ән мәтініндегі таныс емес сөздерді меңгерту 

үшін:
1. Жаңа сөздермен сөз тіркестерін құрастыру;
2. Сөз тіркестерімен сөйлем құрастыру;
3. Өлең жолдарын құрастыру;
4. Сөз тіркестерін орысшадан қазақшаға, қазақшадан орысшаға 

аударма жұмыстарын жүргізу сияқты жұмыс түрлерін пайдалану 
маңызды.

• «Сәйкесін тап» ойыны, тіл үйренушілер екі бағанадағы 
сөздерді сәйкестендіреді, сөйтіп ән мәтініндегі өлең жолдарын тез 
еске түсіреді, қызығушылықтары артады

Мысалы: 
Асыл досым ........ кездер-ай
Армандаған ....... жақын досым
Сағынысқан ....... сол шақтарды
Сағындым ........ күндер-ай
Әнді тыңдай отырып, көп нүктенің орнына қазақ тіліне тән 

дыбыстарды қойыңыз:
Бұл тапсырманы орындау арқылы тыңдаушылар сауатты жазуға 

және дұрыс дыбыстауға дағдыланады 
Асыл досым, жа...ын досым сен еді...,

Айрылмасақ, қайғырмаса... Деп едім
Т...тті ...німіз, қиялымыз к...п ед..,
Сол ша...тарды са...ынумен келем...з
3.3. Тапсырма. Әнді тыңдай отырып көп нүктенің орнына тиісті 

септік жалғауларын қойыңыз:
Бұл тапсырма алдыңғы сабақтарда өткен грамматикалық 

минимумдарды пысықтау мақсатында өткізіледі
Суреттердің орнына, тиісті сөздерді жазыңыз
Сонымен қатар, сөздердің орнына әдемі иллюстрациялы 

суреттерді қолданған өте тиімді, себебі тіл үйренушілер сөздерді 
шапшаң еске түсіреді. Логикалық ойлау, танымдық қабілеттерін 
арттырамыз, суреттер арқылы сөздер есте жақсы сақталады. 

Керекті сөзді таңдаңыз.
Артық сөзді сызып тастаңыз. Тіл үйренуші артық сөздерді 

бірден көріп анықтай алады және естерінде жақсы сақталады
Төгіп көзден (жақұтыңды, асылыңды, алтыныңды)
Жоғалттым деп (арманымды, бақытымды, махаббатымды)
Кірпік қақпай (жұлдызды түнде, жаңбырлы түнде, айлы түнде)
Таңға дейін (айтушы едік, шырқаушы едік, тыңдаушы едік)
Жақын досым, ( адал досым, асыл досым, жан досым)
Талмайды көп (атқан таңнан, батқан таңнан)
Өз (бақытын тапқан, сүйгенін тапқан) жандар қаншама
Сабақты бекітуге арналған жаттығу.
—     Тапсырма: Әнді тыңдай отырып, көп нүктенің орнына ән 

жолдарын жазыңыз.
—     Армандаған, армандаған күндер-ай,
—     Жұлдыз аққан, жұлдыз аққан түндер-ай,
—     Асыл  ……., жақын досым сен едің,
—     Айрылмасақ, ... деп едім,
—     ……..  әніміз, қиялымыз көп еді.
—     Сол шақтарды …………….  келеміз,
—     Біз келеміз…
—     Қайырмасы:
—     Армандаған, армандаған күндер-ай,
—     Жұлдыз аққан, ... ... түндер-ай,
—     Алып ұшқан, ... кездер-ай,
—     …………….  жарып ұшқан сөздер- ай.
—     Тамсанушы ек, ... ... ек  … таңды,
—     Таңға дейін шырқаушы ек …….  әнді.

—     Қимасым да, ………….  да сен дейтін,
—     Сағындым ғой,  …… шақтарды.

В этой статье описывают некоторые исследовательские 

работы, связанные с методологией обучения языку. Их функции 
были систематизированы и проанализированы. Автор собрал 

прослушивания песни. Раскрыл ряд методов приемов обучения. 
Ключевые слова: прослушивание, услуги связи, обучение 
казахского языка, предоставление материалов для повышения 
интереса к слушанию.

Education of the Kazakh language by listening to songs
This article describes some of the research work related to 

language teaching methodology. Their functions were systematized 
and analyzed. Author Kazakh language as a second language students 
gathered convenient approach. Listening is the best use of the materials 
in the classroom through the song, based on the methods of training 
examples.

Key words: listening, communication services, the Kazakh 
language training, provision of materials for the increasing interest 
in hearing.

 Жас маманға жәрдем
А.АЙМАХАНОВА,        

                                              № 19 орта мектебі.
                      Көкшетау қаласы

                ӘНШІ ӘМІРҚАН БЕЙНЕСІ 
Мақсаты: Жүсіпбек Аймауытовтың «Әнші» әңгімесін талдау, 

әңгіменің тақырыбы мен идеясын ашу, басты 
кейіпкер Әмірқанның бейнесіне талдау жасау.
Оқушыларды топтық жұмыстар арқылы дербес жұмыс 
жасауға, өз ойларын еркін жеткізуге дағдыландыру, 
танымдық ой-өрістерін, шығармашылық ойлауын 
дамыту.

Күтілетін нәтиже: •Жүсіпбек Аймауытовтың «Әнші» әңгімесін 
талдайды.
•Әңгіменің тақырыбы мен идеясын ашады, басты 
кейіпкер Әмірқан бейнесін жан-жақты таниды.
•Топтық жұмыстар арқылы дербес жұмыс жасайды, 
өз ойларын еркін жеткізуге дағдыланады, танымдық 
ой-өрістері дамып, шығармашылық ойлауы 
қалыптасады.

Негізгі идеялар Оқушылардың прозалық шығарманы талдау 
дағдылары қалыптасады, қосымша деректер арқылы 
дүниетанымдары кеңейеді.
Бірлесіп жұмыс істеуге ұмтылады, кейіпкер бейнесін 
талдау барысында зерттеу жұмысын жүргізеді, 
ізденеді.

Тапсырмалар Түйіндеме (резюме) әдісі, «Ой қозғау», мағынаны 
тану, топтастыру әдісі, қызығушылықты арттыру, 
талдау жұмысы, топтық жұмыс, сұхбат сәті. 

Сабақ бойынша мұғалімнің жазбалары: (мұғалім және оқушы немен 
айналысты?)

І. Ұйымдастыру кезеңі(3 мин.)
1. Сынып ішінде ынтымақтастық атмосферасын қалыптастыру.
2. Оқушыларды 3 топқа бөлу.
ІІ. Үй жұмысын тексеру.  (7 мин) Түйіндеме (резюме) 
Берілген жоспарды негізге ала отырып, ой түйіндеме айту.
1. Қала өмірі.
2. Қазақ аулының тұрмысы.
3. Әншімен алғашқы таныстық.
4. Ән құдіреті.
5. Наурызға әзірлік.
6. Өнерлі жастар.
7. Арқалы әнші.
8. Әнші тұрмысы.
9. “Ақтамақ хикаясы”.

 

Бұл тапсырма бағдаршам  арқылы бағаланады.
ІІІ. Жаңа сабақ   (3 мин.)
     «Ой қозғау» әдісі. 
- Әнші әңгімесінің басты кейіпкері кім?
- Прототип дегеніміз кім?
- «Әнші» әңгімесінің басты кейіпкері Әмірқанның прототипі кім?
- Қазақтың біртуар арқалы әншісі Әміре Қашаубаев туралы не 

білесіңдер?
ІV.  Мағынаны тану  (3 мин.)
Әміре Қашаубаев (1888-1934) – атақты әнші, актер әрі музыкант. 

1888 жылы туған. 12 жасқа толғанда Исабек деген байдың ат айдаушысы 
болады, ол жас әншіні той-жиындарда ән салғызады. Әміре 1921-24 
жылдары Семейде құрылған қазақ жастарының ағарту ұйымы «Ес-
аймаққа» мүше болып, әншілік өнерін шыңдай түсті. 1924 жылы осы 
қалада ұйымдастырылған халық өнерпаздарының байқауына қатысып, 
бас бәйгеге ие болды. 1925 жылыПарижде өткен Бүкіл дүние жүзі сән 
өнері көрмесінде «Ағаш аяқ», «Қанапия», «Үш дос», «Жалғыз арша», 
«Қосбалапан», т.б. әндерді орындап, 2-бәйгемен қоса күміс медаль 
алды. 

Александр Затаевич Әміренің әншілік өнеріне тәнті болып, одан 
«Балқадиша», «Дударай», Бес қарагер», «Көк көбелек», т.б. әндерді 
жазып алып, «Қазақтың 500 ән мен күйі» (1931) жинағында жариялады. 
Әміренің әншілік қабілетін кезінде қазақ әдебиеті мен өнерінің көрнекті 
өкілдері Мұхтар Әуезов, Сәкен Сейфуллин, Иса Байзақов, Әлкей 
Марғұлан, Жүсіпбек Елебеков, Құрманбек Жандарбеков пен Ахмет 
Жұбанов өте жоғары бағалаған. 1926 жылы Қызылордада ашылған 
Қазақ драма театрының (қазіргі Қазақтың мемлекеттік академиялық 
драма театры) алғашқы актерлерінің бірі болды. 1934 жылы қазақ 
музыкалық театрына (қазіргі Қазақ опера және балет театры) ауысты. 
1934 жылы алтыншы желтоқсанда ауыр сырқатқа шалдыққан әнші 
оқыстан қайғылы қазаға ұшырады.

ІV. Топтастыру әдісі. (жұптық жұмыс)   (5 мин)
Оқулықты пайдалана отырып, шығарма тілімен Әмірқанға 

сипаттама беру.

Бұл тапсырма смайлик  арқылы бағаланады.
V.  Қызығушылықты арттыру (жеке жұмыс)(5 мин)
Мәтінге сатылай кешенді талдау. 
Шығарманың аты: «Әнші» әңгімесі. 
Тақырыбы: ән, өнер, ғұмыры әнмен өткен өнер адамының өрелі 

биігі. 

Әнші Әмірқан

Жанр түрі: проза (әңгіме) 
Оқиға орны:   Жетішатыр қаласы. 
Кейіпкерлері: Әмірқан, Шәкет, Ақтамақ, студент жастар, ұрылар.
Идеясы: ән құдіретін таныту. 
Басты кейіпкердің прототипі: Әміре Қашаубаев.
Бұл тапсырма  смайлик арқылы бағаланады.
VІ. Талдау жұмысы   (7 мин.) 
Мәтінге композициялық талдау.
Оқиғаның басталуы – Жетішатыр қаласының тұрмыс-тіршілігі. 
Оқиғаның дамуы –  Қымыз ішкен жастардың Әмірқанмен кездесуі. 
Шиеленісуі – Наурыз мерекесі. Әмірқан-театр сахнасында. 
Шарықтау шегі – Әмірқан басынан кешірген бір оқиға. 
Шешімі – Әннің  құдіреті. 
Бұл тапсырма бағдаршам арқылы бағаланады.
VІІ. Топтық жұмыс  (7 мин.)
І топ әңгімеде қазақ халқының қандай әдет-ғұрпы, салт-дәстүрлері 

суреттелгенін айтады. 
ІІ топ «Әнші» сөзіне «Бес жолды өлең» құрастырады.
ІІІ топ Әмірқан мен Ақтамақтың махаббаты жайлы әңгімелеңіз. 
Бұл тапсырма «Екі ұсыныс, бір тілек» арқылы бағаланады.
VІІІ. Сабақты қорытындылау (3 мин.)
«Сұхбат сәті» (жеке жұмыс) 
Жазушының «Әнші» әңгімесін жазудағы түпкі ойы не? 
Әңгімеден қандай әсер алдыңдар? 
Әр оқушы стикерге бүгінгі сабақта қандай әсер алғанын қысқаша 

ғана жазып, тақтаға іледі. (2 мин.) 

 И.АСАНОВА,
                                                          О.А.Жаутыков атындағы №1 

қазақ орта мектебі. 
                                                                            Қарағанды облысы, 

Қарқаралы қаласы

Ш.ҚҰДАЙБЕРДІҰЛЫНЫҢ «ЕҢЛІК- 
КЕБЕК» ПОЭМАСЫ

Мақсаты: тақырып бойынша алған білімдерін жинақтап 
бекітеді.

Міндеттері:
1. Ақын прозасын жүрегімен сезіне біледі, құштарлығы оянады.
2. Оқу мен жазу арқылы сыни тұрғысынан ойлауда оқушының 

ой-өрісі кеңейеді, жауапкершілікке, өз ойын тұжырымдауға, 
топтастарының ой-пікірлерін тыңдауға, тиянақты, жүйелі сөйлеуге 
үйренеді.

3. Оқушылар адал достықты, сыйластықты, мәрттікті біледі.
Көрнекіліктер: Шәкәрім портреті, үлестірме парақшалар, 

түрлі-түсті қарындаштар, қатты қағаз.
Сабақтың жүру барысы: оқушылардың назарын сабаққа аудару, 

топқа бөлу. Қызығушылықты ояту сатысы:
Мұғалім: -Біз өткен сабақта Ұлы Абайдың реалистік дәстүрін 

жалғастырушы талантты шәкірттерінің бірі Ш.Құдайбердіұлының 
артына қалдырған бай мұраларының бірі-«Еңлік-Кебек» 
поэмасының оқиғасымен танысқан болатынбыз.Онда «Болжау 
кестесін» толтырып, әр бөліктер бойынша өз ойларыңды 
айтқансыңдар. Ал бүгінгі сабақта үйге берілген тапсырма бойынша 
поэма туралы қосымша ақпараттармен танысып, поэмадағы 
кейіпкерлер әлеміне шолу жасаймыз.

Осы орайда, ең алдымен, «Ой шақыру» стратегиясы бойынша 
мынандай сауалнамаға жауап берулерің керек:

- Тақырып туралы не білесіздер?
- Не білгіңіз келеді?
Оқушы әрекеті: Білетіндерін айтып  ортаға салады, ой алмасады.



40 41

Поэма жайында білгісі келетіндерін айтады. Топтан бір 
оқушыға сөз беріледі. Ықтимал жауап: 

Екі ғашықтың бір-біріне деген сүйіспеншілігі және өшпес 
махаббаттың құрбандары екендігі туралы. Екі ғашықтан ұрпақ 
қалды ма, олардың жалғасы бар ма?

ІІ. Мағынаны ажырату сатысы: «Әдебиет үйірмесі» стратегиясы 
бойынша жұмыс.

Оқушы әрекеті: әр топта он оқушыдан болады, әр оқушының 
рөлі анықталады.

Оқушылар, қазір біз қойылған сауалдарға жауап іздеу 
төңірегінде «Әдебиет үйірмесі» стратегиясы бойынша топта әр 
оқушының атқаратын рөлін анықтап, поэмаға жан-жақты талдау 
жасаймыз.

1. Реттеуші.
Топ ішінде уақытты бақылайды, 
барлығына кезекпен сөз беріп отырады.

6. Дәнекер.
Мәтінді өмірмен байланыстырады.

2. Сұрақ қоюшы.
Ой талқысы басталмастан бұрын, 
топты сөйлету үшін сұрақтар 
дайындайды. 

7. Сөз тапқыш.
Мәтін желісіне байланысты мақал- 
мәтел, нақыл сөздер ұсынады.

3. Мінездеме беруші.
Әрбір кейіпкер туралы мұқият 
ойланып, қысқаша мінездеме 
береді. 

8. Суреттеуші.
Мәтін желісі бойынша сурет салады.

4. Іздеуші.
 Мәтінге қатысты кез келген қосымша 
ақпарат жинайды.

9. Жазушы.
Ой талқысындағы негізгі бағыттарды 
қысқаша жазып алады.

5. Сілтеме  табушы.
Мәтіннен барлық оқушыны 
қызықтыратын  жерін  табушы.

10. Баяндаушы.
Топта өткен ой талқысы туралы 
мұғалімге және бүкіл сыныпқа 
баяндап береді.

Қысқаша ықтимал жауаптар:
Мінездеме беруші:  Кебек-орта бойлы, тапалдау, кең иықты он 

бес жасар, қара торы бозбала. Өзі әдепті, үлкендерге сый-құрмет, 
кішілерге іні деп ізет көрсетеді. Жаудан қашпас, әрқашан ел 
қамы үшін жанын салып, өлуге дайын. Тым жас болса да, өзінің 
батылдығымен көзге түсті. Айтқан сөзіне тұрақты, берген уәдесін 
орындайды.

Еңлік-сұлу, тиянақты, ақылды, қонақжай бойжеткен. Кебекті 
өзінің теңі деп шешті.Сүйіктісіне ғана сырын ашты, өлуге дейін 

баратынын білдіреді. «Биік қабақ сұрлау қыз» боп бейнеленген.
Нысан абыз-ақылды, сөзге шешен, балгер. Айтқан сөзі ылғи да 

орындалады. Бал ашып, оның орнына мал алмайды. Жақсылық та, 
жамандық та болсын, жасырмай шындықты айтып береді.

Іздеуші: -Менің мақсатым: тақырыпқа байланысты кітаптан 
тыс материалдар іздеп табу. Мен біріншіден, осы «Еңлік-Кебек» 
поэмасындағы екі ғашықтың ұрпағы туралы біраз материалдар 
іздестірдім. Іздестіру барысында 1990 жылы 25 тамызда «Семей 
таңы» газетінде жарияланған Қалихан Алтынбаев ағамыздың 
мақаласын таптым. Онда поэмадағы баланың одан арғы жағдайы 
сипатталады. Олардың баласын Еңліктің әкесі Қара (шын аты 
Ықаң) ақсақал алдырып, оның Ермек деген атын Жадыра деп 
өзгертіп, өз бауырына басқан. Бұл баладан ұрпақ бар.

  Өз заманындағы Тобықтының көсемі, иесі, кейінгі ұрпақтардың 
киесі, аруағы болған Би ата 1735 жылы ел Сырдың бойынан ауып 
келе жатқанда Ұлытаудағы Алашахан, Жошыхан бейіті тұрған 
Кеңгір өзені бойында туғандықтан атын Кеңгірбай деп қояды.
Кеңгірбай өз тұсында елін, жерін ішкі-тысқы басқыншы жаудан 
қорғап келген батыр, сұлтан болған.

Дәнекер: -Қазіргі кездегі махаббат пен Еңлік-Кебектің 
махаббатының айырмашылығы жер мен көктей дер едім. Осы 
ғашықтар поэмасы бүкіл қазақ еліне махаббаттың символы ретінде 
үлгі боп қала береді деп ойлаймын.

Сөз тапқыш:-Махаббат деген қызыл гүл,
                       Еріксіз сені шақырар.
                       Қайғысы оның ауыр зіл,
                       Су түбіне батырар.
         Махаббат-екі адам арасын жалғаған алтын жіп, т.б.
Оқушылар, Ш.Құдайбердіұлының махаббат құрбандары 

«Еңлік-Кебек» пен «Қалқаман-Мамыр» поэмалары-жеке адамдар 
ғана емес, бүкіл ел басындағы трагедияны суреттеген реалистік 
шығармалар. Сондықтан Шәкәрім өз заманындағы қазақ 
тарихының үлкен білгірі болғанын байқауымызға болады.

ІІІ. Ой толғаныс сатысы: «Екі жақты түсініктеме күнделігі» 
стратегиясы бойынша жұмыс.

Әр оқушы өзіне ұнаған өлең жолдарын дәптерлеріне жазып, 
оны неліктен жазып алғандығын қасындағы досына түсіндіреді.
Топта талқылайды. Барлығына ұнаған өлең жолдарын бүкіл 
сыныпқа ұсынады.

Біз өткен сабақта Шәкәрімнің жастарды білім-ғылымға, 
мәдениетке үндеген өлеңдерімен, саяси-азаматтық лирикасымен, 
әлеуметтік әділетсіздікті шенейтін өлеңдерімен танысқан 
болатынбыз. Қазір сендер Шәкәрім поэзиясы бойынша өздеріңе 
ұнаған өлең жолдарын таңдап, топта талқылап, бүкіл сыныпқа 
ұсынасыңдар.

Ықтимал жауаптар:
І топ. «Жастарға». Ойланар уақыт болды бас қосарлық,
                              Дұшпан көп енді бізге жол тосарлық.
                              Арамдықтан көңілді арылтатын,
                              Ақыл ойлап, адалға қол басарлық.
ІІ топ. «Бай мен кедей». Анық байлық-денеге біткен өнер,
                                         Білімдінің бәрі де соған төнер.
                                        Арам жиып мақтанған дәулет емес,
                                       Алдымызда бір күн бар есеп берер.
Сабақты қорытындылау сұрақтары:
1. Шәкәрім қазіргі заманда өмір сүрсе қандай тақырыпта өлең 

жазған болар еді?
2. Бүгінгі сабақтың эпиграфы ретінде ақын өлеңдеріндегі қай 

шумақты алар едің?
3. Шәкәрімнің қай әнін орындар едің?
Ықтимал жауаптар:
1.Еліміздің  тәуелсіздігін немесе тастанды балалар 

тақырыбында ой толғар еді.
2. Эпиграф ретінде Шәкәрімнің мына өлеңін алар едік:
                             Қайтадан қайырылып,
                             Қауымға келмейсің.
                             Барыңды-
                             Нәріңді- 
                             Тірлікте бергейсің.
                             Ғибрат алар артыңда із қалдырсаң,
                             Шын бақыт-
                             Осыны ұқ,
                             Мәңгілік өлмейсің!
 3. Әнші Роза апайымыз орындайтын Кебекке арналған әнін 

орындар едік.
ІV. Бағалау.
V. Үйге тапсырма: «Шәкәрім шығармаларындағы азаматтық 

әуен» атты шығармаға даярлану. 

Г.ДЖУЛАЕВА,
Ақтөбе облыстық 

М.Құсайынов атындағы
дарынды балаларға арналған 

мамандандырылған мектеп-интернат.

А.БАЙТҰРСЫНҰЛЫ.                               
«ӨГІЗ БЕН БАҚА»                                                                 

(5-сынып)

Мақсаты: білімділік-А.Байтұрсынұлының өмірі мен 
шығармашылығын таныстыру. Мысалдың мазмұнын меңгерте 
отырып, идеясын ашу, Абай шығармаларымен салыстыра отырып 
екі ақынның өзара үндестігін, аудармашылық шеберлігіне назар 
аударту;  дамытушылық-оқушыларды өз ойын ашық айтуға, еркін 
сөйлеуге дағдыландыру, танымдық қабілетін дамыту, өзіндік ой-
пікірін қалыптастыру; тәрбиелік-жас ұрпақты жаман әдеттен 
жирендіру, білімділікке, адамгершілікке, мәдениеттілікке баули 
отырып, көрсеқызарлық, күншілдік сияқты жаман әдеттерден 
аулақ болуға тәрбиелеу. Түрі: білік пен дағдыны қалыптастыру. 
Әдісі: топтық жұмыс, талдау, салыстыру, баяндау. Көрнекілігі: 
ақынның портреті, интерактивті тақта, плакат, маркерлер. 
Пәнаралық байланыс: тарих.

Сабақтың барысы:  
І. Ұйымдастыру. Оқушылармен амандасу, оқу құралдарын 

тексеру.
ІІ. Жаңа сабақ. А.Байтұрсынұлы туралы бейнефильм көрсету. 

Оқушыларға бейнефильм бойынша сұрақтар қоя отырып, жаңа 
сабақтың тақырыбын шығару. Қосымша білім беру. 

Ахмет Байтұрсынұлы-қазақтың ақыны, әдебиет зерттеуші 
ғалым, түркітанушы, публицист, педагог, аудармашы, қоғам 
қайраткері. Қазақ халқының ХХ ғасырдың басындағы ұлт-
азаттық қозғалысы жетекшілерінің бірі, мемлекет қайраткері, 
қазақ тіл білімі мен әдебиеттану ғылымдарының негізін салушы 
ғалым, ұлттық жазудың реформаторы, ағартушы, Алаш-Орда 

өкіметінің мүшесі. 
Ахмет-бір басында сан салалы өнер тоғысқан, телегей-

теңіз энциклопедиялық білім иесі, қайшылығы мол тартысты 
ғұмырында қараңғы қалың елін жарқын болашаққа сүйреуден 
басқа бақыт бар деп білмеген ірі тұлға, халықтың “рухани                 
көсемі”.                                                                                                       М.Әуезов.

Мысал-шағын көлемді, оқиғалы, адамға сабақ болатын 
тағылымдық шығарма. Мысалдарда жануарлар мен жәндіктер 
адам істейтін әрекеттерді жасайды. Бұлай көрсетуді аллегория 
дейді. 

ІІІ. Болжау стратегиясы. Оқушылар берілген суреттерге қарап 
отырып, шығарма мазмұны жөнінде өз болжамдарын айтады.

ІV. Кітаппен жұмыс. Өлеңді мәнерлеп оқыту.
V. Сөздікпен жұмыс. Өлеңді оқыта отырып оқушыларға 

мағынасы түсініксіз сөздерді тапқызу. Ол сөздердің мағыналарын 
айтып, дәптерге жазғызу. Бек-өте; Шырақ-мұнда:айналайын; 
Жырақ –алыс; Пормың-формаң, пішінің; Сарша тамыз-аспан 
айналып жерге түсетін ыстық, тамыз айының ескіше атауы; Суат-
өзеннің, бұлақтың мал суаратын жері.

VІ. Топтық тапсырмалар.
1-топ. Берілген материалдарды пайдалана отырып, мысал 

жанры, аллегория тәсілі, А.Байтұрсынұлы жайында түйгендері 
бойынша таныстырылым жасайды.

2-топ. Мысалдың композициялық құрылымына талдау 
жасайды, көрініс қояды.

3-топ. Ахмет пен Абай аудармасына назар аудара отырып, екі 
ақынның үндестігіне, аудармашылық шеберлігіне баса мән береді.

Абай. «Өгіз бен бақа» (И.А.Крыловтан)
 Қарасаң, тым-ақ көп
 Көре алмас іші тар.
 Несі артық, бізден деп,
 Салыспақ жұрт та бар.
   Су ішкелі бір өгіз
   Барып еді бұлаққа.
   Бақалар қорқып, тарбақтап
   Қашып шықты әр жаққа.
 Бақаға өгіз таумен тең,
 Ұшып кетті зәресі.
 Мақтаншақтың, сен көрсең,
 Бақада екен төресі.
   Өз-өзінен бір бақа
   Күшенді де, бөртінді.
   Қарны үлкейді қампайып,
   Өгіздей болам деп ісінді.

 Қасындағы жолдасқа
 «Қарашы,- деді,- сен бізге!
 Қиын ба екен үлкею,
 Жеткем жоқ па өгізге?»
   «Ісіндің, кебіндің,
   Сонда да не пайда?
   Түрі жат өгіздің,
   Сен қайда, ол қайда?»
 Күшенді кеп кіжініп,
 Келгенінше шамасы,
 «Өстім ғой»- деп ісініп,
 Дейді: «енді бір қарашы!»
   Қарады да,- «Дәнеме
   Болған жоқ қой, қой!»- деді.
   Қызып алған антұрған
   Айтқан сөзге көнбеді.
 Ыңқыл қағып, тыпырлап,
 Күшенді де, бөртінді.
 Іш жарылды сытырлап.
 Мақтанам деп өзі өлді.
   Таласпа, жаным-ай,
   Қолыңнан келмеске.
   Боларсың бақадай,
   Көп түссең егеске.

4-топ. Екі бетті түсіндірме күнделігін толтыру барысында 
шығармадан алған әсерін айтып, өзіндік пікірін келтіреді.

VІІ. Оқушылардың функционалдық сауаттылығын арттыруға 
арналған тапсырмалар.

1. Шығармадағы Бақаның жолдасының сөзі қандай болды 
деп жорамалдайсыз?

А) Қалпыңда қараң менен пормың.
Ә) Қалпыңда қараң менен түрің.
Б) Қалпыңда қараң менен бойың.
В) Қалпыңда қараң менен түсің.
2. Өгіз қайда келді?
А) тауға; Ә) көгалға; Б) өзенге; В) көлге.
3. Бақаның ісіне қарап, оның қандай екенін білдіңіз. Бақа 

мінезінің бір көрінісін жазыңыз. 
Жауабыңыз нақты болу үшін мысал келтіріңіз.
___________________________________________________
4. Шығарманы қалай аяқтар едің?___________________ 
VІІІ. Соңғы сөз менде...
Бақа сияқты адамдарға қандай кеңес берер едіңдер?
ІХ. Бағалау. Геометриялық фигуралар арқылы оқушылар өз-

өздерін бағалайды.
Х. Үйге тапсырма. Өлеңнің көркемдік ерекшелігі. Өлең 

құрылысына талдау.

А.ҚАЙСАҚОВА,         
Бітік орта жалпы білім беретін 

мектеп-балабақшасы.               
Батыс Қазақстан облысы, 

Ақжайық ауданы 

МЕНІҢ АТЫМ МАХАМБЕТ

                      Махамбет Өтемісұлы шығармашылығы бойынша 1-сабақ

Мақсаты: І. Махамбет Өтемісұлының шығармашылығын  оқушылардың 
өз бетімен игеріп,  өзара танысуына ықпал ету, «Менің атым 
Махамбет» өлеңінің идеясын,көркемдік ерекшелігін өзге де 
өлеңдерімен байланыстыра отырып меңгерту.
ІІ. Ойды өз бойларынан өткізе білуге бағыттау, зерттеушілік  
қабілеттерін дамыту ,  топтық, жұптық жұмыстар арқылы ой 
бөлісуге, шығармаларын талдауға, сыни ойлауға бағыттау.
ІІІ.Махамбет шығармашылығының бүгінгі ұрпақ өміріне 
маңызы мен қажеттілігін түйсінуге жағдай жасау.түйінді 
ойды тауып  насихаттай отырып, оқушыларға отансүйгіштік,  
азаматтық парызды сезіндіру.

Міндеті: Оқушылардың жұмыс істеуін қабілеті мен қызығушылығы 
тұрғысынан жоспарлау.
Көрнекілігі: тұсаукесерлік слайд,  әдебиет, газет-журнал 
материалдары,  кеспе қағаздар, постер, маркер, бағалау картасы, 
А-4 парағына дайындалған мәтін, семантикалық карта. 
Сабақтың типі: жаңа білімді игеру және оны алғашқы бекіту 
сабағы.
Түрі: сындарлы сабақ.
Пәнаралық байланыс: тарих, география.

Оқыту 
нәтижесі: 

Азаттық жолында мерт болған тарихи тұлғаның өршілдігіне,  
қайсарлығына, ақындығына  тәнті болады. Шығармаларын 
талдап, өзіндік сыни ойлау қабілеттерін дамытады . 
Жеке көзқарастарын ұсынып, топ пікірін тыңдайды.

Түйінді 
идеясы:

Табиғатында ақындық пен батырлық қатар өрілген тұлғаның азап 
пен қорлыққа қарсы  ашулы, батыл әрі намысшыл  іс-әрекетін 
бүгінгі ұрпаққа үлгі ету.

Әдіс-
тәсілдері:

7 модульмен ықпалдастырылған жаңа технология элементтері: 
Сыни ойлау, оқыту үшін бағалау және оқуды бағалау, оқытуда 
ақпараттық-коммуникациялық технологияны пайдалану, 
оқытудағы басқару және көшбасшылық, жас ерекшелігіне сай 
оқыту, топпен жұмыс, жұппен жұмыс, жеке жұмыс, өзін-өзі 
бағалау, Блум таксономиясы, «Бетпе-бет» ойыны.

Уақыт Ресурстар,  
әдіс-тәсілдер

Сабақтың мазмұны 

Мұғалімнің әрекеті О қ у ш ы н ы ң 
әрекеті

1 минут 

1 минут

Кеспе қағаздар

Сабаққа 
дайындық.
Мозайка. 

Ұйымдастыру.  Қиыршық 
таңдату арқылы 
көшбасшы тағайындау 
(«Көшбасшы» деген 
сөзі бар қағазды 
алған 2 оқушы топ 
басшылары болады да, 
шеңберде тұрған қалған 
оқушылар кезектесіп 
екі көшбасшының атын 
айтып,  өздері атаған 
топ басшысының тобына 
қосыла береді).

Сабақ ережесі:  
«Мұхитты жүзіп өту 
үшін кемені өзің жасауың 
керек».

Кеспе 
қағаздарды 
таңдап алып, 
«көшбасшы» 
деген жазуы 
бар қағазды 
іздейді.
Көшбасшы 
оқушы 
анықталады.

1) Мозайкалық 
әдіспен сабақ 
е р е ж е с і н 
уақытқа құрау 
керек. (Бірінші 
болған топ 
белгі беріп, 
ш ы қ қ а н 
с ө й л е м д і 
оқиды).

2)Қалыптасқан 
топтық ережені 
еске түсіреді.

Қызығушылықты 
ояту.

А)Жаңа тақырыпты ашу 
үшін «Батыр», «Ақын», 
«Өрлік» сөздерін тақтаға 
жазып қоямын. 

2 минут

2 минут

Сол сөздерді қатыстырып, 
сөйлем құрауларын өтінемін. 
Сөйлемдерін топ ішінде 
талдап болған соң, әр топ 
ерекше шыққан бір-бір 
сөйлемдерін оқиды. 
Ә) Сол сөйлемдермен 
б а й л а н ы с т ы р ы л ы п , 
«Әдебиетімізде осы игі 
қасиеттердің қай-қайсысын 
да бір бойына сыйғыза 
білген дара тұлға кім деп 
ойлайсыздар?» деген сауал 
ұсынылады.
Махамбет Өтемісұлы 
шығармашылығымен танысу.
Махамбет жырларының  
құдiреттiлiгi арман-
аңсарының заманалық 
кесектiгiнде. Махамбет 
халық басындағы бақ пен 
сордың жалқылық мысалына 
жұбанбайды, заман дүмпуi 
тудырған iрi ағымдардың ақ-
қарасын саралап толғанады. 
Бұл ретте, оның санасы 
сергек, танымы терең, 
мақсаты айқын. 
Ұлттың азаттығы мен 
халықтың әлеуметтiк теңдiгiн  
Махамбеттен терең 
жырлаған, Махамбеттей 
жеткiзе жырлаған ақын қазақ 
топырағында некен-саяқ                                                                                                                          
Ақселеу  Сейдiмбек.

Оқушыларды әңгімеге 
тартып, сұхбат арқылы 
жаңа ақпаратпен танысуға 
шақырамын.

Әр оқушы жекелей өз ойларын 
жазады да топтық талдауға 
ұсынады. Талдау нәтижесінде 
өз топтарының ішінде ерекше 
құрылған сөйлемді сыныпқа 
оқиды.

Махамбет Өтемісұлы  

Миға шабуыл:

1. Біз үшін Махамбет кім?
2. Ол өмір сүрген қоғам 
қандай еді?
3. Махамбет ол кезеңді қалай 
жырлайды?

Олай болса, біз бүгін одан 
әрі білімімізді тереңдетіп, 
Махамбет бабамыздың 
ұлт-азаттық көтеріліске 
дейінгі, көтеріліс кезеңіндегі 
және көтерілістен кейінгі 
азаматтық болмысымен, 
ақындық келбетімен 
танысамыз.

5 минут

7 минут

2 минут

7 минут

5 минут

Білу 
(Оқушылардың 
субьективті 
тәжірибесін 
өзектендіру)

Түсіну. 
(Қабылдауды 
ұйымдастыру)          
Оқулық бойынша

Қолдану.
(Пайымдауды 
ұйымдастыру)

Талдау (Түсінуді 
алғашқы тексеру)

Берілген мәтінмен, 
«Менің атым Махамбет» 
өлеңімен, слайдтармен 
танысу, талдау, зерделеу.

Әр топта атқарған 
зерттеу, зерделеу 
жобалары бойынша 
өз мәтіндерін екінші 
топқа баяндап, ойларын 
дәлелдеу. Өлеңдерін 
оқып, зерделеу.

Талқыланған тақырып 
негізінде талдау. 
А) « Бес өлең, бес 
дерек»
(Бұл бөлімге ауысу 

үшін автордың бір 
өлеңінің шығу тегін 
әңгімелей келіп, қай 
шығармасы туралы 
екендігін және 
оның құрылымдық 
ерекшелігін сұрау. Одан 
кейін оқушылардың 
өз талдауларына 
семантикалық карталар 
ұсыну)            

Арнайы А-4 
парағында 
дайындалған 
мәтін және 
сандық 
технологияда 
жасалған слайд 
ұсынылады.

Топтың шешімі 
бойынша 
ұйғарылған 
оқушы ортаға 
шығып өз 
топтарында 
талқылап, 
зерделеген 
мәтінді келесі 
топ мүшелеріне 
түйіндеп жеткізу 
керек. Туындаған 
сұрақтарға жауап 
беріп, өзіндік 
пікірін айтады.

С е м а н т и к а л ы қ 
к а р т а л а р м е н 
жұмыс жасау.

А.АУЖАНОВА,
А.М.Горький атындағы №2 орта мектеп.

Степногорск қаласы
                                      

АБАЙ ҚҰНАНБАЙҰЛЫ. 
«ҒЫЛЫМ ТАППАЙ МАҚТАНБА»

Мақсаты: білімділік-оқушыларды қазақ халқының ұлы ақыны 
Абай Құнанбайұлының өмірі мен шығармашылығын таныстыру, 
адам бойында кездесетін бес асыл қасиет пен бес дұшпан 
қылықтарды ұғындыру, ақын шығармаларын оқып үйренуге, 
өмірлік ұстанымдарына айналдыруға баулу; дамытушылық- 
мәнерлеп оқу дағдыларын жетілдіру, сөздік қорларын байыту, 
танымдық-шығармашылықпен жұмыс істеуге үйрету; тәрбиелік- 
адамгершілікке, ғылым, білімге бейімдеу, нағыз адамдық тұлға 
болып қалыптасуына жетелеу. Түрі: жаңа сабақ. Әдісі: сұрақ-жауап, 

3 минут

3 минут

Жинақтау.              
(Бекітуді 
ұйымдастыру)

Бағалау.
(Сабақты 
қорытындылау) 

Ә) «Бетпе-бет» ойыны
Махамбет 
шығармашылығымен 
танысу нәтижесінде  
біз не түйдік, өз 
бойымызға не алдық 
деп ойлайсыздар?
Эссе.

Әр топтың 
көшбасшысы 
белгілеген 
бағалау картасына 
сүйене отырып, 
сабаққа қатысқан 
оқушыларды 
мадақтау, бағалау

С ұ р а қ - ж а у а п 
түрінде            ой-
пікірлерімен алмасу
Әр топтан бір оқушы 
өз шығармаларын 
оқиды.

Бағалау картасының 
н ә т и ж е с і м е н 
таныстырады.

1 минут Үй тапсырмасы: Махамбет туралы 
еңбектермен танысу, 
5 өлеңін жаттау.

әңгімелеу, топпен жұмыс. Қолданылған оқыту технологиясы: 
Қ.Бітібаеваның «Логикалық моделдеу» технологиясы.

Көрнекіліктері: интербелсенді тақта, Абай шығармаларының 
көрмесі, Абай өмірінен деректі фильм.

Сабақтың барысы:
І. Ұйымдастыру кезеңі. Сыныптағы оқушылар өз топтарын 

таныстырады.
1-топ. «Алғырлар». Ұраны: «Оқу-білім бұлағы, білім-өмір 

шырағы» (ұран белгісін көрсету)
2-топ. «Зеректер». Ұраны: «Оқусыз білім жоқ, білімсіз күнің 

жоқ»  (ұран белгісін көрсету) «Жылы лебіз – жан шуағы» тренингін 
өткізу.

ІІ. Үй тапсырмасын тексеру.
ІІІ. Жаңа сабақ.
1. Қызығушылықты ояту.
«Әлемнің Абайы» өлеңінен үзінді оқу.
Абай біздің –кемеңгер,
Теңдесі жоқ асқар биік шыңымыз,
Ақ ниетті, әділетшіл шыңымыз,
Асыл қазына, ашылмаған сырымыз.
Таусылмайтын мәңгі бақи жырымыз!
Парасатты болып туған,
Шыңғыстаудың Абайы
Ән мен жырын мұра қылған,
Сарыарқаның Абайы,
Нақылменен сана құйған,
Қазағымның Абайы,
Ақылменен дана болған
Бүкіл елдің Абайы.
Бүгінгі сабағымыздың эпиграфы: С.Торайғыровтың  «Асыл 

сөзді іздесең, Абайды оқы ерінбе», - деген сөзі.
Ұлы атамыздың бізге берген еншісі, қалдырған аманаты – асыл 

сөздерінің әлеміне енеміз.
1) Үш минуттық Абай өмірінен деректі фильм көрсету.
1) Абайдың өмірі мен шығармашылығын слайдтар арқылы 

таныстыру.

2) М.Әуезовтің «Абай жолы» роман-эпопеясынан үзінді 
жазылған парақты екі топқа беру. Мәтіннің желісі бойынша 1-топ 
Абайдың портретін берсе, 2-топ Абайға берілген мінездемені 
тауып, интербелсенді тақтаға жазу.

3) Білім-ғылымға арналған өлеңдерінің бірі «Ғылым таппай 
мақтанба» өлеңімен танысу. (Өлеңді алдымен мұғалім және 
балалар кезекпен оқиды)

4) Сөздікпен жұмыс жүргізіледі.
5) Өлеңге әдеби-теориялық талдау жүргізу үшін бағыттық 

талдау технологиясын қолдану.
1. Екі топ кезекпен өлеңнің тақырыбы мен идеясын табады
2. Жанры.
3. Мағынаны тану. Адамдық және надандықтың белгілеріне 

ақын көзімен қарау. (оқушыларға А3 парағын таратып, бес асыл 
іс пен бес дұшпан істі оқулықтан тауып, салыстырмалы түрде  
баяндап айту.)

4. Өлеңнің құрылымдық жүйесіне талдау жасау.
2 топ оқушылары өздеріне ұсынылған үзіндідегі өлеңнің 

құрылымдық жүйесіне талдау жасайды.
5. Түйінді ойларды түртіп алу. Бүгінгі күнде дана ақынның 

әр сөзі қанатты сөз, нақылға айналған. Афоризм сөздерді өлең 
жолдарын табу. (2 топқа 35 жолдан тұратын өлеңді 17-18-тармақтан 
бөліп беру.)

Мысалы:
Болмасаң да ұқсап бақ, бір ғалымды көрсеңіз.
Дүние де өзі, мал да өзі
Ғылымға көңіл бөлсеңіз немесе 

Бес асыл іс

Бес дұшпан іс

Сөзіне қарап кісіні ал, кісіге қарап сөз алма, т.б.
6. Оқырман позициясы.Қоғамға қандай адам қажет?
Интербелсенді тақтада берілген адам бойында кездесетін 

қасиеттерді оқып, қажеттісін белгілеу. (2 топ кезекпен оқып береді)
• Еңбекқор 
• Әдепсіз 
• Мейірімді
• Ақылсыз
• Надан 
• Дарынды 
• Залым 
• Өз Отанын сүйетін патриот
• Еріншек 
• Сауатты 
• Білімді 
ІV. Рефлексия. «Қазіргі заман адамының моделі» тапсырмасын 

орындау. (интербелсенді тақтаға оқушылар шығып жақсы 
қасиеттерді жазады).

Сендерден де осы қасиеттерді   көремін деп ойлаймын. 
V. Қорытынды. «Абайды  таныту  арқылы біз Қазақстанды  

әлемге танытамыз, қазақ халқын танытамыз. Абай әрқашан 
біздің  ұлттық ұранымыз болуы тиіс»-деп Елбасымыз Нұрсұлтан  
Әбішұлы Назарбаевтың айтқан пікірімен аяқтағым келеді.

VІ. Үйге тапсырма.
Өлеңнен үзінді жаттау.     3-тапсырма 100-бет /жазбаша/
Өз таңдаулары бойынша өлең шумағын талдау.
VІІ. Бағалау.

Қызықты грамматика

БҰЛАР КІМДЕР?

    Әрқайсыларының есімдерінде: а) 2 з, ә) 2 а, б) 3 е, в) 4 т әріптері 
келетін халық композиторлары кімдер?
Тұсына жазып көрсетіңдер.

А.КЕНЖЕАХМЕТОВА,
Б.Нысанбаев атындағы орта мектеп.

Атырау облысы,
Индер ауданы,

Көктоғай селосы 

С.СЕЙФУЛЛИН. «ДАЛАДА»                
Мақсаты: білімділік-ақынның өмірі, шығармашылығынан 

жалпы мәлімет бере отырып, өлеңнің тақырыбын, идеясын 
ашу; дамытушылық-оқушының ізденімпаздық қасиеттерін     
дамытып, қалыптастыра отырып, ойлау, сөйлеу,есте сақтау 
қабілеттерін дамыту. Білім, білік дағдыларын арттыру; тәрбиелік- 
отансүйгіштікке, сыйластыққа, ең бастысы адамгершілікке   баулу.

Түрі: жаңа сабақты игеру.
Әдіс-тәсілдері: сұрақ-жауап,баяндау,суреттеу,топпен жұмыс.
Пәнаралық байланыс: тарих, география, қазақ тілі.
Сабақтың барысы:
1. Ұйымдастыру кезеңі.
Амандасу. Оқушыларды түгелдеу.  Назарларын сабаққа аудару.
2. Үй жұмысын тексеру. Сәбит Дөнентаевтың қысқаша 

өмірбаянын сұрау. «Ой» фельетоны.
3. Жаңа сабақ: С.Сейфуллиннің өмір жолына тоқталу.
Мағынаны тану. Ой қозғау.
С.Сейфуллин кім?
С.Сейфуллин өмірін хронологиялық кесте бойынша түсіндіру.
1894ж-Қарашілікте дүниеге келді.
1905ж-Нілді орыс-қазақ мектебіне түсті (Өспен ауылы).
1913ж-Омбы семинариясына түсті.
1916ж-Бұғалы мектебін ашты.
1922ж-«Асау тұлпар» өлеңдер жинағы шықты.
1926ж-Гүлбаһрам Батырбекқызына үйленді.
1938ж-С.Сейфуллин  өмірден өтті.
1. Оқушыларға С.Сейфуллин және оның мұражайы туралы  

қысқаша бейнероликті тыңдату.
2. Ойларын жинақтап кластер құру.

                                         Кең құлашты эпик
                                                    ақын
 жазушы                                                                                 драматург
                    
лирик                                                                                        прозаик

Ұлттық мәдениетіміздің 
тарихындағы ірі тұлғалардың бірі        мемлекет және  
      қоғам қайраткері

                                            қазақтың көрнекті ақыны

«Далада» өлеңін мәнерлеп оқу, мағынасын ашу.
 1922ж. «Асау тұлпар» өлеңдер жинағының алғашқы бетіне 

арнау түрінде жазылған «Далада» өлеңі.
2. Ой толғау.
1-қатар оқушылары өлеңнің мазмұнын қара сөзбен айтып 

береді.
2-қатар оқушылары өлеңнің мазмұнына сәйкес сурет салып, 

сол өлең жолдарын оқып беруі тиіс.
3-қатар оқушылары табиғат туралы төрт жол өлең құрастырады.
3. Өлеңді талдау:  «Далада»  өлеңі.     
* Авторы: С.Сейфуллин  1894-1938 жылдары өмір сүрген  ақын, 

қоғам қайраткері.
* Тақырыбы: жастарға мақсат, арман- тілектерге жетер жолында 

аянбай, тынбай күресу
* Жанр түрі: лирика (арнау)
* Идеясы: жастар арқылы еркіндікке, теңдікке қол жеткізуі
* Шумақ саны: 1
* Тармақ саны: 42
* Бунақ саны: 2
* Буын саны: 7-8
* Ұйқас түрі: аралас.
Әдеби-теориялық ұғымдар.
Троп-сөзді құбылту.
а) теңеу-танаулары шелектей, демі көріктей, оттай көріктей; 
ә) эпитет-қиырсыз дала, кең дала, күшті дауыс, қамыс- 

құрақты көк өзен, аққулы-қазды шалқар көл;  

С.Сейфуллин

б) синоним-әділдік, теңдік, еркіндік; жүйткіп, зымырап; 
тулады, орғыды. 
      в) кейіптеу- күңіренді дала.

Түсіндірме сөздік: жүген- құрық- ноқта. 
Өлеңнің түйіні: өмірде қалыс қалмай, әрқашан тек биікте 

самғаңдар!
Шығармашылық тапсырмалар:
- Жастар деп отырғанымыз кімдер?
- Сәкен неге жастарға сенім артып отыр?
- Сәкен өмір сүрген заман мен қазіргі заман қандай?
Қазіргі заман жастары мен бұрынғы кезең жастарын 

салыстырайық. Ол үшін  білім алуымыз керек!
- Жастарға арналған мақал-мәтелдер айтайық.
 «Далада» сөзіне фонетикалық талдау жасаңыз.
Сабақты қорытынды тест арқылы бекіту.  Мен бірнеше 

сөйлемдер оқимын, олар дұрыс немесе бұрыс болуы мүмкін, менің 
ойыммен келіссеңдер + келіспесеңдер-деген таңба қойылады.

1. С.Сейфуллин Сарыарқаның даласында Қарағанды облысында 
туған.

2. Оның «Өткен күндер» атты өлеңдер жинағы 1894 жылы 
Қазан қаласында басылып шықты.

3. Сәкеннің шын аты - Сырымбет.
4. С.Сейфуллин 1916 жылы  Омбыда  оқытушылар 

семинариясын  аяқтайды.
5. Оның «Далада» өлеңінің негізгі тақырыбы-бостандық.
6. Өлеңде жас баладай-теңеу болады.
7. С.Сейфуллиннің поэмалары: «Далада», «Аққудың айрылуы», 

«Қызыл ат».
Оқушыларды бағалау.
Үйге: «Далада» өлеңінен үзінді  жаттап келу.

Мұғалім мінбері

Г.АБСЕМЕТОВА,
Қ.И.Сәтбаев атындағы №216 мектеп.

Қызылорда облысы,
                                      Қазалы ауданы,

  Әйтеке би кенті
                                                                                                                                                      

МАМАНДЫҚ  ТАҢДАЙ  
БІЛЕМІЗ  БЕ?

                  
Жүгізуші:  - Мамандық  таңдау – жасөспірім жастағы ең 

маңызды шешімдердің бірі. Үлкен өмірге енді қадам басатын жас 
ұланның алдында мыңдаған мамандықтан өзіне лайықты біреуін 
таңдау міндеті тұрады. Сол өзімізге лайықты мамандықты қалай 
таңдағанымыз жөн. Бүгін біз осы мәселе төңірегінде пікірлесеміз.
Ол үшін, ең алдымен, бейнекөрініске назар аударсақ. (Бейнекөрініс 
көрсетіледі). Енді бірінші сұрағымды қойғым келіп отыр. –
Мамандықты қалай таңдаған  жөн?

Ақсұңқар: - Мамандықты әр адам өз жүрек қалауымен таңдағаны 
дұрыс. Егер өзі қалаған мамандығы болса, оның қиындығына да 
төзе біледі. Мамандығы ұнамаса, жұмысты да дұрыс істемейді. 
Басқа жұмысқа да ауысып кетуі мүмкін. Сондықтан ойланып, 
толғанып, өзіне ұнайтын мамандықты меңгеру керек.

Ақерке: - Әрине, адам өзі қалаған мамандықты алғаны жөн. 
Бірақ кейде адам сол мамандық қолынан келе ме, оған бейімі бар 
ма,  соны естен шығарып жатады. Өзінің бейіміне, өз табиғатына 
келетін мамандықты таңдауы керек деп ойлаймын.

Жүргізуші: -Дұрыс айтасың. Бұдан 2-3 жыл бұрын маған 
педколлеждің студенті  практикаға келді. Мұғалім болуға оның 
ешқандай қабілеті, бейімі жоқ. Мен оған «Басқа мамандық 
таңдағаның жөн» деп кеңес бердім. Кейде адамдар өзінің бейіміне, 
қабілетіне келмейтін мамандыққа оқып, ақшасын да, уақытын да 
босқа жұмсайды. Сондықтан мамандыққа бейімі болу керек деген 
пікірге қосыламын. 

-Мамандық таңдауға ата-ананың әсері қандай?

Ұлжан: - Көпшілік ата-аналар әдетте баласының мамандығы 
туралы тоғызыншы немесе он бірінші сыныпқа келген соң 
ойланып жатады. Меніңше, ата-ана кішкентай кезінен бастап 
әр түрлі үйірмелер, мектептерге апарып, баланың әр қырынан 
ашылуына себепкер болуы керек. «Талантты емес бала жоқ, тек 
оны тани білген жөн» деген сөз бар ғой. Кім біледі, сол үйірме, 
мектептер баланың болашақ мамандық таңдауына септігін тигізуі 
мүмкін ғой.

Әли: - Сенің пікіріңе қосыламын. Үшінші сынып оқып 
жүргенімізде оқушылар үйінен бір апай келді. Бізді үйірмеге 
қатысуға шақырды. Ертеңіне бәріміз қызық көріп, оқушылар үйіне 
бардық. Мен драма үйірмесіне жазылдым. Міне, содан бері 6 жыл 
болды, мен көп нәрсе үйрендім, көптеген жарыстарға қатыстым. 
Аудандық көңілді тапқырлар клубының мүшесімін. Апайыма 
көп рақмет айтамын. Егер сол үйірмеге бармағанда актерлік 
мамандықты қалар ма едім, қаламас па едім.

Бақытжан: - Мені анам бесінші сыныпқа барғанда әуез 
мектебіне ертіп барып, домбыра сыныбына жаздырды. Әуелгі 
кезде қиынсындым, тіпті тастап та кеткім келді. Кейін музыкаға 
деген қызығушылығым артып, жақсы нәтижелерге жете бастадым.
Әр түрлі жарыстарға барып, біраз жерлерді көрдім. Тоғызыншы 
сыныпты бітірген соң музыка колледжіне тапсырмақпын. Кезінде 
мені әуез мектебіне апарған анама дән ризамын.

Ғалым: - Ата-ана баласына жақсылық ойлайды ғой, дегенмен 
мамандық таңдауда кейде баласымен санаспай жататын жағдайлар 
болады.

Жүргізуші: - Осыған байланысты бір оқиғаны айтып берейін.   
Бір оқушы үнемі қазақ тілі мен әдебиеті пәнінен олимпиадаға 

қатысып, орын алып  жүретін. Бір күні апайы ауырып қалып, 
жаңағы оқушы оқитын сыныпқа сабақ бердім. Ол биология пәнін 
таңдаған екен.

Мен: -Сен әдебиет пәнін таңдайтын шығар деп ойлап едім, - 
дедім.  

Сөйтсем, -Иә, апай, журналист болу бала күннен бергі 
арманым, бірақ ата-анам журналист мамандығына грантқа түсу 
қиын, дәрігерлікті таңда деп отыр, - деді. 

– Арманың журналист болу болса, әлі де кеш емес, ойлан, - 
дедім. Ертеңіне екі езуі құлағында келіп тұр: - Апай, ата-анам 
көнді. Үстімнен зіл батпан түскендей болды. Қуаныштан қанат 

бітіп, ұшқым келетін сияқты, - дейді.  
– Өзіңді бекер қинап жүр екенсің ғой, - дедім қуанып. Ол қазір 

ҚазМҰУ-дың журналистика факультетінің 4-курсында оқиды.Осы 
мамандықты таңдағанына дән риза. Ал мен бір адамның мамандық 
таңдауына көмегім тигеніне ризамын. Өмірде кейде осындай 
жағдайлар да болып тұрады.

- Мамандық таңдауда ҰБТ-ның маңызы қандай?
Гүлсая: - Мамандық таңдауда ҰБТ-ның жақсы жақтары көп.

Өйткені сол арқылы өзің қалаған мамандыққа, өзің қалаған оқу 
орнына, өзің қалаған қалада оқуға мүмкіндігің  бар.  Алған ұпайыңа 
қарай тегін не ақылы оқи аласың. Бірақ сол көп мәселені жинаған 
ұпайың шешетін сияқты. Қазір 11-сыныптың оқушысынан «қай 
мамандыққа барасың?» деп сұрап көріңізші. Бірен-сараны болмаса, 
«жинаған ұпайыма қарай көремін» дейді. Сонда ол мамандықты 
жүрек қалауымен емес, грант арқылы таңдамақ. Яғни, 17-18-ге 
келген жас әлі өзінің қандай мамандық таңдайтынын білмейді. 
Ертең одан қандай маман шықпақ? Бітірген мамандығымен 
қаламаса да жұмыс істей ала ма?  

Шыңғыс: -Мамандықты грант арқылы таңдау дұрыс емес. 
Әрине көп оқушылар ата-анаға салмақ салмай, тегін оқығысы 
келеді. Бірақ ол үшін кез келген мамандыққа түсе салуға болмайды 
ғой. Адам өзінің қалаған мамандығына қалайда түсемін деп 
алдына мақсат қою керек. Шын ниетімен бар күш-жігерін салған 
адам арманына жетеді деп ойлаймын.

Жүргізуші: -Адам өмірінің соңғы сәттерін зерттеген ғалымдар 
көбіне адамның 5 өкініші болатынын байқаған. Соның бірі – 
қалаған мамандығымен жұмыс істей алмауы екен. Сондықтан 
мамандық таңдауға жеңіл-желпі қарамаған жөн.

-Психологиялық сәтке кезек берсек. «Психогеометрия» - өзін-
өзі тану. Оқушылар өзіне ұнаған геометриялық  фигуралардың кез 
келгенін таңдауы тиіс. Әр фигура қандай да бір адам бойындағы 
қасиетті, қабілетті білдіреді. Әрқайсысымыз өзімізді танып 
көрелік.  

-Мамандықты өзгерткен дұрыс па? 
Меруерт: -Мамандықты өзгертудің әр түрлі себептері болуы 

мүмкін. Кейде жұмыс ыңғайына қарай екінші мамандықты 
оқуға тура келеді. Кей мамандық қолданыстан шығып, кейбірі 
жаңадан еніп жатады. Басқа да жағдайлар болуы мүмкін. Мысалы, 
тоқсаныншы жылдары одақ тарағаннан кейін, барлық кәсіпорын, 

завод, фабрика жабылды. Совхоз, колхоз тарады. Осы кезде 
көптеген адамдардың мамандығын өзгертуіне тура келді. Атақты 
дизайнер Берік Исмайловты алайық. Ол ұшақ шығаратын заводта 
инженер болып жұмыс істеген. Завод жабылған соң отбасын 
асырау қиынға түседі. Бала кезінде анасына көмектесіп, машина 
тіккені есіне түсіп, киім тіге бастайды. Қазір сахнада жүрген 
көптеген әртістер Берік Исмайловтың тіккен киімдерін киеді. 
Кейде мамандықты өзгерту  адам өмірін де өзгертетін сияқты.

Жүргізуші:-Қазіргі кездегі сұранысқа ие мамандықтар қандай?
Фариза: -Казіргі кездегі сұранысқа ие мамандықтар мыналар: 

Ақпараттық коммуникативтік және инновациялық озық 
технологияларды жоғары деңгейде меңгерген, компьютерлік  
бағдарламаларды құрастырушы, нанотехнологияларды меңгерген 
мамандар, агроном, ветеринар, ауыл шаруашылық мамандары 
қажет. Космонавтика, атомдық ядро, энергетика мамандары қажет. 
Жұмысшы мамандықтарынан сантехник, слесарь, сварщик, 
теледидар, тоңазытқыш жөндеушілер қажет. 

Жүргізуші: - Қазіргі маман қандай болуы тиіс?
Орынбек:-Қазіргі маман біріншіден, компьютерлік 

бағдарламаларды меңгеруі тиіс. Екіншіден, бірнеше тіл, әсіресе 
ағылшын тілін жетік меңгеруі керек. Үшіншіден, адамдармен 
қарым-қатынас жасай білгені жөн. Төртіншіден, өз тауарын, 
қызметін өткізе білуі керек. Бесіншіден, тез шешім қабылдап, 
бастамашылық жасай алуы қажет. Алтыншыдан, үнемі білім алуға, 
қайта оқуға бейімді болуы керек.

Жүргізуші: -Жүсіпбек Аймауытов: «Мамандықтың жаманы 
жоқ, бірақ мұның кез келгеніне икемділік қажет, бұл жай күнелту, 
тамақ асыраудың жолы емес, үлкен өнерді, зор шеберлікті қажет 
ететін нәрсе»-деген екен. Иә, расында, мамандықтың жаманы 
жоқ, тек оны дұрыс таңдай білген жөн. Кейбіреуіне әрине қабілет 
керек. Дегенмен, ең бастысы қалаған мамандықтың иесі болу үшін 
еңбексүйгіштік пен білімділік қажет. Осы қасиеттер бойларыңнан 
табылып, қалаған маман иесі болыңдар!

                                                                                                  

                                                                     Г.МҰҚАНОВА,
№ 17 орта мектеп.

Ақмола облысы,
Көкшетау қаласы

АБЫЛАЙ ХАН – ЕРЛІК ДӘУІРІНІҢ 
ЕРЕН ТҰЛҒАСЫ

Абылай хан! Қазақ халқының даңқты тарихында өшпес із 
қалдырған осы бір феномен тұлға туралы мен не білемін деп 
ойландым. Расында да, менің Абылай тұлғасына қатысты білетінім 
көп екен. Себебі, біріншіден, мен-Қазақстан атты бейбітшіліктің 
бесігі, жүздеген ұлт пен ұлысқа сая болған сүйікті Отанымның 
азаматымын. Туған елім мен жерімнің кешегі, бүгінгі тарихын 
білу – менің азаматтық борышым деп білемін. Екіншіден, жау 
шапқанда ата-анасынан айырылып, тәрбиешісіне еріп Сарыарқаға 
бас сауғалап келген жас бала Сабалақты қарсы алып бауырына 
басқан, ержеткенде үйлендіріп, хан көтерген – Қанай бастаған 
көкшетаулық билер мен батырлар  екендігі де маған таныс мәлімет. 

Абылай ханның өмірі мен қызметі жолында Көкшетаудың орны 
ерекше болғандығын мен 2013 жылдың қазан айында өткен «Ұлы 
ханның 300 жылдық», «Қазақ  хандығының құрылғанына 550 
жыл толу»  мерейтойымен де байланыстырамын және осы дүбірлі 
іс-шараға аз да болса үлес қосып, атсалысқанымды зор мәртебе 
санаймын.

Осы бір ғажайып сұлу өлкеде қазақтың үш жүзінің басын 
қосып, қырық сегіз жыл билік құрған Абылай хан туралы  
аңыздарды мектеп қабырғасында жүргенде ұстаздарымыздың 
айтуымен, кинофильмдерді көру арқылы біліп өстік. Мен – өзге 
алыс облыстардың тұрғындары тек кітаптан оқып, теледидардан 
ғана тамашалайтын Абылай ханға, оның даңқты батырлары мен 
ұрпақтарына қатысты өлкелер, алаңдар мен орман-тауларды күнде 
немесе жиі көріп, мақтаныш сезімге бөленуге мүмкіндігім бар 
көкшетаулықпын!

Басына түскен қандай қиындық болса да төзе білген, 
жиырма жасында жекпе-жекте жоңғардың алып батырын жеңіп, 
ерлігін дос-дұшпанына мойындатқан, елу жылдай ел басқарып, 

ақылдылық, дипломатиялық қатынастарда көрегендік танытқан 
Абылай тұлғасы – кім-кімге болсын үлгі екендігі анық.

Әрбір халықтың мемлекет құру, өсіп-өркендеу тарихында 
қатерлі де дағдарысты кезеңдер болатыны және кейбір ұлттардың, 
немесе мемлекеттердің жер бетінен жойылып та кеткендігін 
біз жақсы білеміз. Қазақ халқының басында осындай жағдай  
ХVІІІ ғасырда туындап, үлкен күйзеліске ұшырағандығы тарих 
оқулықтарында анық жазылған. 

Ішкі бірліктің әлсіреуінен қазақ жүздері, жекелеген  рулар 
жан-жаққа шашырады. «Тозған қазды топтанған қарға алады» деп 
қазақ даналығының өзі айтқанындай, көршілес мемлекеттердің 
үздіксіз шабуылына ұшыраған қазақ жасақтары көбінесе жеңіліс 
тауып отырды. 

Міне, Абылай хан осындай кезеңде тарих сахнасына шықты. 
Абылай хан ең алдымен, қазақ ұлтының бірлігін қамтамасыз етті. 
«Бірлік болмай, тірлік болмас» дегенді хандар мен сұлтандарға, 
батырлар мен билерге мойындатты. Қазақ халқымен ғасырлар 
бойы жауласып, көптеген шұрайлы жерлерін тартып алған 
Жоңғар хандығының жойылуына үлкен үлес қосты. Ресей, Қытай, 
Ауғанстан, Персиямен дипломатиялық байланыс орнатып, Қазақ 
хандығының тәуелсіздігін сақтап қалды. Міне, менің Абылай хан 
туралы білетін басты мағлұматтарым. Абылай ханға арналған 
өлеңдер, поэмалардың өзі әлденеше том кітап болуы – халықтың 
шынайы сүйіспеншілігінің айғағы болар. 

Абылай хан тек ержүрек батыр, қолбасшы сардар, елбасы, 
хан, көреген дипломат қана емес, керемет күйші болғандығын 
мен ерекше қыры деп танимын. Қазақ даласында тыныштық пен 
татулық орнатып, мемлекетті нығайтқан ұлы ханды туған халқы 
ешқашан ұмытқан емес.  Абылайдың ұрпағы, қазақтың ұлы ғалымы 
Шоқан Уәлиханов: «Абылай хан дәуірі – қазақтардың ерлігі мен 
серілігінің дәуірі» деп баға берген екен. Меніңше, Бірінші Петр, 
Дж.Вашингтон сияқты қайраткерлердің Ресей, АҚШ тарихындағы 
рөлі қандай болса, Абылай ханның да Қазақстан үшін орны сондай 
деп ойлаймын. 

Абылай хан туған халқын отырықшы қылуды армандаған екен. 
Алайда ол арманына жетіп үлгермеді. Орындалған сол бір арман 
туралы, ерлік дәуірдің ерен тұлғасы жайлы ҚР Президенті, Елбасы 
Н.Ә.Назарбаев былай деген болатын: «Абылайдың арманына 
қазіргі Қазақстан қол жеткізгенін ерекше мақтан тұтып, ішкі 
ынтымағымызды, сүттей ұйыған татулығымызды сақтауға қызмет 
ету-баршамыздың парызымыз!».

А.АНАШБЕКОВА, 
№51 жалпы орта мектебі.

Шымкент қаласы 

МҰҒАЛІМ – ҚОҒАМНЫҢ 
КӨШБАСШЫСЫ 

Қазіргі заман талабына сай білім беру жүйесі негізінде 
мұғалімдердің көшбасшылығы мен оқытудағы басқарушылық 
қабілетін арттыру көзделіп отыр.  Мұғалімдердің  біліктілігін 
арттырудың үш айлық курсы бойынша білім алған әрбір мұғалім 
оқытудағы басқару және көшбасшылық модулімен жақсы таныс. 
Бұл модульде мұғалімдерге қолдау көрсетілген жағдайда ғана 
кәсіби өсу мен бірлескен кәсіби білім беру іске асырылатындығы 
туралы айтылады. Бірақ қазіргі таңда мұғалімдерге қандай 
қолдау көрсетіліп отыр? Мұғалімнің беделі қандай? Осы 
сұрақтарға жауап іздесек, мұғалімдерге ешқандай қолдау да, 
көмек те көрсетілмей келеді. Мұғалімнің беделі де айтарлықтай 
жоғары емес екені рас. Біздің қоғамда мұғалім саяси, мәдени іс-
шаралардың алғы шебінде жүретіні бәріне аян. Шындығында 
қандай іс-шара болмасын ол сайлау ма немесе мерекелік жиын 
ба, тіпті әкімнің есебі болса да мұғалімдерсіз өтпейтіні-шындық. 
Қойылатын талап күшті, бірақ қолдау аз. Негізгі кәсібі білім 
беру болғандықтан осы салада өз мүмкіндіктерін пайдалануына, 
жемісті еңбек етуіне жағдай жасалуы керек. Оқытудағы мұғалімнің 
басқарушылық қабілеті мен көшбасшылық құндылығын дамыту 
керек екені сөзсіз. Білім беру мен тәрбие саласында жүрген 
әрбір ұстаз адам бойында болатын барлық  ізгі қасиеттердің иесі 
болуы керек. Бірақ материалдық жағдайы төмен, Маслоудың 
қажеттілік иерархиясындағы биологиялық және физиологиялық 
қажеттіліктері тұрғысынан қарағанда кейбір мүмкіндіктері 
шектеулі  мұғалім өзін көшбасшы ретінде қаншалықты деңгейде 
таныта алады? деген сұрақ тууы мүмкін. Дегенмен қандай қиын 
кезеңдерде де өз ісін сүйетін, еліміздің болашақ тұтқасын ұстайтын 
азаматтар мен азаматшаларына білім беру мен тәрбиелеуді өз 
борышы деп санайтын осы мамандық иелері қызығы аз, қиындығы 
мол жұмыстарында жетістікке жетіп жүргені аз емес. Мұғалім 
көшбасшылығы дегеніміз осы болса керек. 

«Мұғалім – мектептің жүрегі» деп Ыбырай Алтынсарин 
айтқандай ұстаздық-өте жауапты мамандық. Ұстаздық – үнемі 
шәкірт алдында жинақы, таза, әдепті жүруді талап етеді. 
Шәкірттің кез келген сұрағына білімділікпен жауап беру, дәлелді, 
жүйелі, нақты, көркем, тартымды сөйлей білуі қажет. Ұстаздың 
әділдігі, мінез сұлулығы, ұстамдылығы шәкірттердің назарынан 
тыс қалмайды. Әр шәкірт өз ұстазына қарап қызығып, үлгі тұтып, 
еліктеп өссе онда ұстаздың еңбегінің еш кетпегені. Ұстаз – әрі 
ғалым, әрі шешен, әрі көшбасшы. Ұстаз – мейірім, махаббат, 
сүйіспеншілік, жанашырлық сезімдердің өкілі. Ұстаз – білім беру 
сапасын тікелей жүзеге асырушы. Бір сөзбен айтқанда мұғалім – өз 
ісімен де, сөзімен де, жүріс-тұрыс мәдениетімен де мектепте және 
мектептен тыс жерде үлгі тұтар эталондық бейне.  

Оқыту сияқты көшбасшылық та адамды тұрақты дамуға 
жетелейтін негізгі қабілеті болып табылады. Сондықтан өзін 
көшбасшы ретінде қалыптастыруға ұмтылған әр ұстазға және 
шәкірттерінің бойына көшбасшылық қабілетті  дамытқысы келетін 
әр ұстазға көшбасшылықты дамытудың мынандай 15 ережесін 
ұсынар едім.  

Көшбасшылықты дамытудың 15 ережесі. 
1. Әр ісіңізге, әр күніңізге, аптаға, айға, жылға жоспар құрып, 

сол жоспар бойынша жұмыс жасап дағдыланыңыз.   
2. Барлық іс-әрекетіңізге мақсат қоя біліңіз.
3. Өз жеке ережелеріңізді құрыңыз және сол ережелер бойынша 

өмір сүріңіз. Ойында ең жақсы ойыншы емес, ойынның ережесін 
өз қолына алатын адам ғана жеңіске жетеді. 

4. Өзіңізге және соңыңыздан ергендерге сенім білдіріңіз. Сенім 
табысқа жетелейтінін ұмытпаңыз. 

5. Жан-жағыңыздағыларды жақсы көріңіз. Олардың кейбірі 
сізге жақсы көзқарас танытпауы мүмкін, бірақ көпшілігі сіздікінен 
екі есе ілтипат көрсетуі ғажап емес. 

6. Өзіңізге «Қалай білімімді толықтырамын?» деген сұрақты жиі 
қойыңыз. Ертеңгі күніңіздің жақсы болуы бүгінгі алған біліміңізге 
байланысты. Сіз бүгін уақытты босқа өткізбей еңбектеніп, көп 
білім алсаңыз ғана, ертеңгі күніңіз бүгінгіден керемет болуы сөзсіз. 
Егер сізде ілгері жылжу болмаса, онда сіз кері кетіп барасыз.

7. Тәуекел етіңіз. Жеңсеңіз – бақытты боласыз, жеңілсеңіз 
– ақылды боласыз. «Уайым түбі -тұңғиық, батасың да кетесің. 
Тәуекел түбі - желқайық, мінесің де өтесің» деген мақалды 
ұмытпаңыз.

8. Сәттілікті күтіп отырмаңыз. Сәттілікке қарай өзіңіз қадам 

басыңыз. 
9. Әр кезде оптимистік көзқарасты ұстаныңыз. 
10. Өз талантыңызды аша біліңіз және өз өміріңізді сол бағытта 

құрыңыз. Өзгелерге өз талантын аша білуге көмектесіңіз.
11. Көшбасшы дұрыс шешім қабылдай біледі. Қарапайым 

адам он шешім қабылдағанда көшбасшы бір ғана дұрыс шешім 
қабылдайды және сол шешімнің дұрыстығына күмән келтірмейді. 
«Көшбасшы болашақты болжай алады» деген бекер сөз, ол оны өзі 
құрады. Сонымен қатар ол не істейтінін анық біледі. 

12. Ортақ ұсыныстар мен табыстар үшін қасыңыздағы 
адамдарға тиісті бағасын беріңіз. Өзгелердің алдында жүру – 
көшбасшылықтың бір бөлігі ғана. Кей жағдайда олармен қатар да 
жүре білу керек.                                                                                                                             

13. Айналаңыздағыларға маңызды істі тапсыра біліңіз. 
Көшбасшы барлық істі өзі емес, өзгелерге жауапкершілік артып, 
соның нәтижесін көргенде ғана көшбасшы бола алады. 

14. Өзіңізге сынақ жасаңыз. Сәтсіздікке ұшырасаңыз 
ұмытылады, жеңіске жетсеңіз тарихта қалады. 

15. Өміріңіз өз қолыңызда, оны жақсарта білу - сіздің міндетіңіз. 
Мұғалім көшбасшылығын дамыту үшін:  іс-тәжрибені жетілдіру 

жұмыстарын өз қолына алу, өзгерістер енгізу үшін әріптестерімен 
стратегиялық шешімдер қабылдау, бірігіп жұмыс істеу маңызды. 
Сонымен қатар «мұғалім – зерттеуші» емес, «мұғалім – дамыту 
жұмыстарының көшбасшысы» ретінде жұмыс жасауы керек.                                                                                                                                    

Көшбасшылықты дамыту жұмыстары кезеңдерге бөліп 
қарастырылады. Бірінші кезеңде құндылықтардың тұруы әрбір адам 
үшін маңызды. Өйткені өзіміздің көзқарасымызды, сенімімізді, 
мақсаттарымызды анықтап алып, алдымызға міндеттер қоямыз. 
Одан кейінгі кезеңде дамыту жұмысының бағдарламасын құру 
үшін әріптестермен кеңесу, атқарылатын жұмыстардың жоспарын 
құру, осы жоспарды құруға арналған келісім мен кеңестер өткізу 
керек. Сонымен қатар көшбасшылықты дамыту үшін жасалған 
жоспар құру, кеңесу, міндеттерді анықтау дұрыс, тиімді жасалса 
жұмыс алға басады. Әрине оған мектеп әкімшілігі тарапынан 
ұйымдастырылып, қолдау көрсетілгені маңызды болар еді.                                                                                                                                 

Қорыта айтқанда, мұғалім көшбасшылығын дамыту 
жұмыстары әрбір мектепте, әрбір оқу орнында жүзеге асырылса 
білім беру жүйесі нәтижелірек, ал мұғалімдердің беделі де әлеуеті 
де  артар еді деп ойлаймын. 

Көмекші құрал

Б.ИЗБАСТИНОВА, 
№ 2 Песчан жалпы орта 

білім беру мектебі.
Павлодар облысы, 

Качир ауданы, 
Песчан ауылы    

ҚАЗАҚ ТІЛІ ПӘНІНЕН 
ДЕҢГЕЙЛІК ТАПСЫРМАЛАР                                                                                                                                      

  (6-СЫНЫП)                                             
Есімдік. ІІІ деңгей.
1. Есімдік туралы айтып, мысал келтір.
2. Жырдан есімдіктерді тап.
                     Туған ел
Туған жер қандай көркем мөлдіреген,
Желегі жермен бірге желбіреген.
Аралап күндіз – түні жүрсем - дағы,
Тыншымай ет жүрегім елжіреген.
Ыстық – ау бүлдіргенді өзендерің,
Саяңда сайрап өскен өрендерің.
Мен едім соның бірі – қарыздармын,
Әлі де аз сіңірген өз еңбегін.
Қашан да қарыздармын, елім, саған,
Анамсың алыс жүрсем көп аңсаған.
Жүректің арнап ыстық махаббатын,
Туған ел, берерім көп менің саған.
                                                            (М. Ниязбеков.)
3. Жіктеу, сұрау, сілтеу есімдіктерін жазып, сөйлем құра.
ІІ деңгей.
1. Кестені толтырып, есімдіктердің емлесі туралы айт.
                                Есімдіктің түрлері

2. Көп нүктенің орнына тиісті есімдікті қой, мағынасын 
аш.

а)..... елінде сұлтан болғанша, .. еліңде ұлтан бол.
ә) .... ор қазба  - ... түсерсің.
б) Жақсы ... басынан көреді, жаман жолдасынан көреді.
І деңгей.
«Туған жер – алтын бесігім» тақырыбына шағын шығарма 

жаз.
Етістік. ІІІ деңгей
1. Етістік туралы түсінік бер.
2. Өлеңді мәнерлеп оқы. Қимыл, іс-әрекетті білдіретін 

сөздерді тауып, оларға сұрақ қой.
         Өмір заңы –дананы дана табар,
 Қайдан тапсын дананы аласалар.
 Абайды Мұхтар тауып, Мұхтарды Абай,
 Халқын да даңқты етпек және солар.
 Ұрпағын көп жаңарту ұшқыны дәл,
 Қырындай көк жүзінде ұшып бұлар.
 Қазақ деген бақытты ел жер бетінде,
 Абай, Жамбыл, Мұхтардай үш шыңы бар.
                                                                             (Ә.Дастанұлы.)
3. Етістіктің қанша ерекше түрі бар? Мысал келтір.
   ІІ деңгей.
1. Кестені толтыр.

Сұрақтары

Құрамына қарай

Тұлғасына қарай

Мағынасына қарай 
түрлеріне мысал келтір

Сөйлемдегі қызметі

2. Сөйлемдегі етістіктерді тауып,  қызметін анықта.
Қарабет болып қашқанша, қайрат көрсетіп өлген артық. 
                                                                                (Б. Момышұлы)
Не мен жатырқаған шығармын, не сен өзгерген шығарсың.                                                                                                                                        

                                                                                          (С. Мұқанов)

  І деңгей.
  Теледидардан көрсетілетін бағдарламалар туралы пікір 

жазып, ішіндегі етістіктердің астын сыз.
ІІІ деңгей.
1. Түсініп оқы. Көсемшелердің төмендегі жұрнақтарына 

мысал жаз. 
- ғалы, - гелі, -қалы, -келі.
              Жігіттерге
Ғибрат ал жақсылықтан жақын жүріп,
Аулақ қаш жамандықтан сырттан шеттей.
Орынсыз батырлыққа арандама,
Әр істің мазмұнына көзің жетпей.
Жігіттер, мұнан ғибрат алмай болмас,
Адамға бірлік керек, болса жолдас.
Бірінің айтқанына бірі көнбей,
Істеген бәтуасыз ісің оңбас....   (М.Дулатов.)
 2.  Етістіктің есімдерден қандай айырмашылығы бар? 

Мысал келтір.
 3. Төмендегі етістіктерден сөйлем құра.
     Келе жатыр, сөйледі, жазда ойнап жүр, айтты.
ІІ деңгей.
1. Көсемшенің түрленуі туралы айтып, оны мысалдармен 

дәлелде.
2. Кестені толтыр.

етістік-
тер

негізгі 
етістік

туынды
 етістік

дара 
етістік

күрделі 
етістік

болымды 
етістік

болымсыз 
етістік

салт 
етістік

сабақты 
етістік

      І деңгей. 
Бірлік, ынтымақ туралы  қандай тақпақ, ән, өлең, мақал-

мәтел білесің?
Есімше. ІІІ деңгей.
1. Есімше туралы түсіндір және мысал жаз.
2. Бірде есім сөздің, бірде етістіктің қызметінде 

қолданатын етістіктің түрін айт.
3. Төмендегі есімшелерді жекеше, көпше түрде жікте.

Сөйлеген, тұрған, ойнатқан, тігер.
ІІ деңгей.
1. Кестені толтыр.

                          Есімшенің жасалуы (жұрнақтары, мысал )

2. Мақалдан есімшелерді тауып, қай сөз табының 
қызметін атқарып тұрғанын түсіндір.

Еңкейгенге еңкей,
Басың жерге жеткенше.
Шалқайғанға шалқай,
Төбең көкке жеткенше.
І деңгей. «Ұрлық түбі – қорлық». Сыбайлас жемқорлыққа 

байланысты өз пікірің.
Көсемше. ІІІ деңгей.
1. Бірде етістіктің, бірде үстеудің  қызметін атқаратын 

етістіктің ерекше түрін айт.
2. Есімше мен көсемшенің ұқсастығы мен 

айырмашылығын айтып, мысалдар келтір.
3. Көсемшенің жұрнақтарына мысалдар жаз.
ІІ деңгей.
1. Өлеңнің жалғасын жазып, көсемшелерді түрленуі мен 

қызметіне қарай талда.
   Ғылым таппай мақтанба,
   Орын таппай баптанба,
   Құмарланып шаттанба,
   Ойнап босқа күлуге.
   Бес нәрседен қашық бол,
   Бес нәрсеге асық бол ....
2. Кестені толтыр.

                       Көсемшенің жасалуы (жұрнақтары, мысал )

І деңгей. «Алманың атасы-Алматы» деген тақырыпқа 
шағын шығарма жаз.

Тұйық етістік. ІІІ деңгей.

1. Есімдерше түрленіп, шақпен де, жақпен де байланысты 
болмайтын етістіктің түрі қандай етістік?

2. Төмендегі тұйық етістікті септе. Бару, күлу, сезу, жүру, 
табу.

3. Сөйлемдерден тұйық етістіктерді тауып, астын сыз.
Сүлекең мақтана салудан бұрын да құр алақан емес еді. 
                                                                                 (Х. Есенжанов)
Мен өтірік айту дегенді, көзге күлімдеу дегенді, біреуге 

жарамсақтану дегенді білмеймін. ( Х.Есенжанов.)
ІІ деңгей.
1. Тұйық етістіктің емлесіне мысалдар жаз және төмендегі 

сөздердің қатесін тауып, дұрысын жазып, себебін түсіндір.
Жабыу, сөгіу, төгіу, қайтыу, батыу.
2. Тұйық етістіктен жасалған тұрақты 10 сөз тіркесін жаз.
Үлгі: Шайдай ашылу, удай ашу, сорпадай сорғалау.
І деңгей. Шешуінде тұйық етістік болатын жұмбақ шығар.
ІІІ деңгей.
1. Тұйық етістік дегеніміз не? Мысал келтір.
2. Тұйық етістіктің есімше, көсемшеден айырмашылығы.
3. Төмендегі сөздерден тұйық етістік жаса: ал, қал, тал, 

жүз, түс, таң, тұр, кір, сөйле.
ІІ деңгей.
1. Тұйық етістіктің жасалу жолын түсіндіріп мысал жаз, 

жұрнағын дефис арқылы көрсет.
2. Төмендегі жұмбақтардан тұйық етістіктерді тап.
а)  Жазудан бір жалықпаған,
     Жаза – жаза арықтаған.
ә)Ұшып жүру үшін де
   Жаралған бұл мүсін бе?
   Сезімталы осы мал
   Төрт түліктің ішінде.
   Бұл не?          
І деңгей. «Ел іші – алтын бесік» деген тақырыпқа ойтолғау 

жаз.
Үстеу. ІІІ деңгей.

1. Үстеу туралы айт және мысал жаз.
2. Мәтіннен үстеулерді тауып, мағынасын түрлеріне 

қарай ажырат.
Түн ортасы ауа жел бәсеңдеп, бұлт ыдырай бастады. Әр 

жерден әлденемен шұғылданып ербеңдеген кісі. Сол бір тұста 
күбірлескен екі адамның сыбыры естілді, біз ілгері жүріп ке
ттік.                                                                                                    (С.Мұқанов)

3. Төмендегі үстеулерді қатыстыра отырып, сөйлем құра 
және осы үстеулерді құрамына қарай ажырат.

Биыл, былтыр, бүрсігүні, қыстыгүні, қолма – қол, қаннен 
қаперсіз, тым, дәл, өте.

ІІ деңгей.
1. Кестені толтыр. Үстеудің мағыналық түрлері.

Түрлері

Мысалы

      2. Құрамында мезгіл, мекен, сын-қимыл үстеулері бар 
мақал- мәтелдер жаз.

І  деңгей. «Бақыт дегенді қалай түсінесің?» деген 
тақырыпқа ойтолғау жаз.

Еліктеу. ІІІ деңгей.
1. Еліктеу сөз деген не?
2. Төмендегі еліктеу сөздерге сөйлем құра.
Жалт-жұлт, тарс-тұрс, ербең-ербең, дүрс-дүрс.
3. Сөйлемдегі көп нүктенің орнына тиісті еліктеуіш 

сөздерді қой.
Ауыл үсті айқай- ұйқай, ...., ... . Күміс үзеңгіге салып 

шіренген аяғында әміркен мәсі - кебіс ... ... етеді. Қымызды 
жұтқанда Текебектің өңеші ... етеді. (С. Сейфуллин.)

ІІ деңгей.
1. Кестені толтыр.

Түрлері

Мысалы

2. Төмендегі сөздерге негізгі, туынды, күрделі еліктеу 
сөздерді қатыстырып, сөйлем құра.

Жеті қазына: жүйрік ат, қаққыш тазы, алғыр қыран, 
түзу мылтық, қара қазан, алмас кездік, шаңырақ.

І деңгей. 
Өзің ұнататын ақын жайлы «Менің сүйікті ақыным» 

деген тақырыпта шағын шығарма жаз.
Шылау. ІІІ деңгей.
1. Шылаудың басқа сөз таптарынан қандай 

айырмашылықтары бар?
2. Не себепті шылаулар сөйлем мүшесі бола алмайды?
3. Төмендегі мәтіннен шылауларды тауып, түрлеріне 

ажырат, емлесіне назар аудар.
                               Ахмет пен Ғазиза
   Профессор Ахмет Жұбанов пианинода бір шығарманы 

ойнап айтып отырса, қызы Ғазиза келіп:
- Осы бір тұста нотаны ылғи қате аласыз,-депті.
Сонда Ахаң пианино ойнауын тоқтатып, қызына ошарыла 

бұрылып:
- Қызым-ау, мен сен сияқты академиктің баласы 

емеспін ғой,- деген екен.
ІІ деңгей.
1. Кестені толтыр.

2. Мәтінді оқып шығып, кіндік шеше, кіндік аға қандай 
болатынын өз сөзіңмен әңгімеле. Шылауларды  дәптеріңе 
түр- түрімен топтап жаз, қызметін анықта.

                               Кіндік шеше
 Кіндік шеше – нәресте туғанда оның кіндігін кескен 

әйелдің атауы. Кіндікті ер адамдар да кеседі, ол кіндік аға деп 
аталады. Бірақ әдетте кіндікті  әйелдер кеседі. Олар баланың 
екінші анасы болып саналады. Кіндік шеше - бала үшін де, 
оның ата – анасы үшін де қадірлі адам. Оны дәстүр бойынша 
кіндігі кесілген бала өз анасынан кем санамайды. Академик 

Қаныш Сәтбаев басқа жерге баруға уақыт таппаса да, өзінің 
кіндік шешесіне жылына бір рет барып сәлем беріп, оның 
сыбағасы мен сый - сыяпатын апарып беріп тұрыпты. 

 Жалпы, қазақ баласы үшін кіндік шешенің (немесе 
кіндік ағаның) орны бөлек. Бұл заманда да балаларға кіндік 
шешесін таныстырып қойып, сыйлауға үйреткен абзал. 

             («Ата салтың –халықтық қалпын» кітабынан. 149-
б.)

І деңгей. «Менің кіндік шешем» деген тақырыпта 
шылауларды қатыстырып, шағын шығарма жаз.

Одағай. ІІІ деңгей.
1. Басқа сөз таптарынан одағайдың қандай ерекшелігі 

бар?
2.Төмендегі одағайларға сөйлем құрап жаз және олар 

одағайдың қай түріне жатады.
Аухау-аухау, пұшайт-пұшайт, құрау-құрау, шөре-шөре.
3. Өлең шумағын оқып, одағайды тап. Қандай тыныс 

белгісі арқылы оқшауланып тұрғанын айт.
                        О, шіркін, ғажапсың-ау, көңіл деген!
                        Жартас жоқ толқыныңа көмілмеген.
                        Құлдырап құламаған құзың да жоқ,
                       Қыран боп шырқамаған кезің де кем.
                                                                          (Ж.Молдағалиев.)
ІІ деңгей.
1. Кестені толтыр.  
                                                

   

  
  2.  Мәтінді мәнерлеп оқып шығып, сахналық көрініс 

жасауға дайындалыңдар. 
   Одағайлар бар ма, бар болса, қандай мағына туғызып 

тұрғанын анықта.
 Құлху алла, сұлху алла, су жағала. Пай, пай, бәрі сайрап 

Одағайдың түрлері



74 75

тұр. Дуа! Басында мықты дуа бар. Ойпыр – ай! Менің өзіме 
де бой бергісі келмей ме, қалай?!

 Я, аруақ, қолдай көр. Ойпырай, аурудың иесі көк өгіз бе? 
Есіктен қарап, мүйізін шайқап тұрғанын қарашы... 

                                          («Қамар сұлу» сахналық көрінісінен.)
І  деңгей.
«Біз соғысты көрген жоқпыз, бірақ білеміз» деген 

тақырыпта одағай сөздерді араластырып шағын шығарма 
жаз.   Мазмұны.                            

1. Алғы сөз.
2. 5-сыныпта өткенді қайталау.
3. Зат есім.
4. Сын есім.
5. Сан есім.
6. Есімдік.
7. Етістік.
8. Үстеу.
9. Шылау.
10.  Одағай.
Әдебиеттер
1 Исаев С., Назарғалиева К., Дәулетбекова Ж. Қазақ 

тілі: Жалпы білім беретін мектептің 6-сыныбына арналған 
оқулық. -А., «Атамұра», 2011.

2 Дәулетбекова Ж. Қазақ тілі. Оқыту әдістемесі. Жалпы 
білім беретін мектептің 6-сынып мұғалімдеріне арналған. 
-А., «Атамұра», 2006.

3 Жарықбаев З.Қ. «Ақылдың кені» ЖШС, 2008.
4 Исаев С, Мұқышева М. Қазақ тілі бойынша дидактикалық 

материалдар.  -А., «Атамұра», 2002.
5 Байтілеуова Г., Боранбаева Г.  Қазақ тілі бойынша 

дидактикалық материалдар. «Мектеп», 2004.
6 Байзақова О. Қазақ тілі. Морфология. -А., «Арман ПВ», 

2003. 

Н.ШІЛДЕБАЕВА, 
Талғар қаласындағы облыстық 

санаториялық  үлгідегі 
мектеп-интернаты.

Алматы облысы

БІРЖАН САЛ АБАЙ АУЫЛЫНДА
Мақсаты: білімділік-үзінді мазмұнына сүйене отырып, Біржан 

әндерінің Абайға әсерін, ән құдіретін таныту; тәрбиелік-өнерді 
бағалауға, өнер адамдарын құрметтеуге, ұлттық құндылықтарды 
қастерлей білуге тәрбиелеу; дамытушылық- оқушыларды өзіндік 
ізденіс жұмыстарына баулу, ой-өрістерін, тіл байлықтарын 
дамыту.  Түрі: аралас сабақ. Әдіс-тәсілі: баяндау, сұрақ-жауап, 
топтық жұмыс, сын тұрғысынан ойлау элементтері. Көрнекілігі: 
интербелсенді тақта, слайдтық суреттер, кесте сөздер, «Біржан 
сал» фильмі, «Жанбота» әні. Пәнаралық байланыс: музыка, тарих.

Эпиграфы: Біржанның шығармашылық өмірінде болған тағы 
бір үлкен оқиға –оның Абай ауылына баруы. Баста өзінің әдеттегі 
ән саяхаты есебінде барғанымен, Абайдың әсері Біржанға күшті 
болды.                                                                         Ахмет Жұбанов.

Сабақтың барысы:  
І. Ұйымдастыру кезеңі: 1. Оқушылармен сәлемдесу, зейінін 

сабаққа аудару (тақырыпқа байланысты сөздер жазылған 
таратпалар арқылы топқа бөліп отырғызу).

1. Мұхтар Әуезов – ұлы суреткер.
2. Абай – ақын, сазгер, аудармашы.
3. Біржан – дарынды сазгер, әнші.
ІІ. Үй тапсырмасын сұрау. 
1. Мұхтар Әуезов кім?  Қай жылдары өмір сүрді?
2. «Абай жолы»  роман-эпопеясы туралы не білесің?
3. Шығарманың басты кейіпкері кім?
Мазмұндық жоспар бойынша мазмұндау (баяндау)
1. Құрметті қонақ.
2. Біржан салған ән.

3. Әнші Әмір. 
4. Ән әуелеткен жастар. 
5. Ұлжанның батасы.
6. Біржанның ағалық тілегі.
ІІІ. Жаңа сабақ  (өткен сабақпен тақырыптық байланыс)
Зымыран сұрақтар:
1. Әңгімеде қандай қазақы салт – дәстүрлер көрініс тапқан?
(қонақжайлылық, бата беру)
2. «Шіркін, айтушы мен болғанда, үнемі ұқтырушым» сен 

болсайшы! Кімнің сөзі? (Біржан)
3. Өнерпаз болсаң, өр бол. Жалқы бол, жарлы бол, ол – кемшілік 

емес.  Кімнің сөзі? (Абай)
4. Көркем шығармадағы жинақталған адам образын   не деп 

атаймыз?      (типтік образ)
5. Біржанға өз үйінен дәм татқызып, бата беріп,  оң сапар 

тілеген кім? (Ұлжан)
6. Біржанның сұрауы бойынша қоштасардағы жастар айтқан 

ән? (Жиырма бес)
Сергіту сәті. Үнтаспадан Ж.Елебековтің орындауындағы 

«Жанбота» әнін тыңдату.
- Бұл ән туралы не білесіңдер? (Ән орындалып жатқанда слайд 

арқылы фильмдегі Біржан салдың соққыға жығылған жерінен 
суреттер көрсетіледі).

ІV. Оқулықпен жұмыс: 
І топ   мәтіннен Абай портретін тауып оқиды.
ІІ топ  мәтіннен  Біржан портретін тауып оқиды.
ІІІ топ  мәтіннен ән өнерінің ұлылығы танылатын тұстарын 

тауып оқиды. 
V. 5 жолды өлең құрау (синквейн әдісі)
«Ақын», «Сазгер», «Жазушы».
1. Зат есім.  
2. Сын есім. 
3. Үш етістік.  
4. 4 сөзден құралған сөйлем.  
5. Синоним.

Топтастыру стратегиясы: Ол кім?  Не істеді?  Тарихта несімен 
қалды?

VI. Сабақты  қорытындылау:  
Абай әлемін бүкіл дүниеге таратушы кемеңгер Мұхтар 

Әуезов:  « Абай – терең теңіз, алып мұхит, ал мен оның бетін ғана 
қалқыдым. Менің романымды терең ұғамын десеңдер, Абайды, 
Абай поэзиясын оқыңдар» деген екен. 

Біз де сол тереңнен дәм таттық. Абайды оқудан жалықпайық. 
VII.Оқушылар білімін бағалау. 
VIIІ.Үй тапсырмасын беру.
ІX. Бағалау. 

Қызықты грамматика

ҚАЙСЫСЫ СЫН ЕСІМ?

Төмендегі  сөйлемдерде қарамен жазылған сөздердің 
қайсысы сын есім мағынасында қолданғанын табыңдар.
            Жазғытұры қалмайды қыстың сызы.
            Сыз жерге отырма, сызықты түзу сыз.
            Аш қарын жұбана ма майлы ас жемей?
            Қақпаңды аш, хабарыңды айт, білдір маған.
            Жалға жүр, жат жерге кет, мал тауып кел.
            Сонда шал Әзімге арқан, қанжар берді,
         -  Маяның ішіне еніп, сен жат! - деді.
             Ақ киімді, денелі, ақ сақалды,
             Соқыр, мылқау танымас тірі жанды.
              Үсті - басы  - ақ қырау, түсі суық,
               Басқан жері сықырлап, келіп қалды.
                                                                              (Абай.)

                                                                        М.ЖАНТОКЕНА, 
Жалтыр негізгі мектебі.

Солтүстік Қазақстан облысы, 
Шал ақын ауданы  

АБАЙДЫҢ  ҚАРА СӨЗДЕРІ
Мақсаты: Абай қара сөздері арқылы адамның ішкі жан дүниесін 

түсінуге, осы асыл қасиеттерді өз бойларында қалыптастыра білуге, 
мәтін мәнін терең түсініп, ой қорыта алуға үйрету, тәрбиелеу.

Түрі: жаңа сабақты меңгерту, ізденіс сабақ.
Әдісі: мәселелік ізденіс, топпен жұмыс, PISA бағдарламасы 

стратегиялары, талдау.
Көрнекілігі: интербелсенді тақта, Абайдың қарасөздері, Абай 

туралы пікірлер.
Пәнаралық байланыс: Абайтану, өзін-өзі тану, өмірмен 

байланыс.
Cабақтың құрылымы: 
І. Кіріспе – ұйымдастыру кезеңі (сергіту сәті, топқа бөлу, 

оқушының сабақтың тақырыбы мен мақсатын анықтауы).
ІІ. Алған білімдерін пысықтау(оқылып жатқан материалдың 

алған білімдерімен байланысы, ауызша үй тапсырмасын тексеру)
ІІІ. Ақпараттық іс-әрекет кезеңі. Жаңа материалды меңгеру.
1.Тілдік құбылыстарды айқындау.
2. Қорытындылай білу.
3. Оқулық бойынша теориялық материалды оқу. Өз пікірін 

дәлелдеуде қолдану жаттығулары.
4. Алғашқы білімді бекіту.
Білім-білік дағдыларын қалыптастыру (үйрену жаттығуларын 

орындау)
1. Алған білімдерін тану жаттығулары.
2. Тасымалдау-жіктеу жаттығулары.
3. Өз пікірін дәлелдеуде қолдану жаттығулары.
ІV. Үй тапсырмасы.
V. Қорытынды-бағалау кезеңі.
І.Кіріспе ұйымдастыру кезеңі. 
1. Сергіту сәті (би)
2. Топқа бөлу (тәтті кәмпиттер арқылы)
І топ - Бала Абай.
ІІ топ -  Дана Абай.

ІІІ топ - Дара Абай.
Топ ережесіне бағынамыз, топ басшысы бағалау парағымен 

жұмыс жасайды.
Ой тастау (топ аттары неге Абай есімімен байланысты?)
Ендеше осыған байланысты сабақтың мақсатын анықтап 

алайық.
ІІ. Алған білімдерін пысықтау (ауызша үй тапсырмасын 

тексеру)
А) Сұрақ-жауап (Миға шабуыл) 
1. Абайдың балалық, жастық шағы туралы не білесің?
2. Ақынның шығармашылығы жайлы білетініңді ортаға сал.
3. Білім алған үш қайнар бұлағы. 
4. Абайдың ұрпақтары.
5. Абай – ұлы ақын.
6. Абайдың неше поэмасы бар?
Ә) Абай өмірі мен шығармашылығы туралы постер жасау
ІІІ. Ақпараттық іс-әрекет кезеңі. Жаңа материалды меңгеру.
- Сонымен, бүгінгі сабағымыз – Абайдың қарасөздері.
Сабақтың эпиграфы: Мынау тұрған Абайдың суреті ме?
Өлең – сөздің ұқсаған құдіретіне.
                                     Ақыл, қайрат, білімді тең ұстаған
                                     Өр Абайдың төтеген кім бетіне?
                                     Терең ойдың түбінде теңізі бар.
                                     Тесіле кеп қарасаң көңіл ұғар.
                                      Сол тереңге сүйсініп жан үңілмей
                                     Есіл сабаз ызамен өткен шығар.
-  Қара сөздерінің саны нешеу? (45)
-Қарасөздерді тағы қалай атаймыз? (ғақлия)
-Төменгі сыныптарда қандай ғақлияларымен таныстық?( 17,19, 

29, 31)
- 31  сөзінің мәні неде? (естігеніңді ұмытпау жолдары)
Мұғалім: -Қарасөз – көркем әдебиеттің үлкен бір саласы. Онда 

сөз ырғағы еркін, белгілі бір өлшемдер сақталмайды. Абайдың 
қара сөздері қазақ әдебиетінде проза жанрының дамуына із 
салған жаңалық болды. Қазіргі заманғы проза жанрындағы 
роман, повесть, әңгіме, т.б. қара сөздің  жан-жақты дамыған 
үлгілері болып табылады. Абай өз қара сөздерін кеңес әңгіме, 
философиялық ой, ақыл-нақыл, өсиет сөздер түрінде жазған.
Қазақ әдебиеті тарихында ең алғаш жазба әдебиетінің негізін 
қалаған Ы.Алтынсарин болса, оны ары қарай жалғастырған 
Абай болған. Ыбырай Алтынсарин көркем сөз әдебиетінің атасы 
болса, Абайдың қара сөздері ғақлиялық даналық сөздері болған. 

Абай өз қара сөздерін 1890-1898 жылдар арасында жазған. Қара 
сөздерін жазуды бастағанда Абай 45 жаста болған. Ақыл-ойы 
толысып, жасы кемелденген, көрген-білгенін ой елегінен өткізіп, 
сараптар жасқа жеткен кезінде қара сөздерін жазуды қолға алған. 
Бұған дейін Шығыс ойшылдары Әл-Фараби, Фирдоуси, Бабыр, 
Батыс философ, ғалымдары Галилей, Коперник, Спенсер, Дарвин, 
Ньютон, Пифагор еңбектерімен танысып, үлкен дайындықтан өтіп 
келеді. 

- Өзінің қара сөзді жазуды қолға алғандағы мақсатын Абай 
бірінші қара сөзінде атап көрсетеді: 

«Ақыры ойладым: осы ойыма келген нәрселерді қағазға жаза 
берейін, ақ қағаз бен қара сияны ермек қылайын, кімде-кім ішінен 
керекті сөз тапса, жазып алсын, я оқысын, керегі жоқ десе, өз 
сөзім өзімдікі дедім де, ақыры осыған байладым, енді мұнан басқа 
ешбір жұмысым жоқ». 

Абайдың қара сөздерінің саны-46. Бірақ біз 46-ншы қазақтардың 
шығу тарихы жайлы жазылған «Біраз сөз қазақтардың түбі қайдан 
шыққандығы туралы» деген қара сөзін өз алдына жеке тарихи 
шығарма, очерк ретінде қарастырып жүрміз. 

Абай қара сөздері - өмір тәжірибесінен туған ой толғамының 
қорытындысы.

1933ж. М.Әуезов қара сөздердің мағынасына қарай өзінше 
жүйелеп орналастырған. 1956ж. Х.Сүйіншәлиев Абайдың қара 
сөздерін алғаш жеке зерттеу объектісі ретінде қарастырып, оны 
ХІХ ғ. жазба әдебиетте үлкен орны бар деп бағалаған.

Абайдың қара сөздері туралы бауырына салып тәрбиелеген 
немересі, Мағауияның қызы Уәсила былай дейді: «Әкем балаларын 
7-8-ге шыққанда оқуға беретін, балалармен қабат, қыздарын да 
оқытатын, қазақ тілінде кітап жоқ болатын. Сондықтан, балалардың 
ойы, дүние тануы кемшін болады деп әкем көп айтып жүрді. Әлі 
есімде, бір күні біздің оқып отырған үйімізге әкем келді. Молдаға 
қарап: «Балаларға мына кітапты әкелдім. Осыны көшіріп, көбейтіп 
бала басына бірден таратып бер, бүгіннен бастап осы кітапты қоса 
оқыт» деді. Біз қуанып кеттік. Әкем үйден шыққан соң, молда әлгі 
кітапты алды да, бас салып оқыды, кітап қолжазба екен. Біз ол 
кітапты көшіріп алып оқи бастадық. Өйткені, бұл жаңа кітаптың 
тілі ұтымды, сөзі түсінікті, ыңғай ақыл айтып отыратын жақсы 
кітап болды. Кейін байқасам, сол кітап әкемнің «Ғақлия» атты 
қара сөзбен жазған кітабы екен». Қара сөздерінде Абай әңгіме-
сұхбат жанрының өзіндік ерекшелігін пайдаланады. Абай қара 
сөздері туралы мүмкіндігіне орай батыл, ірі негізді пікірлер айтқан 
М.Әуезов еді. «...Абайдың осы қарасөз дейтін мұралары көркем 

прозаның өзіне бөлек, бір алуаны болып қалыптасады. Бұлар 
сюжетті шығармалар емес. Бұрынғы жазушылар қолданған естелік, 
мемуар да емес. Стиль мазмұн жағынан алғанда, осы шығармалар 
Абайдың өзі тапқан, бір алуан көркем сөздің түрі. Кейде бұлар 
сыншылдық, ойшылдық және көбінше адамгершілік, мораль 
мәселелеріне арналған өсиет, толғау тәрізді». (М.Әуезов. 20-том).
Қара сөздері тақырып жағынан алғанда ақынның өлеңдерімен 
астасып жатады. Абай адал еңбек ету, егін салу, саудамен айналысу, 
өнер үйрену, білім-ғылымды игеру, қоғамдағы әр түрлі топтардың 
қылып жүрген харекеті, мінез-құлқы, адамгершілік, имандылық 
секілді, бірталай мәселелерді қара сөздерінде кеңінен толғайды, 
үлкен көрегендікпен көптеген құнды пікірлер түйеді.

Абайдың қара сөздері тақырып жағынан бірнеше топқа 
бөлінеді:

                   Абайдың   қара  сөздерінің тақырыптары

Тәлім-тәрбие 
жөнінде: 
5, 9, 11, 18, 24, 
40,10,12,13,27,
28,35,36,45

Оқу-ғылым 
жөнінде:
1,15,22,25,41,44

Мақал-
мәтел,
афоризм 
5,6,24,29,37

Адамның 
жан 
сыры
жайлы: 
7,9,17,19,20,
31,32,34,38,43

Ел 
мінезі 
жөнінде
2,3,4,8,
11, 14,16,
18,21,23,
26,30,33,
39,40,42

Білім-білік дағдыларын қалыптастыру (үйрену жаттығуларын 
орындау)

«Пікірі жоқ адамнан қорық» дейді шығыс даналығы.       (Ауызша, 
жазбаша тіл, ой дамыту)

Әрбір адамның өзіндік мені, өз пікірі болуы керек, ендеше өз 
пікірлеріңді постер жасау арқылы қорғайсыңдар, түйінді ойды 
дәптерге жазып отырыңдар.

Топтық жұмыс (Абайдың қара сөздерін түсініп оқып, талдау)
1-топ Абай қарасөздерінің ерекшеліктерін анықтайды.
2-топ Абай қара сөздерін тақырыпқа жүйелейді.
3-топ берілген қарасөздің түйінін табады.
Жеке жұмыс. «Буриме» тәсілі, яғни, әр тармақтың соңғы сөзі 

беріледі, өлеңді тұтастай аяқтау керек, өлең бүгінгі тақырыппен 
байланысты болуы тиіс.

қарымды                                      халықтың
зарымды                                      дарынды
ІV. Үй тапсырмасы. «Атымды адам қойған соң...» атты 

шығармаға дайындық.
V. Бағалау кезеңі. Оқушылар бағалау парақшасы арқылы бірін-

бірі бағалайды.

  Е.ҚАРАТАЕВ,
Қызылжар орта мектебі. 

Ақтөбе облысы,
  Қобда ауданы,

                                                                 Қызылжар ауылы
                                                                                                                                                      

                                                                        

ЖАМБЫЛ ЖАБАЕВ.  
ЛЕНИНГРАДТЫҚ ӨРЕНІМ 

Мақсаты: білімділік-оқушылардың өткен сабақтарда жыр алыбы 
Жамбылдың өмірі мен шығармашылығынан алған білімдерін 
тиянақтау, «Ленинградтық өренім» өлеңінің тақырыбы мен негізгі 
ойын ашу; дамытушылық-оқушылардың тіл мәдениетін, сөз 
байлығын, сөздік қорын, шығармашылық қабілеттерін дамыту, 
есте сақтау қабілетін дамыту; тәрбиелік-оқушыларға Ж.Жабаевтың 
«Ленинградтық өренім» өлеңінің мазмұнын, тақырыбы мен негізгі 
ойын меңгерте отырып, олардың бойында отансүйгіштік сезімді 
қалыптастыру,   патриоттық тәрбие беру.

Сабақта қолданылатын көрнекіліктер: 
а) Жамбыл Жабаевтың портреті;
ә) Жамбыл Жабаевтың өмірі мен шығармашылығына 

байланысты кезеңдерге арналған көркем суреттер (слайд).
Әдіс-тәсілі: сұрақ-жауап, түсіндіру, сын тұрғысынан ойлау 

стратегиялары.
Сабақтың барысы:
І. Ұйымдастыру кезеңі. Оқушыларды түгелдеу, сабаққа назарын 

аудару.
ІІ. Психологиялық дайындық. «Түстер терапиясы» .
Мұғалімнің кіріспе сөзі: 
Жамбыл дүниеге екі рет келді: тоғыз ай, тоғыз күнде ана 

құрсағынан, тоқсан жасқа келгенде заман құрсағынан туылды.                                     
                                                                                          Ғ. Мүсірепов.
Жамбыл...... Түстіктегі Жамбыл тауының бөктерінде, боранды 

ақпан айында осыдан бір жарым ғасыр бұрын дүниеге келген...
ІІІ. Үй жұмысын тексеру кезеңі: 
«Ой қозғау» стратегиясы.   «Домино» ойыны бойынша өмірі 

мен шығармашылығын қайталау.
Ақынның 1930 жылдарға дейінгі 
өлеңдері ел аузынан және есінде 
қалғандарын өзінің айтуымен 
жазылып алынған, барлығы - елуге 
жуық.

Жамбыл қай жылы, қай жерде дүниеге 
келген?

1846 жылы, Жамбыл облысы 
Мойынқұм ауданында дүниеге 
келген. 

Жамбыл неше жасынан бастап қолына 
домбыра алып, өлең шығара бастаған?

Жамбыл 10 жасынан бастап өлең 
шығара бастаған

 Өзінің өмір мақсаты туралы айтқан ең 
алғашқы өлеңі?

 «Әкеме» өлеңі «Сенің өлеңдерің ақиқат пен әділдікті 
айтатын болсын, жырларың өзіңнің 
айналаңда болып жатқан оқиғалар 
жөнінде болсын, жекелеген адамдарға 
емес, бүкіл халыққа жағатын болсын», 
- деп бала Жамбылға кеңес берген кім?

Айтыскер ақын Сүйінбай Аронұлы Өткір өлеңдерімен, айтыскер 
ақындығымен Жетісу өңірінде, көршілес 
қырғыз елінде атағы жайылып, ақын 
деген атқа ие болады. Қырғыздың 
атақты ақыны кіммен дос болған?

Қырғыз ақыны Тоқтағұл 
Сатылғановпен дос болған. 1938 
жылы үйі салынып болғанда 
атамызға қонаққа келген қырғыз 
ақындары оған күміс ертоқым, 
домбыра сыйлаған.

Жамбылдың өлеңдері қалай сақталған?

 ІV. Жаңа сабақты түсіндіру. 
Жамбылдың отаншыл өлендерінің бірі - “Ленинградтық 

өренім” өлеңі. “Ленинградтық өренім” соғыс жылдары 
поэзиясындағы ерекше көркемдік құбылыс болды. Ақын онда 
халық поэзиясының барлық бейнелеу мүмкіншіліктерін сарқа 
пайдаланып, отаншылдық рухы керемет әсерлі өлең өрнектерін 
жасады.

Сол сұрапыл соғыста, Ленинград қаласын жаудан қорғаған 
ұрыс кезінде, Жамбылдың суреті басылып, “Ленинградтық 
өренім” өлеңі орыс тіліне аударылып, үлкен әріптермен жазылып, 
плакат болып қаланың көшелерінде, тақталарға, қабырғаларға 
жапсырылып қойылды, майдандарға жеткізілді.

А) Өлеңді мәнерлеп мұғалімнің оқуы.

Ә) Үздік оқушы Қожағұлова Бибігүлдің «Ленинградтық 
өренім» өлеңін мәнерлеп оқуы.

Б) Өлеңді талдау.
V. «Еркін жазу» стратегиясы.  “Отанды қорғау – парызың, 

борышың...”
VІ. «Ой толғау» стратегиясы.  «Ұмытылмас ерлік».
Оңайлықпен  түскен  жоқ  жеңіс  бізге,
Соғыс  елді  түсірді-ау ауыр  күйге.
Жұрт  күйзелді, төгілді қанша  көз  жас,
Түнерді  қайғы  бұлты  талай  үйде.
Сұм фашист бейбіт елді  болса  құртпақ,
Алды-арты құрыш қамал тұрды құрсап.
Жау  жеңілді, сол жеңіс арқасында,
Өсті,  ер жетті  бүгінгі ұрпақ. 
 Қобда – елдік пен ерлік мекені. Біздің жерлестеріміз  - 

Қобдалық Кеңес Одағының Батырлары мен Даңқ Ордендерінің 
иегерлері арасында қазақтар мен орыстар, украиндар мен татарлар 
бар еді. Біздің даңқты ата - апаларымыздың тағдырлары әрқилы, 
олар әр түрлі әскери бөлімдерде шайқасқан. Оларды Отанға деген 
сүйспеншілік, әділ іске деген сенім біріктірді.  Отанды қасық 
қандары қалғанша қорғады. Отан үшін шайқастағы ерліктері үшін 
Кеңес Одағының Батыры атағын алғандар - Әлия Молдағұлова, 
Михаил Семенович Прохоров, Иманғали Білтабанов, Михаил 
Петрович Колесников, Абдолла Жанұзақов, Иван Максимович 
Пятковский, Николай Владимирович Терещенко, Михаил 
Тихонович Кошелев (өмірлеріне шолу жасау).  

Кеңес Одағының Батыры Әлия Молдағұлова -  90 жаста.  
«Әлия» әні. 

VІІ. Сабақ бекіту. «ББҮ» стратегиясы бойынша.
VІІІ.Үйге тапсырма:  «Жыр алыбы – Жамбыл» тақырыбына 

ойтолғау жазу.

  
        
                                                              

                       Ж.ШІЛДЕБАЕВА, 
Алдаберген Бисенов 

атындағы №38 орта мектеп.
 Қызылорда облысы,

Жалағаш ауданы,
Аққұм ауылы

        АҚТАМБЕРДІ ЖЫРАУ   

Жалпы мақсат:    Ақтамберді жырау  өмірі  мен шығармашылығы жайында  
ақпараттарды өздігінен ізденіп,   толғауларының тақырыптық 
және идеялық ерекшеліктерін талдау, толғауларында  
қамтылған мәселелерді   мысалдар  арқылы   сипаттай алу.

Сілтеме: Қазақ әдебиеті (оқулық)
«Қазақ әдебиеті» оқыту әдістемесі.
Интернет материалдары.

Күтілетін 
нәтижесі:

 Сын тұрғысынан ойлау арқылы шешім қабылдап, тұжырым 
жасау дағдылары дамиды, рефлексия жасайды, Ақтамберді  
жырау жайында білім- білік дағдылары  дамиды.

Түйінді 
идеялар:

 Бұл материалдан алған білімдерінің қажеттілігі туралы 
ойланады, «өзім» емес «өзіміз» деудің маңыздылығын ұғады.

Сабақта 
қолданылатын 
материалдар:

Үлестірмелі материалдар, А4, А3 қағаздары, маркерлер, 
интерактивті тақта.

Оқыту 
әдістері:

Оқыту мен оқудағы жаңа әдістер
АКТ
СТО

1. Диалог.
2.Жұптық жұмыс.
3. Топтық жұмыс.
4. Жеке жұмыс.

Дерек көздері: Мұғалімге арналған нұсқаулық

Сабақ бойынша мұғалім мен оқушының іс-әрекеті

Уақыты Мұғалімнің іс- 
әрекеті

Оқушының  іс- 
әрекеті

 Ресурстар

2 минут Оқушылардың 
сабаққа 
дайындықтарын 
байқау.

Оқушылар үш 
топқа бөлінеді.

Түсті стикерлер 
арқылы

(сыныпты түгелдеу, көңіл 
күйлерін білу), топқа 
бөлу.

3 минут Сергіту  Әуен сазымен сергіту 
сәтін орындайды.

Компьютер

                 Қызығушылықты ояту кезеңі

3 минут «Топтастыру» 
стратегиясы арқылы  
Ақтамберді жырау 
жайында   бұрыннан 
білетін ақпараттарын 
жинақтауды ұсынады.

Ақтамберді жырау  
жөнінде не білеміз?

Постер
Маркер

                      Мағынаны тану кезеңі

22 минут  Жеке, жұптық және 
топтық жұмыс:
1) Мұғалім оқушыларға  
мәтінді жеке оқуды 
ұсынады. Өзара жұпта, 
топта  талқылайды. Топ 
ішінен баяндамашы 
шығып, жобаны 
қорғайды.

 Жеке, жұптық және 
топтық жұмыс:
1) Мәтінді жеке оқиды.
Жұпта және топта 
талқылайды.
Ақтамберді 
жыраудың өміріне, 
шығармаларына 
қатысты тың деректер 
айтады.
2) I топ: Ақтамбердінің 
өмірі мен 
шығармашылығы 
жөнінде деректер. 
 II топ:  «Күлдір, күлдір 
кісінетіп» толғауының 
тақырыптық, идеялық 
ерекшелігі, құрылысы
III топ: «Күлдір, күлдір 
кісінетіп» толғауының    
көркемдік 
ерекшелігі 

Оқулық.
Постер.
Маркер.

                             Ой толғаныс

 «Тұжырымдылық кесте» 
сызбасы
Жүзеге асыру қадамдары:
1 -қадам: мұғалім үлкен 
қағазға кесте-сызба 
дайындайды:

8 минут Салысты-
рылатын
 нысан

Туған 
жылы

Туған
 жері

Толғау-
лары  

Доспамбет 
жырау

Ақтамберді 
жырау

2-қадам:   
оқушылар кестені 
білетін мәліметтері 
негізінде 
толтырады.
 
3-қадам: Берілген 
кестені жұпта, 
топта талқылайды.

Үйге 
тапсырма:
2 минут.   

178-182-бет.
Ақтамберді толғауларынан 
үзінді жаттау. 

Үй тапсырмасын 
жазып алады. 

Оқулық

Бағалау.
3 минут

Жиынтық (суммативті) баға қою. Формативті бағалау.

 
 
 

Б.ЖАҢАБЕРГЕНОВА, 
Т.Жүргенов атындағы орта мектеп.

Ақтөбе облысы,
Әйтеке би ауданы,
Комсомол селосы

АБАЙ. ӘСЕМПАЗ БОЛМА ӘРНЕГЕ
Оқыту әдістері: топтық жұмыс, аквариум тәсілі, сұрақ-жауап, 

мини-тест, миға шабуыл.
Бағалау әдістері: температураны анықтау, бармақ әдісі арқылы 

бағалау,екі жұлдыз, бір тілек, бірін-бірі бағалау, өзін-өзі бағалау.
Педагогикалық білім аспектісі: топтық жұмыс оқушылардың 

сыни ойлауына қалай ықпал етеді?
Сабақтың мақсаты Индикатор 



96 97

Оқушылар сабақ соңында орындай 
алады:

Өлеңнің басты тақырыбы мен 
идеясын  талдай алады.

Өлеңнің мазмұнын  меңгере 
отырып, сыни ойлап үйренеді.

Болашақта өз өмір жолын 
қалыптастыруға дағдыланады.

Оқушылар сабақтың  мақсатына 
жетеді,егер мына тапсырмаларды 
орындай алса

1. Өлеңнің  тақырыбы мен идеясын 
түсінсе.

2. Жоғары деңгейлі сұрақтарға 
жауап беріп,сыни ойлай алса.

3. Өмірмен байланыстыра білсе.

         Сабақ барысы
БТ Мұғалімнің  

іс-әрекеті
Оқушының 
іс-әрекеті

Бағалау Ресурс Уақыты 

         Сабақтың мақсаты тақтаға жазылады.
1 Сабақтың 

мақсатымен 
таныстырады.

Сабақтың 
мақсаты сабақ 
соңында қандай 
нәтижеге жету 
керектігін 
анықтайды.

Температураны анықтау.
- Балалар, бүгін сабақта 
қандай мақсат қойып 
отырмыз?

Интерактивті 
тақта

2 Сабақтың 
мақсатымен 
таныстырады.

Оқушылар 
бір-бірінің 
ерекшелікерін 
айтып шығады.

От шашу.

3 «Жалғасын тап...»
Өлең жолдары 
арқылы топқа 
бөледі.

Топқа бөлінеді. А4 параққа 
жазылған  
өлең жолдары

4 «Әсем», 
«Әсемпаз» 
сөздерінің 
мағынасын 
ашу, салыстыру.

Ауызша айтып 
шығады.

Бармақ  арқылы 
бағаланады.

5 Өлеңнің мәтінімен 
таныстырады.

Оқушылар 
тыңдайды

Аудио диск 
арқылы 

6 Топтарға тапсырма 
І топ 
Өлеңнің 1-3 
шумақтарына 
түсінік береді.
ІІ топ 
4-6 шумағына 
түсінік береді
ІІІ топ
Мәтін бойынша 
сурет салады.

Өлшемдерді
жазады: топтар 
бірін-бірі 
бағалайды.

Ватман, 
А4 парақ 
қағаздар мен 
маркерлер

7 «Білім» сөзіне 
ассоциация 
құрып, білімді 
адамның  сапар 
желісін сызуды 
талап етеді.

Оқушылар 
«аквариум» 
тәсілі арқылы 
қорғайды.

Өлшемдері

Р.ЖАНЗАҚОВА,
  №19 орта мектеп. 

                   Қызылорда облысы, 
Арал ауданы 

     
ІЛИЯС ЖАНСҮГІРОВТІҢ 

«КҮЙШІ» ПОЭМАСЫ

Мақсаты: Ілияс Жансүгіровтің өнер тақырыбындағы 
қаламының шеберлігін таныту.

Міндеттері: білімділік-шығарманың идеясы мен тақырыбын 
ашу; дамытушылық-шығармадағы өнер құдіреті арқылы адамдар 
арасындағы психологиялық тартысты,оқиға шиеленістерін 
зерделеуге үйрету; тәрбиелік-өнер құдіретін сезінуге, халықтық 
өнерді сүюге тәрбиелеу. Оқытудың әдісі:  түсіндірмелі, 
практикалық. Типі: білік пен дағдыны қалыптастыру. Пәнаралық 
байланыс: саз өнері. Қолданылатын технология: ұжымдық оқыту 
технологиясы.

Сабақтың барысы.
І. Ұйымдастыру бөлімі. Оқушылармен амандасу, оқушылардың 

сабаққа даярлығын бақылау,балалардың сабаққа қатысуын тексеру.
ІІ. Жаңа сабаққа бет бұру кезеңі.
- Ілияс ақынның шығармашылығының өзіндік сипаты қандай?
- Оған қандай шығармалары дәлел бола алады?
- Мысалдармен дәлелдеңдер.
- Ақын шығармашылығы туралы кімдердің пікірін білесіңдер? 

(Ақын шығармашылығына шолу жасалады.)
ІІІ. Жаңа сабақ. Ұжымдық оқыту технологиясының талабы 

бүгінгі оқытудың негізгі мақсатымен үндеседі. Оқушыны үнемі 
жұмысқа дағдыландыруға үйретеді. Технологияның ерекшелігі 
оқушылар жұптаса жұмыс жүргізген кезде бір-бірінің білімін 
толықтырып, өз беттерінше жұптаса жұмысқа үйренеді. Алғашқы 
тапсырма үш жұпқа беріледі. Қалған тапсырмалар әр жұпқа жеке 
беріледі.

Поэма бойынша жоспар.

№     Бөлім аты          Жоспар              Мазмұны 

1.  «Күй 
құдіреті»

1. Ақ орда – хан үйі.
2. Күй үні.
3. Ордадағы күйші.

Кене ордасында күйші күймен 
көпшілікті ұйытады.
Ханның өзі де намазға ұйығандай 
тыңдайды.

2. «Қыз 
қалауы»

1. Абылай ұрпағы – Хан Кене
2. Қарашаштың бұйымы
3. Қыз тұтқыны 

Хан тағында көркі жайнап,есіл 
дерті күй болып ұйып 
отырғанда сол кезде ханның 
немере қарындасы Қарашаш 
ханша күйшіні басы бүтін 
беруін сұрайды.Хан күйшіні 
қарындасына сыйға береді.

3. «Көңіл 
толқыны»

1.Қарашаштың сәулетті отауы
2. Ғашықтық оты
3. Көңіл  толқыны

 «Жынданды    ...  Қыздан өзге күй 
келмейді»

4. «Қыз сезімі» 1. Сезімге алынған тежеу.
2. Көңілдегі арпалыс.

  Күйші мен қыздың ішкі ойлары 
тартысады.Тартысты сезімге 
қанша бой алдырса да өздерінің 
шыққан тектерін ұмытпайды.

5.  «Ерулік» 1. Қонақта.
2. Сауықты кеш.

Дулаттың аулы хан Кенені ерулікке 
шақырады.

6.   «Күйші» 1. Сезім тұтқынында.
2. Оқыс жайт.
3. Есінен танған күйші.
4. Қыз ашуы.
5. Күйшінің жалалы болуы.
6. Қыздың ара түсуі.
7. Кінәлінің табылуы.
8. Ашулы бұйрық.

Күй әсеріне жігіт пен қыз қатар 
арбалады, біреу келіп ханшаны 
оятпақ болады.Біреулер күйшіден 
көрмек болады.Күйші де осы істі 
жасаған өзім шығар деп ойланады.
Қыз Әлімқұлдың Сапағы екенін 
айтады.

7. «Оқыс 
жиын».

1.Төбе басына жиылған халық
2.Әлімқұл ауылына 
хабаршыны аттандыру.

Әлімқұл аулына келген хабаршы.

8.  «Хабаршы». 1.Қарашаш сәлемі
2.Әлімқұлдың 
қорқынышы.   

  Әлімқұл бұл істің байыбына бара 
алмай қатты қиналады.

9. «Сапақтың 
жазаға 
тартылуы».

1.Билер шешімі
2.Әлімқұлдың 
қорқынышы. 

Сапаққа құлдың киімін 
кигізіп,күйе жағып,ауылды үш 
айналдырады.

10. «Қызға 
ұмтылған 
сезім жоқ».

Күйші сезімінің өзгеруі. Кешегі сұлу қыз алдында тұрған 
қорқауға айналады.

11. «Азат күйі». 1. Күйдегі өзгеріс.
2. Қыз шешімі.
3. Бостандық.

Күйдегі әуеннің өзгеруі арқылы 
Қарашаш күйші сезімінің 
өзгергенін сезеді.Ат мінгізіп 
бостандық береді.

Күй аттарын теріп жаз.

«Асанқайғы», «Терісқақпай», «Қорамсақ», «Сары өзен», 
Боз інген», «Ақ көбек», «Ақсақ құлан», «Қос келіншек», «Жау 
жорығы», «Қалмақ қыз», «Арша мерген», «Қара көбек», «Бала 
көбек», «Желмая», «Тәттімбет», «Кенже қара», «Тойтан салған», 
«Атылған аққу», «Күйген», «Суға кеткен», «Нар идірген», 
«Ой,бауырым!», «Азат».

Күй туралы аңыздарды әңгімеле.
Күй әуенінің түрлері          Зарлы күй
                                             Ащы күй
                                              Тәтті күй
                                             Мұңды күй
Күй ырғағын берудегі ақынның градацияны қолданған 

тұстарына мысал келтір.
  Ақтарып, лекілдетіп, лепілдетіп, талдырып, тамшылатып, 

сығып, сарқып, т.б.
Ақынның Қарашаш портретін түрліше жасауына баға бер.  
                        Қара қас, қылаң қабақ, керқұба қыз,
                        Қара шаш, алма сағақ, құралай қыз.
                        Сырықтай ордадағы сымдай бойы.
                        Тал шыбық,қыпша белдің өзі нағыз.
                                     ... Қарсылап қарсы алдында тұр мегежін.
                                     Бетінде Қарашаштың қызыл да жоқ.
                                     Шөп желке, шолақ бұрым қотыр-қотыр,
                                     Қыз емес, қарсы алдында албасты отыр.
                                     Жыландай жиырылған кесерткі қыз ...
Күйшінің Қарашаш портретіне деген сезімінің суреттелуі.

Күйші сезімінің оянған сәті   Сезімнің өшкен сәті

Қызыл алтай Жалмауыз

Кер марал Айдаһар

Ақ қоян Қанішер

Боз байтал Жауыз торай

Ақша нар Әзірейіл

Көмекші нұсқау.
Сыныпқа проблемалық сұрақтар
- Күйшінің қызға деген көңілі неге өзгерді?
- Қыздың сезімталдығы қандай әрекетінен байқалды?

- Қыз күйшіге неге бостандық берді?
- Қарашаш әрекетіне баға бер. (ойталқы)
Бекіту жұмысы.

№ «Күй» поэмасы Ұқсастығы «Күйші» поэмасы

1.
2.
3.
4.

Күй қобызда
7 күй
Аңыз күйінде
Інгеннің ботасын
аңсауы

Халық аспаптары
Халықтың байлығы
Өнер құдіретімен
халыққа тарады
Сағыныш 

Күй домбырада
30-ға жуық күй

Еліне, анасына деген 
сағыныш

Қорыту.  Ілияс Жансүгіров   шығармашылығына ғалымдар 
берген баға:

«Жасынан ән-күйді терең сезініп, жанымен түсінетін Ілияс 
әдебиетке ән-күйдің, құдіретті күйшінің туын көтере келді».

                                                                           Қажым Жұмалиев.
«Күйші» өлімді, зұлымдықты жеңген өнер құдіреті туралы 

симфониялық сарын, романдық қуаты бар, кең тынысты, асқақ 
әуенді күрделі шығарма».                                   Рымғали Нұрғали.

                              Қарасам өлең-дария ағысына,
                              Көнермес көңіл толды табысыңа.
                             «Құлагер»,»Күйші», «Дала» көтеріпті
                              Атыңды ақындықтың ғарышына.
                                                                 Кәкімбек Салықов.
Үйге тапсырма:  Ілияс Жансүгіровтің «Күйші» поэмасы оқу.

Нәрлі уыз - Наурыз

 
 Г.ДӘУРЕНОВА,

Т.Әубәкіров атындағы
 ШЖЖО мектебі. 

  Оңтүстік Қазақстан облысы, 
Түлкібас ауданы

 ҰЛЫСТЫҢ ҰЛЫ КҮНІ-НАУРЫЗ
Мақсаты: Наурыз мейрамы туралы түсінік беру арқылы қазақ 

халқының салт-дәстүрін көрсету және оны құрметтей білуге 
тәрбиелеу. Көрнекілігі: нақыл сөздер, суреттер көрмесі. 

Кіріспе.
Мұғалім: -Армысыздар, ұстаздар, ата-аналар, қонақтар! 

Бәріміздің асыға күткен Наурыз тойымыз құтты болсын! Ұлыстың 
ұлы күні-деп аталған Наурызда денсаулықтарыңыз мықты, 
тілектеріңіз қабыл болсын.

1-жүргізуші:  -Армысыздыр! 
2-жүргізуші: -Есен-саумысыздар!
1-жүргізуші: -Көктемдей көңілі бар аналарымыз бен асыл 

әжелеріміз! 
2-жүргізуші: -Ойы көсем, сөзі шешен аталарымыз бен қамқор 

әкелеріміз!
1-жүргізуші: -Құрметті біздің ұстаздарымыз! 
2-жүргізуші: -Қадірлі қонақтар!
Екеуі бірге. Жыл басы Наурыз мерекелеріңіз құтты болсын!
Мұғалім: - Наурыз айы-Шығыс күн есебі бойынша жылдың 

алғашқы айы. Бұл айда жылдың алғашқы айы есебінде күн мен 
түн теңеледі. Сол себептен Наурыз-жыл басы болып саналады. 

1-жүргізуші:-Көңіл-күйлеріңіз сергек болсын!
2-жүргізуші:-Шын достарыңыз – еңбек болсын.
(Екеуі бірге)-Сіздерді «Наурыз-береке бастауы» атты мерекелік 

Қызықты грамматика    

ҚЫЗЫҚ ЕТІСТІКТЕР

  Болымсыз етістік негізінде - ма, -ме, -ба, -бе, -па, -пе  
жұрнақтары арқылы жасалатыны белгілі. Ал кейбір 
болымды етістіктер -ма, -ме, -ба, -бе буындарына аяқталады. 
Мысалы: жалма, қарма, серме, жама, қама, арба, (арбау), 
күрме (күрмеп байлау), шырма (шырмап алу), т.б.                          

кешімізді тамашалауға шақырамыз!
Осы кезде Көктемді (шашын талдап өріп, алуан түрлі 

гүлдермен көмкерген, үстіне жасыл көйлек киіп, көйлегін де сан 
алуан гүлдермен сәндеген, қолына гүл шоқтарын ұстаған қызды) 
гүл болып киінген бишілер тобы ертіп шығады. «Гүлдер»  биі 
жалғасады. «Мектеп вальсі» әуенімен Е.Байтоқовтың «Көктем» 
өлеңі шырқалып тұрады. (Би аяқталған соң екі жүргізуші  Көктем 
қыздың жанына барады. Гүл-қыздар қоршап тұрады.)

1-жүргізуші:-Армысың, мейірім мен шуақтың бастауы-көктем. 
Армысың, адамзат!

2-жүргізуші:-Қош келдің, көрікті Көктем! Біз өзіңді, 
думаныңды, шаттығыңды, жұмақтай жұпар иісіңді, нөсерлі ақ 
жауыныңды сағындық.

1-жүргізуші:-Жылды бастап көзайым болып келдің. Өзіңе 
деген елдің ықыласы, пейілін байқаған боларсың. Ендеше, өзіңнің 
лебізіңді байқат бізге, көрікті Көктем! Көктем.  Мен де бәйшешек 
теріп, асыр салған балалармен еңбекқор диқан қолын сағындым. 
Адамзаттың шат-шадыман жүздерін көруге асықтым. Иә, жылды 
бастап келіп қалдым. Мен адамзатқа әрқашан құт-береке әкелуге 
дайынмын.             

                          Қиын-қыстау заманда, осы күнде,
                         Адамзаттың түспейді ісі кімге?!
                         Жалбарынам Аллаға Жаңа жылда, 
                         Қадір түнгі тілеу бер мүсілімдей.
                         Шын жақсылық тілеймін барша адамға:
                         Адаспағай көк тұман қоршағанда,
                         Төзім, шыдам тілеймін  түңілгенге,
                         Қуат-жігер тілеймін шаршағанға!
                         Қазақия! Көнекөз қуатты ел ең,
                         Қайта оралсын ту болып Ұят деген...
                         Орны толсын мүйізбен мүйіздердің,
                         Орны толсын тұяқтың тұяқпенен.
                         Қымбат нәрсе болмасын өз арыңнан, 
                         Табылуға тиісті Сөз орнынан.

                         Жаңа жылда тілеймін,
                         Бар қазақ та 
                         Тыс қалмағай жаратқан назарынан!
                                                                      (Қадыр Мырза Әли).
1-жүргізуші:-Бәрекелді!
2-жүргізуші:-Осы ниетіңе қалай ғана Самарқанның көк тасы 

жібімесін, идіре көр кеудесі түкті Жер-Ананы!
 1-жүргізуші:-Нөсерлете кел, көріктім! Терсін халқым ризығын 

еңбегімен!
2-жүргізуші:-Төрлет, көріктім!
1-жүргізуші:-Төрге шық, көркем Көктемім! (Музыка сазымен 

Көктем қыз гүл болып билеген биші қыздардың алдында жүріп, 
өзіне арналған орынға жайғасады.)

2-жүргізуші:-Уа, әлеумет, айналайын, халайық!
                       Наурыз тойын жұп жазбай қарсы алайық! 
1-жүргізуші:-Досқа құшақ ашайық, 
                      Ән мен жырға басайық!
Екеуі бірге:-Қазақтың бір салты деп, 
                     Тойға шашу шашайық!
(«Сарыарқа» күйі орындалып тұрады. Әжелер шашу шашады.)
1-жүргізуші:-Шашу! Шашу! 
                      Көп шашайық шашуды,
                      Жауғандай кеп аспаннан нөсер жаңбыр.
                      Уа, жамағат! Теріп ал несібеңді, 
                      Ризығың болсын көл-көсір!
2-жүргізуші:-Қашанда құт-береке орнасын деп, 
                      Тойларда шашу шашу салты елімнің.
                      Уа, халайық! Теріп ал несібеңді,
                      Қабыл болсын, жамағат, ақ тілеуің!
Музыка ойнап тұрады. Сахнада қазақ халқының Наурыз 

мерекесін қарсы алу рәсімдері сахналандырылған қойылым 
түрінде көрсетіледі. Жас балалар мен жігіттер ағаш отырғызу 
рәсімін көрсетеді. Ересектер қолдарына кетпен, күрек алып, 
бастаулардың көзін ашады. Қыз-келіншектер құрт, ірімшік, 
ағарған алып келеді. Ақ кимешек киген әжелер ашылған бұлақ 

көзіне май құйып, жаңа егілген ағаштарға ақ шашады. Қарт 
ақсақалдар ұлағатты сөздер айтып, бата жасайды. 

Осы көріністер көрсетіліп жатқанда жүргізушілер төмендегі 
өлең шумақтарын оқып тұрады.

1-жүргізуші:-Таң да атты, түнді ерте түріп маңнан,
                       Үлкен-кіші тыста жүр тұрып таңнан.
                       Отағасы бұлақтың көзін ашып, 
                       Қоқысты алды арыққа тұрып қалған.
2-жүргізуші:-Үйге бейне шыққандай сыймай бәрі,
                       Әже кетті қораға қи жиғалы.
                       Балалары текемет, сырмақ қағып,
                       Есік майлап, бәйбіше үй сырлады.
1-жүргізуші:-Шарбақтарды бір тыным таппай түзеп,
                       Бұталарды атай жүр аттай күзеп. 
                       Су тасыған келіндер бәсең сөйлеп,
                       Үлкен барын ұмытпай, сақтайды ізет.
1-жүргізуші:-Бойжеткенге болысты күліп інім,
Бос жүрген жоқ адамның бірі бүгін.
Таза көше,  таза аула, жинақы үйге,
Күтіп алмақ Ұлыстың ұлы күнін!
Күй ойналады.(Сахнаға кештің жүргізушілері шығады. 

Көпшілікті дастархан басына шақырады. Наурыз көже таратылады.)
1-жүргізуші:-Ата салтын бабамның 
                      Алып келді Ұлыс күн!
2-жүргізуші:-Бір анадан туғандай,
1-жүргізуші:-Бір ұядан ұшқандай,
2-жүргізуші:-Ашық аспан астында,
1-жүргізуші:-Ақ дастархан басында
2-жүргізуші:-Береке, бірлік болсын деп, 
1-жүргізуші:-Ақ көжеден дәм татып, 
Екеуі бірге:-Күшейтейік бірлікті, 
                     Еңбекпенен тірлікті!
(Мереке ары қарай концерттік бағдарламамен жалғасады.)

Қазақ тілі: озық тәжірибе, ортақ әдіс

З.САУРАНБАЕВА, 
«№1 Жамбыл атындағы 

орта мектеп» МКМ.
Алматы облысы,
Балқаш ауданы,

Бақбақты ауылы

 СӘТБАЕВ ҚАНЫШ  
ИМАНТАЙҰЛЫ 

Жалпы  
мақсат: 

Белгілі  тұлға  Қ.И.Сәтбаев туралы білімдерін жетілдіру, 
оқушылардың ауызекі сөйлеу тілдік дағдысы мен ойлау 
қабілетін дамыту, өзіндік ой-пікір айта білуге үйрету.
Оқушыларды ұлы адамдар өмірімен таныстыра отырып, өз 
бойларында еңбексүйгіштік қабілеттерін арттыруға ықпал 
жасау.

Сілтеме: «Қазақ  тілі» оқулығы, интерактивті тақта, презентация.

Оқушылар 
үшін оқу 
нәтижелері:

Мәтінді түсінеді. Мәтін бойынша сөйлем құрайды. Мәтін 
мазмұны бойынша берілген сөйлемдерді мағынасына қарай 
сыңарымен сәйкестендіреді. Диалог құрастырады. 

Түйінді  
идеялар:

Ғылыми  еңбектер, кен орындары.

Сабақта 
қолданылатын 
материалдар:

Оқулық, презентация, бағалау парағы.

Оқыту әдістері: Топтық  жұмыс, тапсырмалар, диалогтік  оқыту.

Дерек  көздері: Оқулықтағы  тақырыпқа сай  берілген материалдар.

Күтілетін  
нәтиже:

Қоғамдық ортада, әр түрлі әлеуметтік жағдайларда өз 
көзқарасын білдіріп, оны қысқаша дәлелдеп, қазақша тілдік 
қатынасты жан-жақты игереді. 

І.  Ұйымдастыру 1. Сәлемдесу.
2. Оқушыларды  топқа бөлу.
3. Психологиялық ахуал.\топ бір-біріне сәттілік тілейді\
Мұғалімнің тілегі:
Жүректерге құятыны – ғажап тіл,
Өмір сырын  ұқтыратын сабақ бұл.
Еркін  елдің  сенім  артар ертеңі-
Сәлем  бердім, ғажап қыздар, ғажап ұл!

Тапсырмалар

Сабақ  бойынша мұғалім мен оқушының іс-әрекеті

Тапсырма Мұғалімнің  
іс-әрекеті

Оқушының  іс-әрекеті

1. 
Қызығушылықты 
ояту.

«Ой  шақыру» тәсілімен
сұрақтар  береді.
А.Бейнефильм 
көрсетіледі. 
Бейнефильм көргеннен 
кейін сабақтың тақырыбы 
ашылады. 

1. Топта отырған оқушылар 
алдарындағы мәтінді оқиды.
2.Бір-біріне 
түсіндіреді,сұрақтар 
дайындайды.
3. Әр топтан бір оқушы  
сұрақтарын сыныпқа қояды.

2. Мағынаны тану. Жаңа сөздерді 
таныстырады.  

Тыңдалым. Жаңа сөздерді 
қайталайды. 

Әр оқушыға мәтінді 1 рет 
оқуды ұсынады.

Оқылым. Оқушылар мәтінді 
іштерінен оқиды.

Оқушылардың  мәтінді 
түсінгендерін тексеретін 
жұмыстар орындатады.

Оқушылар ойланады, топпен 
бірлесе отырып әр топтан 
оқушылар сұрақтарға жауап 
береді. Түйінді ой айтады. 
Бірін-бірі бағалайды.

Топтарға тапсырмалар 
береді.
1-тапсырма: 
Сөйлемдердің сыңарын 
мағыналарымен 
сәйкестендіру.
2-тапсырма: сөйлемдерді 
дұрыс құрастыру.
3-тапсырма: мәтіннен  
термин сөздерді табу.

Оқушылар интерактивті 
тақтада орындайды.

Берілген сөздерден сөйлемдер 
құрастырады.

Термин  сөздерді тауып жазады.

ІІІ.  Ой-толғаныс. Берілген  мәтінді диалогке  
айналдыру.

Тілдесім. Оқушылар 
тапсырманы  жұппен 
орындайды. Мәтін бойынша 
4 сұрақ  дайындайды. Өзара 
бағалайды.

ІV.  Сабақты  бекіту. Топтық тапсырмалар: 
І топ. «Қаныш Сәтбаев» тақырыбына 
кластер құру. 
ІІ топ. «Қаныш Сәтбаевтың өсу-өрлеу 
жолы» бойынша пирамида жасау. 
ІІІ топ. «Қаныш Сәтбаев – көрнекті 
ғалым» деп, Менделеев таблицасы 
бойынша түсті металдарды тауып, 
атауларын жазу. 

V.  Бағалау Формативті  бағалау.

VІ.  Үйге  
тапсырма:

Мәтін бойынша сұрақтар дайындау. 
7-тапсырма. 

Бүгінгі сабағымызда сіздерден зор талап, биік намыс, терең 
зерделілікті күтемін. Барлығыңызға сәттілік тілеймін!  

Д.БАТАЕВА, 
№149 «Қызылту» орта мектебі. 

Қызылорда облысы, 
Шиелі ауданы 

БУЫН.  БУЫННЫҢ ТҮРЛЕРІ

Сілтеме Білім стандарты, пән бағдарламасы, Г.Қосымова, 
Ж.Дәулетбекова. 5-сынып оқулығы, интернет материалдары.

Жалпы мақсаты:
Негізгі 
мақсаттар:

Оқушылар буын туралы білімдерін нығайтып,  буынның 
түрлерін,  жасалу жолдарын  меңгеруі тиіс. 
Сауатты, көркем жазуға, алған білімдерін өмірде қолдана 
білуге дағдыландыру.
Сыни тұрғыдан ойлануына ықпал ету;
Топ жұмысына белсене араласу.

Күтілетін 
нәтиже:

Тақырыпты меңгеріп, алған білімін өмірде пайдаланады.
Топпен бірлесіп жұмыс жасап, пікір алысу арқылы ой түюге 
дағдыланады; Өз-өзіне әділ баға қоя алады. 

Негізгі идеялар:   Буын, буынның түрлері туралы теориялық түсінікті 
практикамен ұштастырады. 
Заман талабына сай өз білімін өмірде қолдана біледі.

Қолданылатын 
әдіс-тәсілдер:
Құрал-
жабдықтар:

Топқа бөлу. Диалогтік оқу. Ой қозғау. СТО.Топпен жұмыс. 
Формативті бағалау
Мультимедиа, интерактивті тақта, флипчарт, түрлі түсті 
маркерлер,стикер.

Тапсырмалар /
Wiki материал-
дары/

Ғаламтор, Power Point, ресурстар, «Білім беру платформасы»

Сабақ бойынша 
мұғалім 
жазбалары.

Негізгі бөлім.

Уақыты 
3  минут

8  минут

Мұғалім 
іс-әрекеті
І. Ұйымдастыру 
кезеңі:
а) сәлемдесу
б) сабаққа 
дайындығын тексеру
в) Сынып 
оқушыларын  
3 топқа бөлу «Түрлі 
түсті стикерлердің 
түсі бойынша 3 топқа 
бөлініп отырады.
Топ болып жұмыс 
жасауларыңызға 
тілектеспін. Іске сәт!

Оқушы 
іс-әрекеті
Түрлі-түсті 
стикерлер бойынша  
3  топқа  бөлінеді.
1. Көк. 
2. Жасыл.
3. Қызыл.  
Өткен 
материалдарды 
сұрақтарға жауап 
беру арқылы еске 
түсіреді.



108 109

Қорытынды

10  минут

8  минут

7 минут 

3 минут

ІІ. Үй тапсырмасы.
Қайталау – оқу анасы
/сұрақтарға жауап беру/
Нақ сұрақ – дәл жауап.

Өткен материалдар бойынша  
сұрақтар қояды. 

Топпен жұмыс.
1-топ. «Тәжірибе» сөзінен
2-топ. «Қазақстан» сөзінен
3-топ.  «Марламқаш» сөзінен 
түрлі мағыналы сөздер жасау.
Ә) Өзін-өзі және өзара бағалау.
Жұмыс барысын бақылау 
нысандары, өзін -өзі және өзара 
бақылау тәсілдері. 

III. Тұсаукесер 
(жаңа сабаққа кіріспе)  
А)  «Ой қозғау» 
(Оқушыларды жаңа сабаққа 
дайындау)
Сөз бірнеше фонетикалық 
бөлікке жіктеледі. 
Балалар мектепке келді деген 
сөйлемде үш сөз бар. Ба-ла-лар 
мек-теп-ке кел-ді.
Бірнеше шағын дыбыс тобына 
жіктеліп тұр. 
Жаңа сабақ.
Сөздің әрбір фонетикалық 
бөлшегі болған буын бір не 
бірнеше дыбыстан (фонемадан) 
құралады.

Буын дегеніміз – сөз 
құрамындағы бір немесе 
бірнеше дыбыстардың тобынан 
жасалған фонетикалық бөлшек. 
Дауысты дыбыстың өзі бір 
буын бола алады. Дауыссыз 
дыбыстар жеке тұрып өздігінен 
буын құрай алмайды. 

Әр топқа берілген 
сөздерден бірнеше 
мағыналы сөздер 
жасайды. 

Оқушылар жұмыс 
жасап жатқан 
кезде әр топтан 
М.Мақатаевтың 
өлеңдерін 
мәнерлеп оқиды. 

Оқушылардың 
берілген сөздері 
бойынша 
жасалған жаңа 
мағыналы 
сөздерін дыбыс 
тобына жіктеу.

Оқушылармен 
бірлесе отырып, 
аталған ұғымға 
қатысты 
оқушылардың 
білімдері 
жинақталады.

Оқушылар тұйық 
буын мен бітеу 
буынның ережесін 
мысалдар арқылы  
шығарады.

3  минут 

8  минут

Сөздің құрамында қанша 
дауысты дыбыс болса, 
сонша буын болады.
Буынның 3 түрі бар.
1. Ашық буын.
2. Тұйық буын.
3. Бітеу буын.
Интерактивті тақтада 
жасалған кесте бойынша 
ашық буынның ережесін  
мысалдар арқылы айтып 
түсіндіремін.
Оқушылар тұйық буын 
мен бітеу буынның 
ережесін  мысалдар арқылы  
шығарады.
IV. Білімді жинақтау және 
жүйелеу.  
Кітап – досың, ақылшың 
/Оқулықпен жұмыс/ 
1-топ. 296-жаттығу
2-топ. 297-жаттығу
3-топ. 300-жаттығу
Білімді мыңды жығады 
/фонетикалық талдау/
Дыбыстарға математикалық 
тәсілмен мінездеме беру.
1-топ. Саудагер.
2-топ. Оқушылар.
3-топ. Елтаңба.
Сергіту сәті.
«Кім тапқыр» ойыны.
Полиглот. 
/Берілген мақал-
мәтелдердегі көп нүктенің 
орнына тиісті сөзді қойып, 
бірнеше тілде айту/ 
Сөздерді буынға бөліп айту.
V. Сабақты бекіту, қорыту.
Біліміңді байқап көр!
/тест тапсырмаларымен 
жұмыс/
VI. Қорытынды. Рефлексия.
Бүгінгі сабақтан алған 
әсеріңіз жайлы кері 
байланыс.
«Екі жұлдыз, бір тілек» 

Оқулықтағы берілген 
жаттығуларды орындайды.

Оқушылармен бірлесе 
отырып, аталған ұғымға 
қатысты оқушылардың 
білімдері жинақталады. 

Әр топ берілген сөздерге 
фонетикалық талдау 
жасайды. Тақтаға шығып 
дыбыстарға математикалық 
тәсілмен мінездеме береді.

Берілген мақал-
мәтелдердегі көп нүктенің 
орнына тиісті сөзді қойып, 
бірнеше тілде айтады/ 

Сөздерді буынға бөліп 
айтады.

И н т е р а к т и в т і 
тақтада  берілген тест 
тапсырмаларына ауызша 
жауап береді.

Оқушылар 
Бүгінгі сабақтан алған 

әсерлері жайлы ойларын 
стикерлерге түсіріп, тақтаға 
іледі. 

Топтардан өзара бағалау 
сұралады. 

7 минут
3 минут

VII. Бағалау.  Үйге тапсырма.
299-жаттығу. 

Сабақты талдау. 1. Сабақ тартымды өтті. 
2. Оқушылардың қызығушылығы басым болды.

 Сабақты бағалау. 1. Оқушылар топпен бірлесіп жұмыс жасап, пікір 
алысу арқылы ой түюге дағдыланған. 
2. Өз-өзіне әділ баға қоя алады. 

     М.САРКЕНҚЫЗЫ,
Тұрсынбек Кәкішев атындағы

орта мектеп.
Ақмола облысы,
Бұланды ауданы,
Алтынды ауылы

ЖАЛАҢ ЖӘНЕ ЖАЙЫЛМА 
СӨЙЛЕМ

                                       (8-сынып)
Мақсаты: оқушыларға жалаң және жайлыма сөйлемдер 

туралы тереңірек түсінік беру, жалаң сөйлемді жайылма сөйлемге 
айналдыра білуге үйрету, дұрыс талдай білуге дағдыландыру. 
Күтілетін  нәтиже: оқушылар сыни тұрғыдан ойлайды, өз бетінше 
ізденеді, өз-өздерін ретке келтіре отырып бағалайды, тапсырмалар 
орындай алады. Түрі: жаңа сабақ. Пәнаралық байланыс: әдебиет, 
тарих. Көрнекілігі: интербелсенді құрал, слайдтар, семантикалық 
карта, тапсырмалар, ортақ бағалау парағы.

Сабақтың барысы.
І. Ұйымдастыру: оқушылармен амандасу, сынып оқушыларын 

түгелдеу, оқушылардың назарын аудару.
Мұғалімнің кіріспе сөзі: 
-Қазақ тілі – өз тілім, ана тілім,
Абай, Мұхтар сөйлеген дана тілім.
Қастерлейді ұл-қызың мәңгі сені,
Болашағым, бақытым, дара тілім! Міне, балалар, кемеңгер, 

ғұлама шайырларымыздың тілі –туған ана тіліміздің  өресі биік. 
Қазақ деген атқа әрқашан лайық болайық. Ендеше, балалар, бүгінгі 
сабағымызды көтеріңкі көңіл-күймен бастайық. Іске сәт!

Сабақтың жоспары:
І. «Білгенге маржан»;            ІІ. Жаңа сабақ;  
ІІІ. «Кім жылдам?»               ІV. «Ойлан, тап»;     
V. Шығармашылық жұмыс;   VІ.Сабақты бекіту. Тест жұмысы.
Үш топқа бағалау парақтары таратылады:
І.«Білгенге маржан»(ауызша)
1) Сөйлем құрылысына қарай нешеге бөлінеді?
2) Жай сөйлем дегеніміз не?
3) Жай сөйлемнің түрлері қандай?
4) Жақты және жақсыз сөйлем дегеніміз не?
5) Жақсыз сөйлемнің жасалу жолдары қандай?

ІІ. Жаңа сабақ. Тақтаға сөйлемдер жазып, сөйлем мүшелеріне 
талдату арқылы түсіндіремін.

Қар жауды.                                      Қар қалың жауды.
Ұшақ көтерілді.                              Ұшақ биікке көтерілді.
Мұғалім кірді.                                 Мұғалім сыныпқа кірді.
Күн жылынды.                                Күн көктемде жылынады.
- Бірінші қатардағы сөздерде, қандай ерекшелік байқадыңдар?
- Сөйлемдерде тұрлаусыз мүше жоқ.
Тек қана тұрлаулы мүшелерден тұратын бірнеше мысалдарды 

оқушылардың өздеріне келтірту. Қорытындыны оқушылар айтып, 
жалаң сөйлемнің ережесін шығарады.

Оқушылар мынадай ережелер шығарады:
1) Тек қана тұрлаулы мүшелерден тұратын жай сөйлем жалаң 

сөйлем деп аталады.
2) Бастауыш пен баяндауыштан ғана тұратын жай сөйлем 

жалаң сөйлем деп аталады.
Оқушылар шығарған ережені оқулықтағы ережемен 

салыстыруы керек.
 -Берілген сөйлемдерге тұрлаусыз мүшелер қосуға болады.
 Оқушылар сөйлемді талдап, жайылма сөйлемнің ережесін 

айтады.
1) Тұрлаулы мүшелермен қатар тұрлаусыз мүшелер қатысқан 

сөйлемді жайылма сөйлем дейміз.
2) Тұрлаусыз мүшелері бар сөйлемді жайылма сөйлем дейміз.
Мысалдардан көріп отырғандарыңдай, жалаң сөйлемді 

жайылма сөйлемге  айналдыруға болады екен. Жалаң сөйлемдерсіз 
жайылма сөйлем болмайтындығын көрдік.

Шығарылған ережені оқулықтағы ережемен салыстырып, 
оқушылардың ойларының дұрыстығына көздерін жеткіземін.

Жаңа сабақты бекіту кезеңі.
Оқулықпен жұмыс.  114-жаттығуды жазбаша тақтаға орындау.  
ІІІ. «Кім жылдам?»
Берілген жалаң сөйлемді жайылма сөйлемге, жайылма сөйлемді 

жалаң сөйлемге айналдыр.
 1-топ.   Абай отыр. Хамит күндегісінен ерте тұрды.
 2-топ.  Анам  келді.  Жаңбыр қатты жауып тұр.
 3-топ. Сыныптастар жиналды. Айжан қыздармен  қатты 

жүгірді.
ІV. «Ойлан, тап».
Семантикалық кесте.

№ Жай сөйлем түрлері Жақты
сөйлем

Жақсыз
сөйлем

Жалаң
сөйлем

Жайылма
сөйлем

1  Қар жауды        + +

2 Арман сүзіле қарады + +

3 Маған сабақтан қалуға
болмайды  

+ +

4 Үрейден төбе шашы тік тұрды. + +

5 Сабақ аяқталды + +

6 Мезгілсіз шақырған 
қораздың басын жұлмақ керек

+ +

7 Сырдың суы ышқынып 
ағады

+ +

8 Күн суытты + +

9 Оның арманы орындалды + +
Сергіту сәті.
Аутотренинг – өзін-өзі реттеу немесе өзін-өзі сендіру.
Балалар, орындыққа дұрыстап отырып, қолымызды санымызға 

қоямыз, көзді жұмып, бұлшық етті бос ұстаймыз.
- Мен ыңғайлы орналасамын.
- Ешқайда асықпаймын.
- Ақырын және баппен рақаттанып дем аламын.
- Мен тынышталамын.
- Мен тынышпын, маған өте жақсы.
- Денемнің барлық жері тыныш.
- Қолым босаңсиды.
- Бүкіл денем тыныш.
- Денеме өте жағымды және ыңғайлы, ол дем алады.
- Мен жақсы дем алдым.
- Қолдан, аяқтан бүкіл денемнен ауырлық сезімі арылды.
- Басым дем алған және сергек.
- Өзімді жақсы сезінемін.
- Ақырын көзімді ашамын.
 V. Шығармашылық жұмыс.
Жалаң және жайылма сөйлемдерді қатыстырып «Қыс келбеті» 

тақырыбына шағын шығарма жаз. Тәуелсіздік күніне арналған 
өлеңдерін оқиды.

VІ. Сабақты бекіту. Тест жұмысы.
1. Жай сөйлемнің ережесін табыңыз:
а) Бір ғана ойды білдіреді, бір интонациямен айтылады;
ә) Екі немесе одан көп жай сөйлемнен тұрады;
б) Күрделі ойды білдіреді; 

в) Дыбыстардың жазудағы таңбасы; 
г) Адамның әр түрлі көңіл күйін білдіру.
2. Жай сөйлемнің түрлерін атаңыз:
а) Жақты сөйлем; ә) Салалас сөйлем; б) Құрмалас сөйлем;
в) Жай сөйлем; г) Лепті сөйлем.
3. Жақсыз сөйлемді табыңыз:
а) Марат жүгіріп кетті; ә) Аяғын  аспаннан келтіру;
б) Оларға келуге болмайды; в) Жаз; г) Ақ жейделі бала.
4. Жай сөйлемді көрсетіңіз:
а) Сырын жасырмау; ә) Мен тауда ойнадым; б) Ауылдың малы; 
в) Тон пішер; г) Жаздың жайлы күні еді,мен көрші ауылға 

барғанмын.
5. Жайылма сөйлемді табыңыз:
а) Мен кітапханадан қызық кітап алдым; 
ә) Асқар – инженер;        б) Күз;
 в) Бала болашақ;             г) Еңбекті бағалау.
6. Тек тұрлаулы мүшелерден тұрған сөйлемді көрсетіңіз:
а) Жаздыгүні; ә) Білім – адамның қанаты; б) Атам келді;
в) Күн қатты ысып  кетті; г) Көгілдір түс
7. Бірыңғай мүшелі сөйлемді табыңыз: 
а) Қызық кітап;                    ә) Япыр – ай, Абайжан – ай. 
б) Марат, дүкенге баршы;   в) Ол – шындық; 
г) Табиғатты қорғау, сақтау – біздің парызымыз.
8.Үтір не үшін қойылған?  Дұрысын белгілеңіз.
Құс қалықтайды, ұшады, сайрайды.
а) Бірыңғай баяндауыш; ә) Құрмалас сөйлем; б) Қаратпа; 
в) Қыстырма;                    г) Оқшау сөз.
9. Жалаң сөйлем дегеніміз не?
а) Бастауыш пен баяндауыштан ғана құралған сөйлем.
ә) Тұрлаулы мүшелерімен қатар,тұрлаусыз мүшелері де бар 

сөйлем;
б) Мазмұны толық берілген сөйлем; в) Бастауышы жоқ сөйлем;
 г) Бастауышы әрдайым жасырын тұратын сөйлем.
 10. Айқындауыш мүше қатысып тұрған сөйлемді тап:
 а) Біз, жастар, еңбекте, оқуда алда болуымыз керек.
 ә) Содан бері  бір қыс,екі жаз өтті.    
 б) Айқыз ірілеу бір тасқа келіп,отыра кетті.
 в) Мүйізінен ұстады да,сол қалпы қатты да қалды.
 г) Ұжым тамаша табыстарға жетіп келді.
 Жауабы: 1-а; 2-а; 3-б; 4-ә; 5-а; 6-б; 7-г; 8-а; 9-а; 10 –а.
 Рефлексия.Үйге тапсырма беру. Оқушылардың білімін бағалау.

                                                                                Ж.АБДРАУХОВА,
                                                                     №34 орта  мектеп.

                                                                         Ақтөбе  қаласы

САЛАЛАС   ҚҰРМАЛАС  СӨЙЛЕМ 
 

Мақсаты: білімділік-салалас құрмалас сөйлем туралы 
түсінік,  оның жасалу жолдарын мысалдар  арқылы   меңгерту; 
тәрбиелік- адамгершілікке, достыққа, ақыл-ойға, тілді қадірлей 
білуге,  ұлтжандылыкка тәрбиелеу; дамытушылық-оқушылардың 
өз бетінше ізденісін,   шығармашылық  қабілеттерін  дамыту,  
іскерлік      дағдыларын  қалыптастыру,  жүйелі сөйлеуін, сауатын 
одан әрі жетілдіру. Түрі:  аралас сабақ. Әдісі: СТО стратегиялары,   
Блум  таксономиясы, «Миға  шабуыл», топтық  тапсырмалар. 
Көрнекілігі: 1.Кесте-сызбалар. 2. Кеспе қағаздар.3. Интерактивті 
тақта.

 Сабақ  барысы: І. Ұйымдастыру. Сынып үш топқа бөлінеді.  
Топ басшыларын сайлау. Бағалау парағын беру. ІІ. Кіріспе сөз. 
Сабақ тақырыбын,  мақсатын хабарлау. Өткен сабақта  жай 
сөйлем  тарауын  аяқтап, құрмалас сөйлем  синтаксисін  бастаған 
болатынбыз. ІІІ. Үй тапсырмасын сұрау. Әр топтан оқушылар 
шығып, тапсырмалар орындайды.

Білім.
І топ.  Құрмалас сөйлем,  түрлері. Кесте-сызба бойынша.
ІІ топ. (Сөйлем талдау)  Венн диаграммасы. 
ІІІ топ. 94-жаттығу. Тапсырмасы: 
а) Жай сөйлемдерді құрмалас сөйлемге айналдырып жазу.
ә) тірек сөздерді табу.
Салыстыр.

Жай сөйлем ұқсастығы Құрмалас сөйлем

1. Бір жалаң ойды 
білдіреді.

Екеуі де сөйлем
Екеуі де  ойды
жарыққа шығарып,  
оны басқаға       
білдіреді. 
Синтаксис саласы

1.Күрделі ойды     
білдіреді.

2. Жеке сөздерден  
құралады

2. Екі немесе одан да 
көп жай сөйлемдерден 
турады.

3. Интонация жағынан 
 тиянақты.                                                                   

3. Интонация  жағынан 
тиянақсыз.

                                                                                                                                                                                                                                                       
Зертте.
ІV. Ізденіс жұмысы.  Құрмалас  сөйлемнің зерттелуі туралы. 

Жекелеген оқушылар.
Түсіну.
V. Өткен тақырыпты қорыту. 1. Құрмалас сөйлемнің түрлері 

қандай? Бір-бірінен қандай белгілеріне қарап айырамыз?
- Салалас құрмаластың баяндауыштары өзара тең дәрежеде  

байланысады, тиянақты.
- Сабақтас құрмаластың баяндауыштары тиянақсыз, жай 

сөйлемдерінің бірі екіншісіне бағына байланысады.
- Құрамы  үш жай сөйлемнен болады, салаласып та, сабақтасып 

та байланысады.
VІ. Жаңа сабақ кезеңі. Мысал: (интерактивті тақтада)
1. Еңбекшіл адам есті келеді, сымбаты мен көркіне, өнері мен 

өжеттігіне  ақылы сай  болады. Интерактивті тақтадан кесте – 
сызбалар арқылы  тақырыпты түсіндіру.

Құрамындағы жай сөйлемдерінің  баяндауыштары тиянақты 
болып, өзара тең дәрежеде  байланысқан құрмалас сөйлемнің түрін  
с а л а л а с   құрмалас деп атайды.

Салалас құрмалас сөйлемнің жасалу жолдары.
              Жасалу жолдары Мысалдар

1. Іргелес тұрып,  ұласпалы 
(тиянақсыз) интонация арқылы.

а) Сүңгі жарасы бітер,
Тіл жарасы бітпес. (мақал)
ә) Сол 1926 жылы қазақ мәдениетінің 
тарихында зор бір оқиға болды: тұңғыш 
рет қазақтың ұлт театры ашылды. 
(Ы.Дүйсенбаев)

2. Жалғаулық 
шылаулар 
арқылы

1) да, де, та, те, әрі, 
және ыңғайлас мәнді 
жалғаулық шылаулар 
арқылы.

Дарын домбыраны қағып – қағып 
жіберді де, Әлмеш «Бозторғайды» 
бастап кетті.(С.Ғаббасов)

2) бірақ, алайда, дегенмен, 
сонда да, әйтсе де қарсылық 
мәнді жалғаулық шылаулар 
арқылы.

Абайдың қиналғанын Ділдә сезді, 
бірақ түк өкінген жоқ. (М.Әуезов)

3) өйткені, себебі, 
сондықтан, неге десеңіз, 
сол себепті себеп – салдар 
мәнді жалғаулық шылаулар 
арқылы.

Шоқан ғылымға  әбден берілді, 
сондықтан  әскери қызметтен бос 
уақыттың бәрін  Жоңғария туралы 
мәліметтер жинауға жұмсады.

4) не, немесе, я, яки, не 
болмаса, әлде талғау мәнді 
жалғаулық шылаулар 
арқылы.

Не ақын айта алар, не болмаса 
күйші ғана жеткізе алар мөлдір, 
таза тұнық сыр. (Ғ.Мүсірепов) 

5) кейде, бірде, біресе 
кезектес мәнді жалғаулық 
шылаулар арқылы.

Біресе жаңбыр себелейді, біресе 
қар ұшқындайды. (Ғ.Мүсірепов) 

Талдау.
VІІ. Кеспе қағаздағы  сөйлемдерді талдау. 3 топқа беріледі.
№1 Баласынан хат келіп еді, ата-анасы қатты қуанды.
№2 Малды не жерден сұрау керек, не аққан  терден сұрау керек.
№3 Бауыржан барлық жағдайға қорытынды жасап келді де,  

шегінуді мақұл  көрді.
Қолдан. 
1-топ тапсырмасы. «Кім жылдам?» ойыны. Сөйлемнің жалғасын 

тап. Топпен талқылап, топ басшы оқиды. (Кеспе қағаздар)
Жаңбыр иісі аңқыды, ... (ізінше жауа жөнелді.)
Шоқан қазақ  даласы, көшпелі  тұрмыс  туралы  әңгімелерді  

білуге ықылас қойды, ... (себебі  олардың  келешекте  пайдасы 
боларын түсінетін.)

Өмірдің  өз заңы бар: ... (қуаныш пен  қайғы  үнемі  алмасып  
жатады.)

2-топ  тапсырмасы. Оқулық  бойынша  96 – жаттығу. Берілген 
мақал-мәтелдердің  сыңарын  тауып,  салалас құрмаласқа  
айналдыру.  (ауызша)

3-топ тапсырмасы. Өз мысалың қандай?
Жинақтау. 
Не білдік?   Не үйрендік?  Не білгіміз келеді? 
Үйге тапсырма.  96-жаттығуды  аяқтап жазу, ереже,  көркем  

шығармадан  мысал жазу.
Бағалау. Өзін-өзі  бағалау парағы  бойынша.

М.ТҰРҒЫНБАЙҚЫЗЫ,
Ш.Уәлиханов атындағы орта мектеп.

Алматы облысы, 
Райымбек ауданы, 

Талас ауылы 

ТҰЙЫҚ  ЕТІСТІКТІҢ  ЕМЛЕСІ 
Мақсаты: білімділік-тұйық етістіктің емлесімен таныстыра 

отырып, сауатты жазуға үйрету; тәрбиелік-білімді табандылықпен 
игеруге, адамгершілікке,имандылыққа тәрбиелеу; дамытушылық-
тұйық етістік туралы тусінігін дамыту. Түрі: дәстүрлі сабақ. Әдісі: 
сұрақ-жауап, Венн диаграммасы, топтастыру, фонологиялық 
талдау, математикалық талдау.

Көрнекілігі: интерактивті тақта, үлестірме, сызба.
Сабақтың барысы:                                                                                                       
І. Ұйымдастыру кезеңі:                 
а) сәлемдесу;
ә) сынып тазалығына көңіл бөлу;
б) оқушыларды түгелдеу;
в) оқушылар назарын сабаққа аудару.
ІІ. Үй тапсырмасын тексеру кезеңі. Тұйық етістік кездесетін 

мақал –мәтелдер жазып келгендерін тексеру.
ІІІ. Білімдерін тексеру кезеңі. 
- Тұйық етістіктің өзіне тән ерекшелігі неде?
- Ол септеледі ,көптеледі, тәуелденеді.
- у жұрнағы арқылы жасалынады.
- Олай болса, берілген сөзді септеп , тәуелдеп көрейік (үлестірме 

беру арқылы).
-Тақтада адамгершілік сөзіне фонологиялық талдау, имандылық 

сөзіне математикалық талдау жасау.
Сонымен, балалар, тұйық етістіктің өзіне тән ерекшеліктерін  

топтастырайық.
-у жұрнағы арқылы жасалынады                                                                         
                                                                                     септеледі 
                                               

      тәуелденеді                                                                 көптеледі       
Тұйық етістік

 ІV. Жаңа сабаққа әзірлік кезеңі.
- Балалар, бүгін тұйық етістіктің емлесімен танысамыз.
- Дәптерлеріңе тақырыпты жазыңдар.
V. Жаңа сабақ.
1. бар                                               ойна                                                                              
    кел          -у жұрнағы (дауысты)  сөйле                 -у жұрнағы (дауыссыз)                                  
    қайт                                             барма
2. оқы+у=оқу                                                         кемі+у=кему 
   тасы+у=тасу                                                       ері+у=еру
3. Қатаң п, қ, к дыбыстары                                    
   ақ+у=ағу                                                             тап+у=табу 
   сөк+у=cөгу                                                         шап+у=шабу                                   
 VІ. Жаңа сабақты түсінгенін тексеру кезеңі. 
 «Кім жылдам?» ойыны.
Шарты: көп нүктенің орнына тиісті тұйық етістікті қою.
   І. Дау мұраты-........                                            кету
      Сауда мұраты-........                                        жету  
      Қыз мұраты-........                                            ұту
      Жол мұраты-.......                                            біту
  ІІ. Ерте жатып кеш  ....., 
       Еріншектің белгісі.
 ІІІ. Жақсының қасиеті-(жарастыру)
      Жаманның қасиеті-(таластыру)
 ІV. Уәдені (бұзу)-ұяны (бұзу) мен тең.
 V. Қызға қырық үйден тию. 
Оқулықпен жұмыс. (213-жаттығу)
VІІ. Сабақты бекіту кезеңі. 
- Венн диаграммасы   бойынша сабақты қорытамыз.
        Көсемше                                               Тұйық етістік

                                                     

VІІІ. Үйге тапсырма беру кезеңі. 
 

Т.КАРЕСОВА,
Круглоозерный орта жалпы 

білім беретін мектебі.
Батыс Қазақстан облысы

ТҰРАҚТЫ ТІРКЕСТЕР
Мақсаты: тұрақты тіркестердің  мағынасын  меңгерту.  
Күтілетін нәтиже:
*Оқушылар тұрақты тіркестердің мағынасы туралы біледі.
*Жаттығу-шығармашылық жұмыстар арқылы білімдерін 

бекітеді. Түрі:  аралас  сабақ. Типі:  жаңа білімді меңгеру. Әдісі: 
сыни тұрғысынан ойлау.

Көрнекілігі: интерактивті тақта, суреттер, тапсырмалар, сұрақтар   
Сабақтың барысы:
І. Ұйымдастыру кезеңі:
а) Оқушылардың зейінін сабаққа аудару
б) Психологиялық жағымды ахуал қалыптастыру мақсатындағы 

сергіту жаттығуы “Шаттық шеңбері”. (Шеңберге тұрған оқушылар 
өздері қалаған  тәттілерді таңдап алады да, сол бойынша  3 топқа 
бөлініп орындыққа отырады)

Сабақтың  кезеңі:
І. “Қызығушылығын ояту” кезеңі. Өлеңмен өмір өрілген
ІІ. Мағынаны тану кезеңі. 1. Ереже ең маңызды 1) білу; 2) түсіну; 

3) дәлелдеу; 4) қолдану; 5) ойлану.
2. Оқулықпен жұмыс.
ІІІ. Ой-толғаныс сатысы. “Анам-менің бақытым” (эссе)
ІІ. Үй жұмысын сұрау.
Өлеңмен өмір өрілген
Ақ киімді, денелі, ақ сақалды,
Соқыр, мылқау, танымас тірі жанды.
Үсті басы ақ қырау,  түсі суық,
Басқан жері сықырлап келіп қалды.                                            (Абай)
- Абай атамыздың бұл өлеңінің өткен сабағымызбен қандай 

байланысы бар? (Дисфемизм сөздерге байланысты сұрақтар 
қойылады).

ІІІ. Жаңа білімді меңгерту.
    

-ып, іп, -п                   
 жіктеледі

          -ғалы, -гелі, -қалы, 
        -келі  жіктелмейді 

            -у жұрнағы арқылы
етістіктің                 жасалынады, септеледі,

түрі                    тәуелденеді,
                      көптеледі

Тұрақты тіркестерге тән белгілер:
1. Сөздер тұтасып бір ғана мағынаны білдіреді.
2. Олардың орнын басқа сөзбен алмастыруға болмайды.
3. Тұрақты тіркестер бір ғана сұраққа жауап береді және 

сөйлемде бір ғана сөйлем мүшесі болады.
ІV. Түсін. Оқулықпен жұмыс.
111-жаттығу. Тұрақты тіркестердің мағыналарын балама 

сөздермен ашыңдар. (3 топ конверт суыру арқылы тақтаға жазбаша 
орындайды)

Дәлелде.
112-жаттығу.Әдеби кейіпкерге тұрақты тіркестермен және 

балама болатын жекелеген сөздермен мінездеме бер.
Перінің қызы Бекторы – І топ.
«Аяз би» ертегісіндегі Жаман адам – ІІ топ.
Ханды таңқалдырған Тазша –ІІІ топ.
113-жаттығу. Мәтіннен тұрақты тіркестерді теріп жазу. Топтық 

жұмыс (Қай топ жылдам?)
І топ ІІ топ ІІІ топ

V. Ойлан. Қызықты сұрақтар: 
1. Адамның төбесі көкке жете ме?
2. Жерден кірерге тесік табуға бола ма?
3. Екі аяқ бір етікке сия ма?
4. Қар жана ма?
5. Қой аузынан шөп алуға бола ма?
6. Кірді қайдан іздемеуге болады?
7. Қолдың ұшын беруге бола ма?
8. Ауызға құм құйыла ма?
VІ. Қолдан. “Анам-менің бақытым” тақырыбында эссе жаз. (Ана 

туралы әуен орындалады)
- Төмендегі тұрақты тіркестерді мәтін ішіне кірістір.
- “Түн ұйқысын төрт бөлу”, “Ана сүтін ақтау”, “Төбесі көкке 

жеткендей”, “Көз ілмеу”, “Жан ұшыру”.
VІІ. Үйге тапсырма беру. 114-жаттығу.
1. Мәтінге ат қою.
2. Мәтіннен тұрақты тіркестерді табу.
3. Қорқыт аталарың туралы дерек тауып келу.
VІІІ. Бағалау. Жинаған ұпайлары бойынша бағаланады.

Г.БАЙБОЛАТОВА,
Аққозы жалпы орта білім 

беретін мектеп-балабақшасы.
Батыс Қазақстан облысы,

Қаратөбе ауданы

ЗАТ ЕСІМ

Мақсаты: Сөздердің сөз таптарына қарай топталуына талдау жасай 
алуға, зат есімдерді  ажырата алуға үйрету.

Күтілетін нәтиже: а) Сөз таптарын, зат есімнің түрлерін, сұрақтарын біледі.
ә) Зат есімнің түрлену жолдарын қолданып,сөз құрамына 
талдайды.
б) Зат есім туралы білімдерін жинақтап, мәтінмен 
жұмыстануда дәлелдейді.

Қолданылатын 
материалдар:

Қазақ тілі оқулығы,сызбалар, суреттер, кеспе қағаздар, 
флипчарт,маркер, АКТ, интерактивті тақта.

Оқыту әдістері: сұрақ-жауап, түсіндіру, ой қозғау, талдау, қорғау.

Пәнаралық 
байланыс:

әдебиет, музыка.

                                      Сабақ барысы:

Сабақтың 
барысы

Уақыты  Мұғалім  оқушы әрекеті

Кіріспе 5 мин.

10 мин.

1. Ұйымдастыру
Оқушылармен амандасу, 
түгелдеу, тренинг жүргізу.
Тренинг: «Жүрек жылуы» 
Мақсаты: сыныпта жылы, 
мейірімді атмосфераны орнату
2. Оқушыларға суретті дұрыс 
құрастыру тапсырмасы 
беріледі.(«Мозайка» әдісі 
бойынша қолдарындағы  
сурет  қиындыларын дұрыс 
орналастыру барысында өз 
топтарын табады)
«Домино» әдісімен үй 
тапсырмасын тексеру. 
Оқушыларға тапсырмалар 
жазылған стикер үлестіріледі.

Оқушылардың тиімді 
жұмыс жасауына 
жағдай жасау 
Оқушылар ортаға 
дөңгеленіп тұрып, сағат 
тілінің бағытымен бір 
–біріне бүгінгі күнге 
сәттілік тілеп, жүрек 
жарды жылы сөздерін 
айтады.
Смайликтер арқылы 
бағалау
Оқушылар өз 
топтарына отырады 
Стикердегі сұрақтың 
жауабын тауып оқиды. 
Бірін-бірі бағалайды.

Тұсаукесер 5 мин. «Миға шабуыл» әдісімен 
«Анаграмманы» шешу 
жаңа сабаққа көпір 
жасау
(Сұрақтар қойылады)
Сабақтың мақсаты және 
табыс критерийлерімен 
оқушыларды таныстыру

Оқушылар қойылған 
сұраққа жауап бере отырып, 
жасырынған сөзді табады.

Негізгі 
бөлім:

20 мин. Тұжырымдамалық карта 
беріледі.
Топ болып бір шешімге 
келіп  дәлелдейді.
Топтар бірін-бірі 
бағалайды.
Оқулықпен жұмыс. 
(ауызша)
«Сегізбұрыш» әдісі
І топ -  104 -жаттығу
ІІ топ - 105-жаттығу
Аудио таспа тыңдату.
«Желсіз түнде жарық 
ай» әні тыңдалады.
Оқушыларға жуан 
–жіңішке сұрақтар 
қойылады.
/интерактивті 
тақтаның көмегімен 
А.Құнанбайұлының 
өмірі туралы 
бейнефильм ұсынамын/
-Абайдың ұлағатты 
сөздерінен үзінді 
келтіріп, зат есімді 
тауып,мағынасына 
талдайды.
-«Құрбы» сөзіне 
математикалық тәсілмен 
дыбыстарға мінездеме 
беру
-«Ғылым» сөзіне 
фонологиялық талдау 
жасау
Шығармашылық жұмыс
«РАФТ»

Әр топ өзіне берілген 
тапсырманы  топта талқылап 
«Ақыл ой картасына»  
салады.

Берілген уақыттан соң 
постерлерін қорғайды.

«Бас бармақ» бағалау әдісі

Оқушылар сұрақтарға жауап 
береді.

Оқушылар зат есімді тауып, 
талдайды.

 

«Біздің ауыл» деген 
тақырыпта шағын әңгіме, 
өлең шығару.
«Екі жұлдыз, бір тілек»

 
Қорытынды 5 мин. «Семантикалық карта».

«Қапшықтағы фасоль» әдісімен 
бекіту сұрақтары қойылды.
Сабақты қорытындылап,үйге 
тапсырма беру.
1. Зат есім тақырыбын оқу
2. «Зат есім»  тақырыбына 
сөзжұбақ, ребус құрастырып 
келу. «Қосу–алу–қызық»  әдісі.

Оқушылар бұл әдісті 
қолдану арқылы сабақта 
өткен материалды қайталап, 
бекітеді. 
Оқушылар үй тапсырмасын 
жазып алады. 
Сабақта алған білім 
деңгейлерін рефлексия 
парағына түсіреді.

С.ҚАЙЫРҒАЛИЕВА,
Тамды орта мектебі.

Ақтөбе облысы, 
Алға ауданы

СЫЙЛЫҚ БЕРІЛЕТІН 
ҚУАНЫШТАР

Мақсаты: •Лепті сөйлем мен оның жасалу жолдарын 
мысалдар келтіріп түсіндіру.
•Тұйық етістік мен оның септелуін,тәуелденуін 
тапсырмалар орындау барысында пысықтап,еске 
түсіру.
•Шығармашылық тапсырмалар арқылы 
оқушылардың сыни ойлау дағдысын жетілдіру.
•Топпен жұмыс жасау барысында топтық ереже 
шығарту ,топпен бірлесе жұмыс жасау,пікірлерімен 
санасуды дағдыландыру.

Оқытудың нәтижесі: Оқушылар сабақтан соң:
•Лепті сөйлем мен оның жасалу жолдарын 
меңгереді.
•Тұйық етістіктің жасалуын тапсырмалар арқылы 
еске түсіреді,біледі.
•Сыни ойлау дағдысы жетіледі.
•Топпен жұмыс жасай алады, топтық ереже 
шығарады.
•Өз ойын еркін жеткізеді,дәлелдейді.

Түйінді идеялар: Лепті сөйлем дегеніміз сөйлеушінің көңіл-
күйін білдіру мақсатында айтылатын сөйлем.
Сөйлем соңында леп белгісі қойылады.Мысалы: 
Мерекеңмен құттықтаймын!
Лепті сөйлемнің жасалу жолдары:
1.одағай сөздер арқылы: қап,әттеген-ай,т.б.
2.күшейткіш мәнді сөздер арқылы: недеген, не 
еткен,қандай,шіркін,т.б.
3.демеулік шылаулар арқылы: -ау,-ақ,-ай, т.б.
4.интонация арқылы: Сені ме ,бәлем!

Дереккөздер: Интерактив тақта,плакаттар,стикерлер,маркерлер, 
суреттер.

Сабақтың әдісі: Блум  таксономиясы бойынша сабақ жоспары 
әзірленді.

                       Сабақтың барысы

Сабақ кезеңдері Уақыт Мұғалім іс-әрекеті Оқушы іс-әрекеті

Психологиялық 
ахуал.
Ұйымдастыру 
кезеңі.

3 мин. Сыныпта жақсы 
психологиялық ахуал 
туғызу үшін  

Оқушылар бір-біріне   
қарама-қарсы  тұрып, 
сәттілік тілейді.

Оқушыларды екі қатарға  
тұрғызып, «Ыстық алақан» 
тренингін өткізу. 

Жақсы тілектер 
айтып, көңіл-күйлерін 
көтереді.

Рефлексия. 3 мин.  Үй тапсырмасын «Куббизм» 
стратегиясы арқылы сұрау. 
1. Біріккен сөз деген не? 
Мысал келтір.
2. Кіріккен сөз деген не? Мысал 
келтір.
3. Тұйық етістік қалай 
жасалады? Мысал келтір. 

Жауап беріп, өз 
пікірлерін айтады.

Топқа бөлу 2 мин. Кәмпиттің 3 түрін балаларға 
шашу әдісі арқылы топқа 
бөлемін.

Кәмпиттің түріне 
қарай оқушылар топ 
болып бірігеді.

Топтық 
ереже.

2 мин. Тақтаға плакат  ілемін. Оқушылар сол 
палакатқа топта 
сақтау қажет 
ережелерді тақтаға 
шығып жазады.

  Білу. 3 мин. Интерактив тақтада лепті 
сөйлемдер беріледі. 
1. Бүгін ауа райы қандай 
тамаша!
2. Қап, кеше оған баруым керек 
еді!
3. Шіркін-ай, бізде сол жерге 
барсақ қой.
4. Әй, бала, бері кел!
5. Қазір, әкең келсін бәрін 
айтам!

Оқушылар сол 
сөйлемдерді кезекпен 
оқып,қандай 
эмоциямен 
оқылатынын 
түсіндіреді. Лепті 
сөйлем тақырыбын 
оқушылар өздері 
ашады. 

Түсіну. 3 мин. Интерактив тақтада  лепті 
сөйлемнің жасалуын,
тыныс белгісін тірек 
сызба арқылы білімдерін 
толықтырамын.

Оқушылар зейін 
қойып тыңдайды, 
жазып алады.

Қолдану 10мин 1-тапсырма. а) Сөйлемдердегі 
етістіктерді теріп жазып, 
олардан  тұйық етістік жасау. 
б) Сұраққа жауап беру:
Қалай ойлайсыңдар, жоғарыда 
аталған жақсы сәттерде 
қонақтар қандай сыйлықтар 
әкеледі?

а) Әр топ жеке-жеке 
орындайды, оқиды.
б) Топ болып 
п л а к а т т а р ғ а 
презентация жасайды, 
қорғайды.

С е р г і т у 
сәті

2 мин. Интернеттен «Кірпі биі» 
туралы видеоролик арқылы 
оқушыларды билетіп көңіл-
күйлерін көтеру.

Оқушылар экранға 
қарап билейді.

Талдау 8 
мин.

Деңгейлік 
тапсырмаларды 
орындайды.

1-топ: IIIдеңгей тапсырмалары
2-топ: II деңгей тапсырмалары
3-топ: I деңгей тапсырмалары

Жинақтау

(АКТ)

4 
мин.

Топтастыру 
стратегиясын 
қолданамын.

Оқушылар интерактив тақтада лепті 
сөйлемнің жасалуына қарай топтастыру 
стратегиясын толтырады. 

Одағай

Күшейткіш
мәнді
сөздер

Лепті 
сөйлем

Демеулік 
шылау

Интонация

Қырық қазына

Табақ тарту
Тәттібек деген кісі меймандос адам екен. Бір күні оның үйіне бір топ қонақ 

келеді. Үй иесі оларды жылы шыраймен қабылдап, төріне шығарады. Дастарқан 
жайылады. Шайдан кейін қазанға ет салынады. Тамақ пісіп, табақ тартылар шақта 
үй иесі меймандарын көзбен шолып шығады да, сәл ойланып қалады. Ошақ 
басында жүрген жұбайына келіп:

-Екеу ара бір табақ тартсақ, онда бір табақ ет жетпей қалады, үшеу ара бір табақ 
қойсақ, онда бір табақ ет артылып қалады, енді не істесек екен?-дейді. Бұл үйдің 
меймандары қанша? Үйде бар табақ саны қанша?

Жауабы: Егер әр екі адамға бір табақтан қойса, онда үшеу ара бір табақ 
қойғандағыға қарағанда екі табақ артық керек болар еді. Екі адамға бір табақтан 
тартылса, бұл екі табақ төрт адамға тартылады. Егер үш адамға бір табақтан 
тартылса, осы төртеуі әр табаққа бір адамнан бөлінген болар еді. Ендеше үштен 
отырғанда төрт табақ қажет болады. Онда екіден отырғанда алты табақ 
керек. Яғни, адам саны - он екі, табақ саны - бесеу.



126 127

Н.БЕРГАЛИЕВА,
Қ.Байсықов атындағы орта жалпы 

білім беретін мектебі.
Батыс Қазақстан облысы,

Ақжайық ауданы

ТҰЙЫҚ ЕТІСТІКТІҢ ТҮРЛЕНУІ
                                        (7-сынып)

Мақсаты: білімділік-оқушыларға тұйық етістіктің түрленуін 
таныстырып, өзіне тән ерекшелігін ұғындыру; дамытушылық- 
бұрыннан бар білімдерін тереңдетіп, тұйық етістіктің түрленуін 
толық меңгерту арқылы оқушылардың сөйлеу тілін дамыту, 
жазу сауаттылықтарын қалыптастыру,сөздік қорларын молайту; 
тәрбиелік- келтірілген мысалдар арқылы, оқулықтағы мәтіндер мен 
өлең жолдары арқылы оқушыларды Отанды сүюге, адамгершілік 
асыл қасиеттерге, бір-бірінің пікірін тыңдай білуге тәрбиелеу.Түрі: 
жаңа сабақты меңгерту. Әдісі: түсіндіру, сұрақ-жауап, топтастыру 
стратегиясы, ой қозғау стратегиясы, іздендіру, СТО. Көрнекілігі: 
интерактивті тақта, үлестірмелі кеспе қағаздар, семантикалық 
карта, оқулық, тақта, бор. Пәнаралық байланыс: әдебиет.

Сабақтың барысы:
І. Ұйымдастыру кезеңі: оқушылармен амандасу;  сыныпты 

түгелдеу, оқу құралдарын тексеру;  зейіндерін сабаққа аудару.
II.Үй тапсырмасын сұрау. «Қызығушылықты ояту».
Ой қозғау стратегиясы.
Көркемдеген етістіктің кемесін,
Есімше бар, көсемше бар білесің.
Жалғыз ғана жұрнағынан құралған
Тұйық етістік те алып жатыр үлесін.
-Сонымен, балалар, 6-сыныптан бастап етістіктің қандай 

ерекше түрлерімен танысып келеміз?
-Есімше, көсемше, етіс, тұйық етістік.
-Дұрыс айтасыңдар, балалар. Енді осы 7-сыныпта етістіктің 

ерекше түрлерінің түрленуін бастап кеттік.Алдыңғы сабақтарда 
есімше мен көсемшенің түрленулерімен танысқан болатынбыз.
Олай болса, бүгінгі сабағымыз да етістікке қатысты өтеді.

Сабақтың тақырыбымен, мақсатымен таныстыру.
Оқушылар үй тапсырмасы бойынша деңгейлеріне қарай 

топтасып отырады.
I деңгей. Жеке жұмыс. Әр оқушы көсемшенің жасалу жолдары 

бойынша жазып келген сөйлемдерін оқиды. Сөйлемдегі көсемшені 
жіктейді.

II деңгей. Жұппен жұмыс. Оқушылар жұптасып, «Венн 

диаграммасы» бойынша есімше мен көсемшенің түрленуіндегі 
ұқсастықтар мен айырмашылықтарды анықтайды. Мысалдармен 
дәлел келтіреді.

III деңгей. Топпен жұмыс. Оқушылар интерактивті тақтада 
шығып тұрған мақал-мәтелдерден көсемшелерді тауып, олардың 
қай жақта жіктеліп тұрғанын және қай сөйлем мүшесінің қызметін 
атқарып тұрғанын анықтайды. Берілген мақал-мәтелдің мазмұнын 
ашу үшін бір спикер қорғауға шығады.

1. Дұшпан күлдіріп айтады,
    Дос жылатып айтады.
2. Асқар тау алыстан көрінеді.
3. Адамды түсіне қарап таныма,
    Ісіне қарап таны.
ІІІ. Жаңа сабақ. Мағынаны тану.
-Ендеше, балалар, осы уақытқа дейін етістіктен алған 

білімдеріңді көрсете білдіңдер. Жарайсыңдар! Бүгінгі сабағымыз 
да етістікке қатысты болмақ. Олай болса жаңа сабағымыздың 
тақырыбы, етістіктің тағы бір ерекше түрі: Тұйық етістіктің 
түрленуі. (Оқушылар тұйық етістіктің ережесін еске түсіреді. 
Мысалдар келтіріп өтеді.) Интерактивті тақта арқылы түсіндіремін.

1-слайд. Тұйық етістік-етістіктің ерекше түрі. Ол етістіктің 
басқа түрлеріне ұқсамайды. Етістіктің шақ, рай категориялары 
жақпен де, шақпен де байланысты болады. Ал, тұйық етістік 
мағынасы жағынан қимылдың, іс- әрекеттің атын білдіреді де 
шақпен де, жақпен де байланысты болмайды. Сөйтіп, тұйық етістік 
қимылдың, іс-әрекеттің атауы ретінде қолданылады.

 Тұйық етістік етістіктің негізгі және туынды түбіріне, етіс 
және болымсыз етістік тұлғаларына  -у жұрнағы жалғану арқылы 
жасалады. Мысалы: сөйле-у, ойна-у, күлдір-у, төзбе-у,  т.б.

2-слайд. Тұйық етістіктердің кейбірі белгілі заттың, көбіне 
қимылдың атын білдіріп зат есім болып кеткен. Мысалы: көсеу 
(отты, шоқты көсейтін темір), шырқау (өте биік көк аспан), ою 
(ұлттық өрнек), сабау (жүнді сабайтын шыбық), егеу ( темір 
егейтін құрал), т.б.

1. Табиғат, құдіреттісің, тамашасың,
     Биіксің шырқау көкте, аласасың,
    Болсаң да құдіретті таңғажайып,
      Бәрібір адамменен санасасың.                                                      (Ә.Дастанұлы)
 2. Еңбекке баулу сабағында оюдың түр-түрімен таныстық.
3. Алтынай, көсеуді алып берші.
3-слайд.
Тұйық етістік іс- әрекеттің атын білдіретіндіктен, зат есімдерше 

түрленеді:септеледі, тәуелденеді, бірақ жіктелмейді. Тұйық 
етістікке көптік жалғауы жалғанса, одан кейін тәуелдік жалғауы 

жалғанып қолданылады.
Тұйық етістіктің септелу үлгісі
А.с сұрау, илеу, оқуы, сөйлеулері, көруім 

І.с сұраудың, илеудің, оқуының, сөйлеулерінің, көруімнің

Б.с сұрауға, илеуге, оқуына, сөйлеулеріне, көруіме

Т.с сұрауды, илеуді, оқуын, сөйлеулерін, көруімді

Ж.с сұрауда, илеуде, оқуында, сөйлеулерінде, көруімде

Ш.с сұраудан, илеуден, оқуынан, сөйлеулерінен, көруімнен

К.с сұраумен, илеумен, оқуымен, сөйлеулерімен, көруіммен
 Тұйық етістіктің тәуелдену үлгісі

І
ІІ

ІІІ

оқуым, оқуымыз, оқуларымыз 
оқуың, оқуларың
оқуыңыз, оқуларыңыз
оқуы, оқулары

Келтірілген үлгіні оқулықтағы үлгімен салыстыра отырып, 
түсіну.

ІV. Оқулықпен жұмыс. 191-жаттығу.
Мәтінді түсініп оқып, абзац бойынша мазмұндау. Мәтіндегі –у 

жұрнақты тұйық етістік пен зат есімді ажырату, тұлғасына талдау 
жасау.

V. Топпен жұмыс. а) «Кім жылдам?» Сыныпты топқа бөліп, 
мақал-мәтелдер айтқызып жарыстыру. Тұйық етістікті тапқызу.

1. Жуас түйе жүндеуге жақсы.
2. Туған жерді сүю парыз,

          Күзетінде тұру парыз.
  3. Тауық құсқа ұшу жоқ, там үйліге көшу жоқ.
  4. Төсім-жайлау, төбем- қыстау.
  5. Шапшаңдықтан қашпа, аптығуға баспа.
 6. Бір қу бар, қолынан бүлдіру келеді, тілінен күлдіру келеді, 

бітімге жоқ.
 б) Үлестірмелі кеспе қағаздармен жұмыс. Сөйлемдегі тұйық 

етістіктің түрленуін ажырату, морфологиялық талдау жасау.
№1. Мәдениет деген тек домбыра тартып, өлең айту емес, өз 

ұлтыңды сүю, ұлтың үшін қызмет ету.
№2. Әрбір істі жақсы істеу үшін, оны жақсы көру қажет. 

(М.Горький)
№3. Мектептен оқу оқысаң, білім аласың, адам боласың.
№4. Аузына келгенді сөйлеу- наданның ісі,
        Аузына түскенді жеу- хайуанның ісі. (Ә.Науай)
№5. Тілді үйрену үшін, ең алдымен, оның өмірге қажеттігін 

сезіну қажет. (Б.Момышұлы)
№6. Тек ақиқат білім ғана күдік туғызбайды, ол өмірді бағалауға, 

тұрмыс құруға үйретеді. (Ш.Уәлиханов)
VІ. Сабақты бекіту. Рефлексия.
Семантикалық картамен жұмыс.

Мысал-
дар

тәуел-
денуі

септе-
луі

заттық 
мағына

қимыл-
дық 
мағына

негізгі 
тұйық 
етістік

туынды 
тұйық 
етістік

болымсыз 
тұйық
 етістік

етіс
тұлғалы

шегелеу + + +

жарастыру + + +

салуға + +

түсінуің + + +

таласумен + +

ою + + + +

келмеу + + +

жалғау + + + +

оқуы + + +

құрсаудан + +

айтқызу               + +   +

сөйлеу + + +

VІІ. Қорытындылау.
- Сабақты қорытындылай келе мына сұрақтарға жауап берейік.
- Екі көзің не үшін керек?
- Жақсыларды көру үшін.
- Екі қолың не үшін керек?
- Елге көмек беру үшін.
- Құлақ деген не үшін керек?
- Ақыл-кеңес тыңдау үшін.
- Тіл мен жағың не үшін керек?
- Ақиқатты айту үшін.
- Ал аяғың?
- Шетте жүрсем, туған жерге қайту үшін. 
- Ал енді, қазақ тіліндегі тұйық етістіктің түрленуі не үшін 

керек?
- Сауатты жазып, сауатты сөйлеу үшін.
VІІІ. Үйге тапсырма. Көркем шығармалардан –у жұрнақты 

тұйық етістік пен зат есімді ажырататындай сөйлемдер теріп 
жазып келу, ереже жаттау.

ІX. Бағалау. Топ басшысы өз тобындағы белсенді қатысқан 
оқушыларды бағалайды.

Қайталау-оқу анасы

Ә.ҚАРАҒҰЛОВА,
Қарабұлақ селолық 

орта мектебі.
Ақмола облысы, 

Степногорск қаласы, 
Қарабұлақ селосы

      

   ДАУЫСТЫ ЖӘНЕ ДАУЫССЫЗ 
ДЫБЫСТАРДАН ӨТКЕНДІ 

ҚАЙТАЛАУ                                                                                                       
Мақсаты: білімділік-оқушылардың өткен дауысты және 

дауыссыз дыбыстан алған теориялық  білімдерін бекітіп, 
игерген білімдерін толықтыру, талдау, сауатты жазуға төселдіру; 
дамытушылық-оқушылардың ой-өрістерін, есте сақтау, 
шығармашылық қабілеттерін, сөз байлығын дамыту; тәрбиелік-
сынып оқушыларын топтаса, бірлесе жұмыс істеуге шақыру.
Ұқыптылыққа, ауызбіршілікке тәрбиелеу. Патриоттық сезімдерін 
оята отырып, ұлттық нақышта тәрбиелеу. Түрі: танымдық 
сабақ. Типі: жалпылау сабағы. Көрнекілігі: интербелсенді  
тақта, киіз үйдің макеті, кесте. Пәнаралық байланыс: бейнелеу 
өнері, математика, әдебиет. Әдіс-тәсілдері: СТО, сұрақ-жауап,  
шығармашыл жұмыстар. Оқыту формасы: аралас.

Мұғалім: - Балалар, бүгін бізде ерекше сабақ болады. Бүгінгі 
сабақтағы мақсатымыз дауысты, дауыссыз дыбыстарды қайталау 
және бүгінгі келіп отырған қонақтарға білім деңгейлерін көрсету.

Сабақтың барысы: І. Ұйымдастыру. Бүгінгі сабақта дауысты 
және дауыссыз дыбыстар деген екі топ алдарыңызда отыр.  

І. Үй тапсырмасы:-Балалар, үйге берілген тапсырма өз 
топтарыңның атына сай ұранын дайындап, топ басшыларын 
тағайындап келіңдер деген болатынмын. Қане, ендеше әр топқа 
сөз кезегін береміз.

  І топ-Дауыстылар тобы.                    ІІ топ-Дауыссыздар тобы.               
ІІ. Психологиялық дайындық. (Сабақтың ұраны)
Қазақ тілім-өз тілім,ана тілім.
Абай, Мұхтар сөйлеген дана тілім.

Қастерлейді ұл қызың мәңгі сені
Болашағым, бақытым дара тілім.
-Дұрыс, балалар, ендеше ғұлама ақындарымыздың тілі, туған 

тіліміз,  қазақ тілі сабағын бастаймыз.
Қызығушылықты ояту.  Мен  бүгінгі сабағымды сендерге 

жұмбақ жасырудан бастағалы тұрмын.                                                                      
Жұмбақтың шешуі біздің  бүгінгі сабағымызға арқау болады.
Ұқсайды шеңберге,                                                                                                       
Қабырғасы жиылып, керіледі.                                                                                          
Жиһазы мол, кең бөлме,                                                                                                  
Төбесінен жұлдыздар көрінеді.                               (Киіз үй)                            

- Балалар, киіз үйді көргенде сендердің ойларына не оралады?  
Жалпы, киіз үй туралы не айта аласыңдар?

- Жарайсыңдар, балалар.
  Енді киіз үйдің  негізгі құрылымдық бөлшектерін құруымыз  

керек. Ол үшін киіз үйді әр бөлшегінің сендерге қояр тапсырмасы 
бар. Сол тапсырмаларды орындау арқылы біз сабағымыздың 
мақсатына жетеміз.

Мағынаны тану.
1. Кереге.  Ой шақыру.
Кереге - киіз үйдің қабырғасын құрайтын жиналмалы, тор көз 

тәріздес қанаттардан тұратын бөлігі.
Мұғалім: -Қазақта «Көсегең көгерсін, керегең мықты болсын» 

деген қанатты сөз бар. Фонетика саласын өткенде, мына сұрақтарға 
дұрыс жауап беру арқылы фонетикадан мықты фундамет құра 
аламыз.

1) Фонетика нені зерттейді? 
2) Сөйлеу мүшелеріне нелер жатады?
3) Қай жылдары қандай әліпбилерді қолдандық?
4) Қазақ  әліпбиі мен орыс әліпбиіндегі әріптер санында қандай    

айырмашылықтар бар? 
5) Әріп пен дыбыстың қандай айырмашылығы бар?   
6) Қазақ тілінде қанша әріп, қанша дыбыс бар?
7) Дауысты, дауыссыз дыбыстарды қалай ажыратамыз?
2. Уық.  Уық - кереге мен шаңырақты жалғастырып, киіз үйдің 

төбесін құрайтын сырық ағаштар.
Өрмек тоқу. Әр топтан бір оқушы келіп, дауысты дыбыстарды 

біріктіреді, ал екінші оқушы келіп дауыссыз дыбыстарды 
біріктіреді. Сөйтіп, өрмекшінің өрмегі тоқылады.                                                      

   3. Шаңырақ – киіз үйдің ең жоғарғы бөлігі. Оның пішіні күмбез 
тәріздес, ол уықтардың ұштарын біріктіріп ұстап тұрады.

Мұғалім: -Шаңырақ киіз үйдің еңсесін көтеріп, біріктіріп 
тұратын күмбез. Енденше, фонетика саласы мен  фонетикалық 
талдау да біртұтас ұғым. Фонетикалық талдау. (тақтамен жұмыс)               

Қазақ тілі жолымен                             Математикалық тәсіл арқылы
Егеменді                                                                      Тәуелсіз
Сергіту сәті. (Қара жорға)
4. «Табалдырық» - Екі таяныштың аяғын көлденең бекітіп 

тұратын ағаш. 
Мұғалім: -Табалдырық-төмендегi әлеммен байланысқа түсiретiн 

орын. Сондықтан қазақ баласына «табалдырықты баспа» деп 
тыйым салады. Ендеше, балалар, қазір сендер кезектесе отырып, 
тыйым сөздер айтасыңдар. Бір-бір тыйым сөздің мағынасын 
түсіндіреді.

5. «Маңдайша»- Екі босағаның үстіңгі жағынан бекітіп тұратын 
әшекейлі көлденең ағаш. (Оқулықпен жұмыс)

І топ.   292-жаттығу.                                 ІІ топ  278-жаттығу.
6. «Таяныш»-Тіреу мағынасындағы сөз.  Есіктің екі жағын тіреп 

тұратын ағаш.
Дауысты дыбыстардан басталатын ұлттық спорт ойындарын 

топтастырып жаз. І топ
Дауыссыз дыбыстан басталатын ұлттық киім үлгілерін 

топтастырып жаз.       ІІ топ
7. «Сықырлауық»- Киіз үйдің ағаш есігі. Ол сықырлап ашылады, 

сондықтан оны сықырлауық ,-дейді. (Шағын зерттеу жұмысы.) 
І топ                                                                      ІІ топ     
И- әрпін зерттейді.                                        У - әрпін зерттейді.    
- Балалар, біз барлық тапсырмаларды орындап, киіз үйді құрып 

шықтық.  Енді шағын бейнеклип тамашалайық. (киіз үй туралы)
Балалар, міне, біз киіз үйді құру арқылы фонетика саласынан 

дауысты және дауыссыз дыбыстарын қайталап шықтық. 
Қорыту. «Венн диаграммасы» арқылы қорыту.                                             
Бағалау.   Бағалау парақтары арқылы бағаланады.
Рефлексия. Смайлик арқылы сабақтың оқушыларға қаншалықты 

ұнағанын анықтау.
 Үй тапсырмасы: Фонетика сөзіне  сөзжұмбақ құрып келу. 

 

   Қ.МОЛДРАХМЕТОВА,
Лозовое орта мектебі.

Ақмола облысы,
Жақсы ауданы,
Лозовое ауылы

 САН ЕСІМДІ ҚАЙТАЛАУ
Мақсаты:   оқушылардың сан есім туралы түсініктерін, біліктілік 

деңгейлерін байқау. Оқушылардың сан есімнен алған білімін 
жаттығуларда қалай қолданылатынын тексеру, сан есімдерді 
түрлеріне қарай талдау арқылы  зерттеу.

Міндеттері: сөйлемде сан есімдердің түрлерін ажырата алады.
Сан есімдерді пайдалана отырып, сөйлемдер құрып талдайды.   
Тапсырмалар арқылы сан есімді қорытындылайды. Көрнекіліктер: 
Интерактивті тақта, бағалау критериясы, бағдаршам, флипчарт, 
фломастерлер, топтық бағалау. Әдіс-тәсілдер: жоғары және 
төмен дәрежелі сұрақтар, топтық жұмыс: сыни тұрғыдан ойлау 
стратегиялары, бағалау стратегиялары.

Сабақтың барысы:
І. Ұйымдастыру кезеңі. а) Психологиялық сәт. 
Үй  тапсырмасын тексеру:
1. Қызығушылықты ояту. Ой қозғау.
«Серпілген доп» ойыны арқылы үй жұмысы тексеріледі. 

Оқушылар өткен материалдар бойынша бір-біріне сұрақтар қояды. 
 1. Морфология нені зерттейді?
 2. Зат есім мен сын есім туралы есіңде не қалды?
 3. Тұлғасы,құрамы, мағынасы дегенді қалай түсінесің?
 4. Сан есімді оқу бізге не себепті қажет екен?
 5. Сан есім құрамы мен мағынасына қарай нешеге бөлінеді?
Сабақтың барысы:
Қайталау-оқу анасы,
Мақалдың бір данасы.
Өткенді еске түсірсең, 
Ешкімнің жоқ таласы
- Ендеше, балалар, бүгінгі біздің сабағымыздың тақырыбы: «Сан 

есімді қайталау».
ә) Топқа бөлу.



134 135

Бүгінгі сабағымыз 7 мәреден тұрады. Қай топ өздерінің 
білімдерімен мәреге жететінін алдағы сабақ барысында көреміз. 
Сіздерге іске сәт дей отырып  сабағымызды бастаймыз.

1. Бірінші мәре: “Сәйкестендір”
2. Екінші мәре: “Мақал құра”
3. Үшінші мәре:“Ойлан,қолдан. ” 
4. Төртінші мәре: “Кім жүйрік?”
5. Бесінші мәре:“Құпия сөздің құлпын аш” полиглот ойыны
6. Алтыншы мәре: « Оқулықпен жұмыс»
7. Жетінші мәре: “Ұлттық дәстүрімізге тән киелі ұғымдар”
1-мәре: «Сәйкестендір». Оқушылар сан есім түрлерін 

жалғаулықтарымен сәйкестендіреді.
2-мәре: «Мақал құра» ойыны. Қазақ халқының мақал - мәтелдерін 

жатқа біле отырып, оқушылар тез ребус шеше отырып  құрастырып 
шығады.  Тағы да қандай сан есімі бар мақал - мәтел білетіндерін 
топпен ақылдаса отырып дәптерлеріне жазады. Елбасының «Үш 
тұғырлы тілдер» жобасын іске асыру мақсатында, берілген мақал 
– мәтелдерден  сан есімдерді тауып, үш тілде айту тапсырылады. 

1.... атасын білмеген жетесіз. (жеті - семь - seven)
2. Қызға... үйден тию.(қырық – сорок - forty )
3.... ала болса, ауыздағы кетеді.
... түгел болса, төбедегі келеді. ( алтау, төртеу - шесть, четыре - 

six, four)
4. Білекті... жығар,
Білімді... жығар. (бірді, мыңды – один, тысяча – one, one thousand)
5. Білгенің..., білмегенің.... ( тоғыз, тоқсан тоғыз – девять, 

девяносто девять – nine, ninety - nine )
6.... өлшеп,... рет кес. (жеті, бір – семь, один – seven, one)
3-мәре: Ойлан, қолдан . Оқулықпен жұмыс. 
•182-жаттығу. Берілген есептік сан есімдерден реттік, топтау, 

жинақтық, болжалдық сан есімдер жасап, сөзбен жазыңдар. 
Үлгі: Есептік сан есім: бес, ... жеті, жиырма, мың, жетпіс бір, 

жүз жиырма. Реттік сан есім: бесінші, .жетінші,жиырмасыншы, 
мыңыншы, жетпіс бірінші, жүз жиырмасыншы. Жинақтық 
сан есім: бесеу, ..жетеу. Топтау сан есім: бес-бестен, ...жетіден, 
жиырма – жиырмадан, мыңнан, жетпіс бірден, жүз жиырмадан. 
Болжалдық сан есім: беске жуық, жетілерден, жиырма шақты, 
мыңға жуық. 

• 5, 7, 20,1000, 71, 120.

Сергіту  сәті:  “Қара жорға” биінің өзіндік ерекшеліктері бар. 
Бидің тарихы 7 ғасырдан да әрі асады. Тіпті бүкіл әлемдік 
Гиннестің рекордтар кітабына енгізілген, өйткені бір мезетте бұл 
биді 2009 жылы Қытайда 13 мың адам билеген екен. Алғаш болып 
бұл биді 1999 жылы қазақ жерінде жандандырған Қытай өлкесінен 
ата жұртына қоныс аударған Арыстан қажы Шәдетұлы алып келді. 
Қандастарымыз бұл биді «Қара жорға», «Бақсы» және «Буын» 
биі деп атайды екен. Кәсіби бишілердің пікірінше, «Қара жорға» 
биінің денсаулыққа тигізер әсері де мол көрінеді. Яғни, ол бидің 
әрбір қимылы - дене шынықтыру жаттығуы іспетті. Оны билеген 
адам өзін сергек сезініп, ынтасы да артады. Бұл биді билеген 
адамның бүкіл сүйегі қимылдайды, яғни денені шынықтыру үшін 
таптырмайтын тәсіл. Жанға жағымды, тәнге пайдалы. Би адамның 
буындарына қан жүгіртіп, денені шынықтырады. «Қара жорға» тек 
би ғана емес, нағыз спорт түрі. Бұл биді билегенде адамның он екі 
мүшесіндегі бүкіл сүйек қимылдайды екен.

«Қара жорға» Тәуелсіз Қазақстан мәдениетінің қайтадан 
жаңғырған және халықтың көкейінен шыққан би. Жастардың 
патриоттық сезімін оятатын ұлттық би.

«Қара жорға» биі оқушылардың көңіл – күйін көтеріп  денелерін 
сергітеді. Халық биін аса құрметпен билеп шығамыз.

Төртінші мәре:  “Кім жүйрік?” ойыны арқылы орындалады. 
Оқушылар қойылған сұрақтардың дұрыс бұрыстығын  берілген 
түстермен көрсетіп отырады.

1. Қосарлану арқылы жасалған күрделі сан есімдер үнемі дефис 
арқылы жазылады. 

2. Сан есімдер құрамына қарай алты түрге бөлінеді. 
3. Бөлшектік сан есімдер жай бөлшек және ондық бөлшек болып 

екі түрде қолданылады. 
4. Күрделі сан есімдер тек тіркесу арқылы жасалады. 
5. Цифрмен таңбаланатын сан есімдерге жалғанатын жалғаулар 

дефис арқылы жазылады. 
6. Топтау сан есімі нешеу деген сұраққа жауап береді. 
7. Сан есім заттың санын, мөлшерін білдіретін сөз табы. 
8. Топтау сан есімдері бірден жетіге дейінгі есептік сан есімдерге 

–ау, -еу жұрнағы жалғану арқылы жасалады. 
9. Бір түбірден тұратын негізгі және туынды сан есімдерді дара 

сан есімдер дейміз.
Бесінші мәре: “Құпия сөздің құлпын аш” ойыны. Семантикалық 

карта таратылады. Сол карталарда сөздер берілген, сол сөздерден 
сан есімдерді табамыз, топпен құрамын айтамыз.

Сөздерден сан есімдер шығарып, құрамын анықтау. 
Кекілік                    2
Түшкіру                 3
Алтын жүзік           600
Жетілді                  7
Жүзім біркелкі пісіпті               101
Күшті                                3
Тоғызқұмалақ             9
Қырық жеті мал                47
Тон сегіз еді                                 18
Мыңбай күшті жігіт                1003
Кейбір                             1
Оның бесігі                       15
«Саны бар атаулар». Бірқазан, темекі, күшік, төрттік, дербес, 

алтыбақан, жетім, сегізкөз, тоғызқұмалақ.
Алтыншы мәре: “Оқулықпен жұмыс”, 136-жаттығу.
Сандарды теріп жазып  құрамын  және түрлерін жазып шығамыз.
Жетінші мәре:  “Ұлттық дәстүрге тән киелі ұғымдар”.
7, 3, 4, 5 сандары жайында не білетіндерін сұраймын
Қорытынды: Кері байланыс. Бағалау.
Өзін-өзі тану пәнімен байланыстыра отырып, оқушылар ортаға 

жиналып бір-бірлерімен қол ұстасып, «Жүректен-жүрекке» әдісі 
арқылы бір-бірін  бағдаршам арқылы бағалайды. Мәселен Данияр 
өз тілегін Камилаға былай білдірді:

- Камила сен бүгін сабаққа өте жақсы дайындықпен келдің. Мен 
саған қазақ тілін жақсы меңгеріп, қазақ ұлттық телеарнасының 
атақты жүргізушісі болуыңа тілектеспін. 

- Сымбат  сен бүгін үй тапсырмасын орындауда қате жіберіп 
қойдың, сол себепті мен сені жақсы деп бағалаймын деп бағдаршам 
түстерін сыйлайсыңдар әр топ

«Бағдаршам» арқылы.
«Өте жақсы жауапқа» - жасыл.
«Жақсы» жауапқа -  сары.
«Орташа» жауапқа – қызыл.
Үй тапсырмасын беру. 

Білім сынағында
Г.АЙТҚАЛИЕВА,

Г.Бегалиев атындағы ЖОББМ.
Батыс Қазақстан облысы,

Казталов ауданы

БІЛІМДІ БЕКІТУГЕ АРНАЛҒАН 
СЫНАҚ ТАПСЫРМАЛАРЫ         

(6-сынып)                                                                                                     

Фонетикалық және сөзжасамдық талдаулар.
Сынақ алу мақсаты:  Сөзжасамдық және фонетикалық талдауға 

икемделгенін бақылау   арқылы  білімдерін бағалау.
Сынақ түрі: талдау жұмысы.
Сөзжасамдық талдау.
Талдау.
1. Фонетикалық                                                          
- Таулы
- Дәрігер
- Ақбозат
- Ботагөз
- Көкпеңбек
- Сүт-мүт
- Жылдан-жылға
- Рухани-танымдық
- Дос-жаран
- Сары ала
- Келе алмады
- ҚазҰУ
- Педколледж
Үлгі:  Тау/лы – 5 әріп, 5 дыбыс, 2 буынды, жуан буынды
            Тау –бітеу буын
            лы-ашық буын
[т] – дауыссыз, қатаң
[а] – дауысты, жуан, ашық, езулік

[у] – дауыссыз, үнді
[л] - дауыссыз, үнді
[ы] – дауысты, ашық, қысаң, езулік
2. Сөзжасамдық.
Сатылай кешенді талдау үлгісі:
Қолжазба
1. Бұл сөз екі құрамнан тұр: қол және жаз + ба
2. Тұлғасына қарай – қолжазба – туынды түбір. Себебі, екі 

түбірдің бірігуінен жасалған күрделі сөз.
3. Құрылысына қарай – күрделі, біріккен сөз.
Тексеру. Қорытындылау. Мониторинг жасау.
6-сынып. Септік жалғауы.
Сынақ алу мақсаты: оқушылардың септік жалғауларын 

меңгергендігін байқау және  алған  білімдерін анықтап, күнделікті 
сөз қолданыстарында дұрыс  пайдалана білуіне жол ашу.

Сынақ түрі: Өздік жұмыс.
1. Септік жалғауларын жатқа айту.
2. Септеу.
Сол, ана, Отанды, сабақ, әке, оқу, үй, мектеп.
Үлгі: Ол.
Атау с. Ол                
Ілік с. Оның
Барыс с.Оған
Табыс с. Оны
Жатыс с. Ода
Шығыс с. Одан
Көмектес с. Онымен
3. Осы сөздерді қатыстырып, сөз тіркесін құра.
Мысалы: Оған бару.
Тексеру. Қорытындылау.
Қосымшалы сөздерге арналған жұмыс.
 Сынақ алу мақсаты:   жалғаулы сөз бен жұрнақ арқылы жасалған 

туынды сөздерді ажырату деңгейін  бақылау арқылы білімдерін 
анықтау. Сынақ түрі: өздік жұмыс.

Тапсырма: жалғаулы сөзді бір бөлек, жұрнақ арқылы жасалған 
сөзді бір бөлек жаз.

Ойла, сізді, ойлан,балалар, көмегім, көмектес, қаламдар, 
сырлас, ақылыңыз, ақылдас, пікірлес, әндет, түнделет, атасы, 
ата, деме, сына, күшей, мұңай, жоғал, бірік, тынық, үлкенді, 

үлкеннен, жатсын, жетімсіре, мұғалімсіз, бұрқыра, кішірей, 
кішімен, бақырай, далалы, орманды, баласыз, баламен, жазғы, 
ішкі, балалық, кекшіл, бойдан, бойшаң, тастай, судай, судан, 
сәнқой, тарихи, қазақи, жабысқақ, үркек,  білгіш, айтқыш, 
тапқыр, алғыр, ұялшақ, асыранды, үйіме, үйінді, созбалы, аспалы, 
шыдамды, шыдамыңыз, қабаған, ілулі, ілуге,  қызба, бөспе, 
басыңқы, көтеріңкі, балықшы, күйші, шаруасы, шаруашылық, 
кеңшілік, балаңыз,балалық, адалдық, адалмын, айлакер, саудагер, 
шайхана, арбакеш, жемқор, байсың, байлам, күзем, күземі, қысым, 
көшені, мектептен, ұрма, елім, сүзбе, даламыз, қаламен, кеспе.

Үлгі: Жалғаулы сөз                               Жұрнақ арқылы жасалған сөз
              Сізді                                                     Ойла
Күрделі сөздердің емлесі.                                                                           
Сынақ алу мақсаты:   күрделі сөздер емлесі бойынша білімдерін 

сынау, сауаттылық деңгейлерін анықтау.
Сынақ түрі: Сөздік диктант.
Ата-ана, бурыл, қосаяқ, он бес, күрең қызыл, бала- шаға, 

қолғабыс, қып-қызыл, Екібастұз, мая-мая, келім-кетім, алабұға, 
тарс-тұрс,  жедел жәрдем, көлбақа, селеубояу, біршоғыр, 
Нұрболат, Көктерек, Теміртау,  Барсакелмес, Ақтөбе, Екібастұз, 
Темірболат, Жезқазған, келер-келмес, отырар-отырмастан, 
шапшаң, Түнқатар, Досжан, Амангелді, Сейсенбай, Ботагөз,  
сөйлей жөнелді, келім-кетім, күте-күте, жалығып кеттім, 
бетпе-бет,  кездесіп қалдық, қолма-қол, алды-артына, кете берді, 
ақ ала, қара күрең, торы ала, АГУ, ҚР, ТМД, т, ц, АҚШ, см, ЖШС, 
ҚазМУ, дм, м, педколледж, дәріхана, айтып отыр, келген болатын,  
жүгіріп келе жатыр, оқу-ағарту, ылдым-жылдым, далаң-дұлаң, 
елпең-елпең,  қызығып тұр, келетін болды, ойнап болған,  баратын 
шығармын, ешқашан, ешбір, ешкім, әрқайсысы, ешқайда, әркім, 
ештеңе, ешқандай, ешқайда, әрбір,  қазір, ертең, артқа, асықпай, 
дереу, сәскеде, бүгін, ілгері, алдында, секеңдеп, лезде, түстен 
кейін, ауызба-ауыз, бүрсігүні, қыстыгүні, биыл, көкпеңбек.

Тексеру.  Қатемен жұмыс жүргізу. 
Қорытындылау.
Күрделі сөздерді қайталау.                                                                            
Сынақ алу мақсаты: сөздердің морфологиялық құрылымынан 

өткен материалдарды меңгергендігін бақылау және білімдерін 
анықтау.

Сынақ түрі: Тест.

1. Сөздер құрамына қарай қалай бөлінеді?   
  а) негізгі, туынды;   ә) негізгі, дара;  б) туынды, күрделі;   
  б) дара,күрделі;   в) негізгі, күрделі.
2. Күрделі сөздер қандай сөзжасамдық тәсіл арқылы жасалады?  
   а) лексикалық тәсіл;   ә) синтетикалық тәсіл;   б) аналитикалық 

тәсіл;   в) семантикалық тәсіл;   г) конверсиялық тәсіл.
3. Күрделі сөз деген не?   
   а)  Жұрнақ арқылы жасалған сөз; ә) Екі не одан да көп сөзден 

құралған сөз;  б) Сөз мағынасының кеңеюі арқылы жасалған сөз;   
в) Белгілі бір ұғымның атауын білдіретін сөз; г) дұрыс жауабы жоқ.

4. Біріккен сөз деген не? 
   а) Бір түбірден жасалған сөздер;   ә) Екі немесе одан да көп 

түбірден бірігіп, бір ұғымды білдіретін сөздер; б) Екі сөздің 
қосарлануы арқылы жасалған сөздер;   в) Сөз тудырушы жұрнақ 
арқылы жасалған сөздер;   в) Зат есімнің түрленуі арқылы жасалған 
сөздер.

5. Қандай сөздер кіріккен сөздерге жатады?   
  а) Темірқазық, Сарысу;  ә) биыл, жаздыгүні;   б) ГАЗ-51, ТУ-154;   

в)  бозторғай, қараторы; г) үлкен-кіші, аяқ-табақ. 
6. Қазақ тілінде қос сөздер нешеге бөлінеді?       
  а) 5;   ә)4;   б)2;   в)6;   г)3.
7. Кіріккен сөздердің құрамындағы сөздер қандай өзгеріске 

ұшырайды?
 а) Мағынасы толық сақталады; ә)Дыбыстық өзгеріске 

ұшырайды; б) Сөз мағынасы кеңейеді; в) Сөздер қысқарады; 
г)Өзгеріске ұшырамайды. 
   8. Біріккен сөздердің емлесін тап:
   а) Әрқашан бірге жазылады;   ә) Қосымша арқылы; б) Сызықша 

арқылы жазылады; в) Үлкен әріппен жазылады; г) Тіркесіп 
жазылады.

    9. Қос сөз деген не?
 а) Екі сыңары мағынасыз сөздер;   ә) Бір ұғымды білдіретін 

сөздер;   б) Сөздердің қосарланып келуі арқылы жасалған сөздер;   
в) Мағыналары қарама-қарсы сөздер;  г) Екі немесе одан да көп 
сөзден жасалған сөздер.

10. Қайталама қос сөзді көрсет:
  а) жан-жануар, ит-құс;   ә) аяқ-табақ, құрт-құмырсқа;   б) айтып-

айтпай, көзбе-көз; в) әлденеше, әркім;   г) кәсіпорын, баспасөз.
11. Қос сөзді тап:  а) жетідей;   ә) бесеу;   б) екі-үш;   в) үш-ақ.   

г) төрт шақты.
12. Қосарлама қос сөзді көрсет: а) жарқ-жұрқ; ә) ығы-жығы; б) 

шай-пай;  в) өзіне-өзі;   г) бетпе-бет.
13. Қосарлама қос сөздің жасалуын тап: а) Бір түбірдің екі 

рет қайталануы арқылы;   ә) Бірнеше түбірдің бірігуі арқылы; б) 
Екі сөздің кірігуі арқылы; в) Бір түбірден қосарланып жасалады;                  
г) Мағынасыз сөздердің қосарлануы арқылы жасалады. 

14. Қысқарған сөздерді көрсет: а) Көкшетау қаласы; ә) бала-
шаға; б) кәрі-жас; в) ҚР, ҰБТ; г) жата-жастана.

15. Тіркескен сөзді тап: а) келе жатыр; ә) бүге-шіге; б) шегара;   
в) педколледж; г) көзқарас.

16. Бірге  жазылатын сөздерді көрсет: а) күні бойы, әдемі қыз, 
ақ қайық; ә) жылы су, жарқын болашақ, ала бота; б) Талды қорған, 
сабақ кестесі, үй тапсырмасы; в) сынып бұрышы, кәсіп орын, 
қисық таяқ; г) ит мұрын, түйе табан, көк орай.

17. Күрделі сөзді тап: а) Түйіншек;   ә) он кітап; б) белбеу;                   
в) ауыздық; г) білімді.

18. Тіркескен сөздер деген не? а) Мағыналары жуық сөздер; ә) 
Көмекші сөздер арқылы жасалған сөздер; б) Сын есімнің түрленуі 
арқылы жасалған сөздер; в) Сөздердің қосарлануы арқылы 
жасалған сөздер; г) Екі немесе одан да көп сөзден тіркесіп келіп, 
бір ұғымды білдіретін сөздер.

19. «Тілді ұрпақтан-ұрпаққа жеткізуші – ана» деген сөйлемнен 
күрделі сөзді тауып, түрін анықта: а) біріккен сөз; ә) қосарлама қос 
сөз; б) тіркескен сөз; в) қысқарған сөз; г) қайталама қос сөз.

  20. Күрделі сөзі бар сөйлемді тап: а) Бәйтерек – Астананың 
белгісі; ә) Біздің елімізде тарихи жерлер көп; б) Менің туған жерім 
- Қошанкөл; в) Біздің Отанымыз - Қазақстан; г) Елімізді бүкіл жер 
жүзі таниды.

21. «Анамыздың ақ сүтімен бойымызға дарыған тілімізді 
ұмыту–бүкіл ата-бабамызды, тарихымызды ұмыту» деген 
сөйлемнен күрделі сөзді тауып, түрін анықта: а) біріккен сөз;  
ә) қосарлама қос сөз; б) қайталама қос сөз; в) тіркескен сөз; г) 
қысқарған сөз.

22. «Ақ киімді, денелі, ақ сақалды
          Соқыр, мылқау, танымас, тірі жанды.
          Үсті-басы ақ қырау, түсі суық
      Басқан жері сықырлап, келіп қалды»  деген өлең жолынан 

күрделі сын есімді тап: а) ақ киімді, ақ сақалды; ә) соқыр, мылқау, 

денелі; б) үсті-басы, ақ қырау; в) ақ киімді, ақ сақалды, ақ қырау; г) 
тірі жанды, басқан жері.

23. Күрделі сөз жоқ сөйлемді тап: а) Теңгенің  бетінде  суреттер 
бар; ә) 20 теңгеде Абай Құнанбайұлының суреті бар; б) 5 теңгеде 
Абылай хан мен Қожа Ахмет Йассауидің кесенесі бейнеленген; 
в) 1 теңгеде Әбу Насыр әл-Фарабидің суреті бар; г) 1993 жылы 
қарашада теңгеміз айналысқа түсті.

24. Берілген сөйлемдерден қосарлама қос сөзді анықта: а) Қазақ 
халқы көне дәуірлерден бері қазақ тілінде қарым-қатынас жасайды; 
ә) Қазақ тілі – мемлекеттік тіл; б) 1997 жылы «Тіл туралы» Заң 
қайта талқыланды; в) Жыл сайын елімізде тіл мерекесіне арналған 
апталықтар өтеді; г) Сағат тық-тық етеді.

25. Қысқарған сөздер қатарын көрсет: а) ҰБТ, ҚР, мм, кг;                    
ә) БҰҰ, грамм;   б) Ата Заң, м;   в) НАТО, 1995 жыл;   г) 21 ғасыр, 
ҚазҰУ.

1) Тексеру.   2) Бағалау.   3) Қатемен жұмыс жасау.                                                    
4) Қорытындылау.

«Күрделі сөздер» тестінің жауаптары:
1. В.
2. В.
3. Ә.
4. Ә.
5. Ә.
6. Б.
7. Ә.
8. А.
9. Б.
10. Б.
11. Б.
12. Ә.
13. Г.
14. В.
15. А.
16. Г.
17. Б.
18. Г.
19. Г.
20. Б.
21. Ә.

22. В.
23. А.
24. А.
25. А.
Оқушылардың жұмыстарын сараптау, зерттеу, талдау жұмыстары 

– нәтижеге апарар жол.
Оқушының әр жұмысын сараптап, талдап, қателерін ашып 

көрсетіп, қателері бойынша уақытында жұмыстану арқылы 
нәтижеге қол жеткізуге болады.

Жазған эсселерін, ойтолғауларын талдау.
Үлгі: «Отбасы – бақыт мекені» эссесін сараптау.

р/с Оқушы аты-жөні Жұмыс 
бағасы

                         Ескертулер

1 Азанова М. 5 Эссе сауатты жазылған. Ойы терең, 
дәлелдемелері нақты. Көркем тілмен 
жазылған. 

2 Айболатова Н. 5 Эссе жазуда оқушы сауаттылығы 
мен пайымдауын, өзіндік ой-пікірін 
көрсете алған. Дәлелдер көрсетілген.

3 Амангелдиева Р. 5 Әсерлі, өз отбасы арқылы ойын 
өрбіткен. Сауатты жазған. 

4 Аубакер Н. 4 Әсерлі. Тілі тартымды. Сөйлемдерді 
байланыстыра алмаған. 

5 Айтқали С. 5 Өзіндік пікірін байқатқан. Өзі 
өмір сүріп отырған ортасы туралы 
мысалдар келтірген.Сауатты жазған. 

6 Батай Т. 5 Сауатты жазылған. Пайымдауы жақсы. 
Әсерлі. 

7 Құлтаев С. 5 Ой еркіндігі бар. Әсерлі. Сауатты 
жазылған. 

8 Сатқан Н. 5 Өзіндік  ойлау дәрежесін көрсеткен. 

9 Өтегенова Н. 5 Ойы терең. Өзіндік ой еркіндігі бар. 
Көркем, сауатты жазылған. 

     
Жіберілген қателер: күрделі сөздердің жасалуы, құранды сөздер, 

кіріккен сөздер, қысқарған сөздердің емлесі.

